
ਖ਼ਾਸ ਖ਼ਬਰ

ਪੰਜਾਬ ਦੀ ਸਿਆਸਤ 'ਚ ਵੱਡਾ ਧਮਾਕਾ,
'ਆਪ' ਛੱਡਣ ਵਾਲੇ 3 ਵਿਧਾਇਕ ਭਾਜਪਾ
'ਚ ਸ਼ਾਮਲ

ਨਵੀਂ ਦਿੱਲੀ/ਚੰਡੀਗੜ੍ਹ: ਪੰਜਾਬ ਵਿਧਾਨ ਸਭਾ ਚੋਣਾਂ ਤੋਂ ਪਹਿਲਾਂ ਪੰਜਾਬ
ਦੀ ਸਿਆਸਤ 'ਚ ਵੱਡੀ ਹਲਚਲ ਦੇਖਣ ਨੂੰ ਮਿਲ ਰਹੀ ਹੈ। ਆਮ
ਆਦਮੀ ਪਾਰਟੀ 'ਚੋਂ ਅਸਤੀਫ਼ਾ ਦੇਣ ਵਾਲੇ 3 ਵਿਧਾਇਕ ਚੇਤਨ ਸਿੰਘ
ਜੌੜਾਮਾਜਰਾ, ਹਰਮੀਤ ਸਿੰਘ ਪਠਾਣਮਾਜਰਾ ਅਤੇ ਕੁੰਵਰ ਵਿਜੇ ਪ੍ਰਤਾਪ
ਸਿੰਘ ਭਾਜਪਾ 'ਚ ਸ਼ਾਮਲ ਹੋ ਗਏ ਹਨ। ਕੁੰਵਰ ਵਿਜੇ ਪ੍ਰਤਾਪ ਸਿੰਘ
ਅੰਮ੍ਰਿਤਸਰ ਉੱਤਰੀ ਤੋਂ, ਚੇਤਨ ਸਿੰਘ ਜੌੜਾਮਾਜਰਾ ਸਮਾਣਾ ਤੋਂ ਅਤੇ
ਹਰਮੀਤ ਸਿੰਘ ਪਠਾਣਮਾਜਰਾ ਸਨੌਰ ਤੋਂ ਹਨ।

ਇਸ ਮੌਕੇ ਪੰਜਾਬ ਭਾਜਪਾ ਦੇ ਪ੍ਰਧਾਨ ਕੇਵਲ ਸਿੰਘ ਢਿੱਲੋਂ ਨੇ ਤਿੰਨਾਂ ਨੂੰ
ਪਾਰਟੀ 'ਚ ਸ਼ਾਮਲ ਕਰਵਾਇਆ ਅਤੇ ਕਿਹਾ ਕਿ ਇਨ੍ਹਾਂ ਨੂੰ ਪਾਰਟੀ 'ਚ
ਬਣਦਾ ਮਾਣ-ਸਨਮਾਨ ਮਿਲੇਗਾ। ਕੁੰਵਰ ਵਿਜੇ ਪ੍ਰਤਾਪ ਸਿੰਘ ਨੇ ਕਿਹਾ
ਕਿ ਅੱਜ ਪੰਜਾਬ ਦੇ ਲੋਕਾਂ ਦੀ ਹੋਂਦ ਖ਼ਤਰੇ 'ਚ ਹੈ ਅਤੇ ਨਸ਼ਿਆਂ ਕਾਰਨ
ਪੰਜਾਬ ਦੀ ਜਵਾਨੀ ਬਰਬਾਦ ਹੋ ਰਹੀ ਹੈ। ਇਸ ਤੋਂ ਇਲਾਵਾ
ਫ਼ਿਰੌਤੀਆਂ ਦਾ ਹਰ ਪਾਸੇ ਬੋਲਬਾਲਾ ਹੈ। ਅਸੀਂ ਚਾਹੁੰਦੇ ਹਾਂ ਕਿ ਪੰਜਾਬ
ਦੀ ਸ਼ਾਂਤੀ ਅਤੇ ਖ਼ੁਸ਼ਹਾਲੀ ਦੁਬਾਰਾ ਵਾਪਸ ਆਵੇ।

ਆਮ ਆਦਮੀ ਪਾਰਟੀ ਵੱਲੋਂ 2027 ਦੀਆਂ ਚੋਣਾਂ ਲਈ 40
ਉਮੀਦਵਾਰਾਂ ਦੀ ਪਹਿਲੀ ਸੂਚੀ ਜਾਰੀ ਕੀਤੇ ਜਾਣ ਤੋਂ ਤੁਰੰਤ ਬਾਅਦ
ਇਹ ਅਸਤੀਫ਼ੇ ਸਾਹਮਣੇ ਆਏ ਹਨ। ਸਮਾਣਾ ਅਤੇ ਸਨੌਰ ਹਲਕਿਆਂ
'ਚ ਪਾਰਟੀ ਵੱਲੋਂ ਨਵੇਂ ਹਲਕਾ ਇੰਚਾਰਜ ਵੀ ਨਿਯੁਕਤ ਕੀਤੇ ਗਏ ਸਨ,
ਜਿਸ ਤੋਂ ਮੌਜੂਦਾ ਵਿਧਾਇਕਾਂ ਦੀ ਮੁੜ ਉਮੀਦਵਾਰੀ ਨੂੰ ਲੈ ਕੇ ਸਵਾਲ
ਉੱਠ ਰਹੇ ਸਨ। ਦੂਜੇ ਪਾਸੇ ਕੁੰਵਰ ਵਿਜੇ ਪ੍ਰਤਾਪ ਸਿੰਘ ਨੇ ਵਿਧਾਨ ਸਭਾ
ਦੇ ਸਪੀਕਰ ਨੂੰ ਆਪਣਾ ਅਸਤੀਫ਼ਾ ਭੇਜਦਿਆਂ ਸਿਆਸਤ ਵਿੱਚੋਂ
'ਮਾਈ-ਬਾਪ ਕਲਚਰ' ਖ਼ਤਮ ਕਰਨ ਨੂੰ ਆਪਣੀ ਸਭ ਤੋਂ ਵੱਡੀ ਪ੍ਰਾਪਤੀ
ਦੱਸਿਆ ਹੈ।

ਜੂਨ 2025 ਵਿੱਚ ਆਮ ਆਦਮੀ ਪਾਰਟੀ ਨੇ ਉਨ੍ਹਾਂ ਨੂੰ ਕਥਿਤ ਪਾਰਟੀ
ਵਿਰੋਧੀ ਗਤੀਵਿਧੀਆਂ ਦੇ ਦੋਸ਼ ਹੇਠ ਪੰਜ ਸਾਲ ਲਈ ਮੁਅੱਤਲ ਕਰ
ਦਿੱਤਾ ਸੀ। ਉੱਧਰ ਆਮ ਆਦਮੀ ਪਾਰਟੀ ਨੇ ਚੇਤਨ ਸਿੰਘ
ਜੌੜਾਮਾਜਰਾ ਅਤੇ ਹਰਮੀਤ ਸਿੰਘ ਪਠਾਣਮਾਜਰਾ ਦੀ ਵਿਧਾਨ ਸਭਾ
ਮੈਂਬਰਸ਼ਿਪ ਰੱਦ ਕਰਵਾਉਣ ਲਈ ਸਪੀਕਰ ਕੋਲ ਪਹੁੰਚ ਕਰਨ ਦੀ
ਗੱਲ ਕਹੀ ਹੈ। ਤਿੰਨ ਵਿਧਾਇਕਾਂ ਦੇ ਪਾਰਟੀ ਛੱਡਣ ਦਾ ਇਹ ਮਾਮਲਾ
2027 ਦੀਆਂ ਚੋਣਾਂ ਤੋਂ ਪਹਿਲਾਂ ਪੰਜਾਬ ਵਿੱਚ ਭਾਜਪਾ ਦੀ ਸਿਆਸੀ
ਸਰਗਰਮੀ ਅਤੇ 'ਆਪ' ਦੀ ਚੋਣ ਤਿਆਰੀ ਲਈ ਨਵੀਂ ਚੁਣੌਤੀ ਵਜੋਂ
ਦੇਖਿਆ ਜਾ ਰਿਹਾ ਹੈ।

ਪੰਜਾਬ

ਪੰਜਾਬ ਕਾਂਗਰਸ ਦਾ ਵੱਡਾ ਐਕਸ਼ਨ, ਬਰਿੰਦਰ
ਢਿੱਲੋਂ ਨੂੰ ਕਾਰਨ ਦੱਸੋ ਨੋਟਿਸ, 3 ਦਿਨ ‘ਚ
ਮੰਗਿਆ ਜਵਾਬ
ਕਾਂਗਰਸ ਭਵਨ ਵਿਖੇ ਦੋ ਕਾਂਗਰਸੀ ਆਗੂਆਂ — ਪੰਜਾਬ ਯੂਥ

ਕਾਂਗਰਸ ਦੇ ਸਾਬਕਾ ਪ੍ਰਧਾਨ ਬਰਿੰਦਰ ਢਿੱਲੋਂ ਅਤੇ ਪੰਜਾਬ ਕਾਂਗਰਸ

ਕਮੇਟੀ ਦੇ ਸਾਬਕਾ ਸਕੱਤਰ ਰਣਜੀਤ ਸਿੰਘ ਤਰਖਾਣ ਮਾਜਰਾ —

ਵਿਚਕਾਰ ਹੋਈ ਤਕਰਾਰ ਦੇ ਲਗਭਗ ਇੱਕ ਹਫ਼ਤੇ ਬਾਅਦ ਬਰਿੰਦਰ

ਢਿੱਲੋਂ ਨੂੰ ‘ਕਾਰਨ ਦੱਸੋ’ ਨੋਟਿਸ ਜਾਰੀ ਕੀਤਾ ਗਿਆ ਹੈ।

ਪੰਜਾਬ ਕਾਂਗਰਸ ਦਾ ਵੱਡਾ ਐਕਸ਼ਨ, ਬਰਿੰਦਰ ਢਿੱਲੋਂ ਨੂੰ ਕਾਰਨ ਦੱਸੋ ਨੋਟਿਸ, 3
ਦਿਨ ‘ਚ ਮੰਗਿਆ ਜਵਾਬ (ਜਾਰੀ)

ਅਨੁਸ਼ਾਸਨੀ ਕਾਰਵਾਈ ਕਮੇਟੀ ਦੇ ਚੇਅਰਮੈਨ ਅਵਤਾਰ ਹੈਨਰੀ ਨੇ
ਐਤਵਾਰ ਨੂੰ ਢਿੱਲੋਂ ਨੂੰ ਇਹ ਨੋਟਿਸ ਜਾਰੀ ਕਰਦਿਆਂ ਤਿੰਨ ਦਿਨਾਂ ਦੇ
ਅੰਦਰ ਜਵਾਬ ਦੇਣ ਲਈ ਕਿਹਾ ਹੈ। ਹੈਨਰੀ ਨੇ ਲਿਖਿਆ,
“ਪੀ.ਸੀ.ਸੀ. ਨੂੰ ਤੁਹਾਡੇ ਵਿਰੁੱਧ ਇੱਕ ਸ਼ਿਕਾਇਤ ਪ੍ਰਾਪਤ ਹੋਈ ਹੈ। ਦੋਸ਼
ਹੈ ਕਿ ਤੁਸੀਂ ਤਰਖਾਣ ਮਾਜਰਾ ਨਾਲ ਗਲਤ ਵਿਵਹਾਰ ਕੀਤਾ ਅਤੇ
ਉਨ੍ਹਾਂ ਬਾਰੇ ਇਤਰਾਜ਼ਯੋਗ ਤੇ ਅਪਮਾਨਜਨਕ ਟਿੱਪਣੀਆਂ ਕੀਤੀਆਂ।
ਤੁਹਾਨੂੰ ਤਸੱਲੀਬਖਸ਼ ਜਵਾਬ ਦੇਣ ਲਈ ਤਿੰਨ ਦਿਨ ਦਾ ਸਮਾਂ ਦਿੱਤਾ
ਜਾਂਦਾ ਹੈ, ਅਜਿਹਾ ਨਾ ਕਰਨ ਦੀ ਸੂਰਤ ਵਿੱਚ ਤੁਹਾਡੇ ਵਿਰੁੱਧ
ਅਨੁਸ਼ਾਸਨੀ ਕਾਰਵਾਈ ਕੀਤੀ ਜਾ ਸਕਦੀ ਹੈ।”

ਦੂਜੇ ਪਾਸੇ ਢਿੱਲੋਂ ਨੇ ਨੋਟਿਸ ਮਿਲਣ ਦੀ ਪੁਸ਼ਟੀ ਕੀਤੀ ਹੈ। ਉਨ੍ਹਾਂ ਨੇ
ਹੱਥੋਪਾਈ ਜਾਂ ਕੁੱਟਮਾਰ ਦੇ ਲੱਗ ਰਹੇ ਦੋਸ਼ਾਂ ਨੂੰ ਨਕਾਰ ਦਿੱਤਾ ਹੈ। ਉਨ੍ਹਾਂ
ਕਿਹਾ, “ਇਹ ਸਿਰਫ਼ ਜ਼ੁਬਾਨੀ ਬਹਿਸ ਸੀ। ਮੈਨੂੰ ਉਮੀਦ ਹੈ ਕਿ ਮੈਂ
ਇਸ ਮਾਮਲੇ ਨੂੰ ਸੁਲਝਾ ਲਵਾਂਗਾ।”

ਦੱਸ ਦੇਈਏ ਕਿ ਜਿੱਥੇ ਢਿੱਲੋਂ ਰੋਪੜ ਤੋਂ ਟਿਕਟ ਦੇ ਦਾਅਵੇਦਾਰ ਹਨ,
ਉੱਥੇ ਹੀ ਤਰਖਾਣ ਮਾਜਰਾ ਬੱਸੀ ਪਠਾਣਾਂ ਤੋਂ ਟਿਕਟ ਦੀ ਮੰਗ ਕਰ ਰਹੇ
ਹਨ, ਇਸ ਲਈ ਉਨ੍ਹਾਂ ਵਿਚਕਾਰ ਕੋਈ ਸਿੱਧਾ ਸਿਆਸੀ ਟਕਰਾਅ
ਨਹੀਂ ਹੈ। ਹਾਲਾਂਕਿ, ਉਹ ਪਾਰਟੀ ਦੇ ਅੰਦਰ ਦੋ ਵਿਰੋਧੀ ਧੜਿਆਂ ਦੀ
ਨੁਮਾਇੰਦਗੀ ਕਰਦੇ ਹਨ। ਦੱਸਿਆ ਜਾ ਰਿਹਾ ਹੈ ਕਿ ਢਿੱਲੋਂ ਦੇ
ਸਮਰਥਕਾਂ ਨੇ ਕਾਂਗਰਸ ਭਵਨ ਦੇ ਡੀ.ਵੀ.ਆਰ. ਵਿੱਚੋਂ ਵੀਡੀਓ ਦਾ
ਉਹ ਖਾਸ ਹਿੱਸਾ ਹਟਾ ਦਿੱਤਾ ਸੀ, ਜਿਸ ਕਾਰਨ ਤਰਖਾਣ ਮਾਜਰਾ ਹੋਰ
ਵੀ ਨਾਰਾਜ਼ ਹਨ।

ਤਰਖਾਣ ਮਾਜਰਾ ਜਨਤਕ ਤੌਰ ‘ਤੇ ਢਿੱਲੋਂ ਵਿਰੁੱਧ ਆਪਣੀ ਨਾਰਾਜ਼ਗੀ
ਜ਼ਾਹਰ ਕਰ ਰਹੇ ਹਨ। ਪੀ.ਸੀ.ਸੀ. ਪ੍ਰਧਾਨ ਪਰਗਟ ਸਿੰਘ ਕੋਲ
ਸ਼ਿਕਾਇਤ ਦਰਜ ਕਰਵਾਉਣ ਤੋਂ ਪਹਿਲਾਂ ਉਨ੍ਹਾਂ ਨੇ ਆਪਣੇ ਫੇਸਬੁੱਕ
ਪੇਜ ‘ਤੇ ਲਿਖਿਆ: “ਮੈਂ ਕਾਂਗਰਸ ਪਾਰਟੀ ਦਾ ਇੱਕ ਵਫ਼ਾਦਾਰ ਸਿਪਾਹੀ
ਹਾਂ ਅਤੇ ਕਈ ਦਹਾਕਿਆਂ ਤੋਂ ਪਾਰਟੀ ਦੀ ਸੇਵਾ ਕਰ ਰਿਹਾ ਹਾਂ। ਪਰ
ਚੰਡੀਗੜ੍ਹ ਸਥਿਤ ਕਾਂਗਰਸ ਭਵਨ ਵਿਖੇ ਬਰਿੰਦਰ ਢਿੱਲੋਂ ਦੇ ਵਤੀਰੇ ਨੇ
ਮੈਨੂੰ ਅੰਦਰੋਂ ਹਿਲਾ ਕੇ ਰੱਖ ਦਿੱਤਾ ਹੈ। ਅੱਜ, ਜਦੋਂ 140 ਸਾਲ ਪੁਰਾਣੀ
ਕਾਂਗਰਸ ਪਾਰਟੀ ਦੀ ਅਗਵਾਈ ਮਲਿਕਾਰਜੁਨ ਖੜਗੇ ਕਰ ਰਹੇ ਹਨ,
ਜੋ ਸਾਡੇ ਦਲਿਤ ਭਾਈਚਾਰੇ ਨਾਲ ਸਬੰਧ ਰੱਖਦੇ ਹਨ, ਤਾਂ ਅਜਿਹੀ
ਘਟਨਾ ਬਹੁਤ ਹੀ ਦੁਖਦਾਈ ਹੈ। ਮੈਂ ਪਰਗਟ ਸਿੰਘ ਜੀ ਨੂੰ ਬੇਨਤੀ
ਕਰਦਾ ਹਾਂ ਕਿ ਉਹ ਮੈਨੂੰ ਇਨਸਾਫ਼ ਦਿਵਾਉਣ ਅਤੇ ਇਸ ਮਾਮਲੇ ਵਿੱਚ
ਸਖ਼ਤ ਕਾਰਵਾਈ ਕਰਨ। ਜੋ ਮੇਰੇ ਨਾਲ ਵਾਪਰਿਆ ਹੈ, ਉਹ ਕਿਸੇ ਹੋਰ
ਵਰਕਰ ਨਾਲ ਨਹੀਂ ਵਾਪਰਨਾ ਚਾਹੀਦਾ। ਮੇਰੀ ਲੜਾਈ ਮੇਰੇ ਸਵੈ-
ਮਾਣ, ਦਲਿਤ ਭਾਈਚਾਰੇ ਦੇ ਸਨਮਾਨ ਅਤੇ ਇਨਸਾਫ਼ ਲਈ ਹੈ।”

ਖੇਤੀ

ਮੰਡੀ ਗੋਬਿੰਦਗੜ੍ਹ ਦੀ ਫ਼ੈਕਟਰੀ ‘ਚ ਭਿਆਨਕ
ਹਾਦਸਾ, 20 ਫੁੱਟ ਉੱਚਾਈ ‘ਤੇ ਟਕਰਾਈਆਂ ਦੋ
ਕ੍ਰੇਨਾਂ; 3 ਮਜ਼ਦੂਰਾਂ ਦੀ ਦਰਦਨਾਕ ਮੌਤ
ਫ਼ਤਿਹਗੜ੍ਹ ਸਾਹਿਬ ਅਧੀਨ ਪੈਂਦੇ ਮੰਡੀ ਗੋਬਿੰਦਗੜ੍ਹ ਦੀ ਇੱਕ
ਫ਼ੈਕਟਰੀ ਵਿੱਚ ਮੰਗਲਵਾਰ ਨੂੰ ਵਾਪਰੇ ਭਿਆਨਕ ਹਾਦਸੇ ਨੇ ਸਭ ਨੂੰ
ਹਿਲਾ ਕੇ ਰੱਖ ਦਿੱਤਾ। ਫ਼ੈਕਟਰੀ ਅੰਦਰ ਕੰਮ ਦੌਰਾਨ ਵਾਪਰੀ ਇਸ
ਘਟਨਾ ਵਿੱਚ ਤਿੰਨ ਪ੍ਰਵਾਸੀ ਮਜ਼ਦੂਰਾਂ ਦੀ ਦਰਦਨਾਕ ਮੌਤ ਹੋ ਗਈ,
ਜਦਕਿ ਇੱਕ ਮਜ਼ਦੂਰ ਗੰਭੀਰ ਰੂਪ ਵਿੱਚ ਜ਼ਖ਼ਮੀ ਹੋ ਗਿਆ।

ਜਾਣਕਾਰੀ ਅਨੁਸਾਰ, ਫ਼ੈਕਟਰੀ ਦੇ ਵੱਡੇ ਸ਼ੈੱਡ ਅੰਦਰ ਕਰੀਬ 20 ਫੁੱਟ
ਦੀ ਉੱਚਾਈ ‘ਤੇ ਭਾਰੀ ਸਾਮਾਨ ਚੁੱਕਣ ਵਾਲੀਆਂ ਦੋ ਕ੍ਰੇਨਾਂ ਕੰਮ ਕਰ
ਰਹੀਆਂ ਸਨ ਕਿ ਅਚਾਨਕ ਦੋਵਾਂ ਕ੍ਰੇਨਾਂ ਵਿਚਾਲੇ ਜ਼ੋਰਦਾਰ ਟੱਕਰ ਹੋ
ਗਈ। ਟੱਕਰ ਇੰਨੀ ਜ਼ਬਰਦਸਤ ਸੀ ਕਿ ਕ੍ਰੇਨ ਅਤੇ ਸ਼ੈੱਡ ਦਾ ਇੱਕ
ਵੱਡਾ ਹਿੱਸਾ ਟੁੱਟ ਕੇ ਸਿੱਧਾ ਹੇਠਾਂ ਫ਼ਰਸ਼ ‘ਤੇ ਕੰਮ ਕਰ ਰਹੇ ਮਜ਼ਦੂਰਾਂ ਉੱਤੇ
ਆ ਡਿੱਗਿਆ। ਇਸ ਹਾਦਸੇ ਦੀ ਲਪੇਟ ਵਿੱਚ ਆਉਣ ਕਾਰਨ ਹਰਸ਼
ਮਿਸ਼ਰਾ, ਸਤ ਨਾਰਾਇਣ ਅਤੇ ਲਕਰੂ ਨਾਮਕ ਤਿੰਨ ਮਜ਼ਦੂਰਾਂ ਦੀ ਮੌਕੇ
‘ਤੇ ਹੀ ਦਮ ਤੋੜ ਦਿੱਤਾ, ਜਦਕਿ ਉਨ੍ਹਾਂ ਦੇ ਨਾਲ ਕੰਮ ਕਰ ਰਿਹਾ
ਅਮਰੀਕ ਸਿੰਘ ਗੰਭੀਰ ਰੂਪ ਵਿੱਚ ਜ਼ਖ਼ਮੀ ਹੋ ਗਿਆ।

ਚਸ਼ਮਦੀਦਾਂ ਅਤੇ ਪਰਿਵਾਰਕ ਮੈਂਬਰਾਂ ਮੁਤਾਬਕ, ਰੋਜ਼ਾਨਾ ਵਾਂਗ
ਫ਼ੈਕਟਰੀ ਵਿੱਚ ਉਤਪਾਦਨ ਦਾ ਕੰਮ ਪੂਰੇ ਜ਼ੋਰਾਂ ‘ਤੇ ਚੱਲ ਰਿਹਾ ਸੀ ਅਤੇ
ਕ੍ਰੇਨਾਂ ਰਾਹੀਂ ਭਾਰੀ ਮਾਲ ਇੱਧਰ-ਉੱਧਰ ਲਿਜਾਇਆ ਜਾ ਰਿਹਾ ਸੀ।

ਮੰਡੀ ਗੋਬਿੰਦਗੜ੍ਹ ਦੀ ਫ਼ੈਕਟਰੀ ‘ਚ ਭਿਆਨਕ ਹਾਦਸਾ, 20 ਫੁੱਟ ਉੱਚਾਈ ‘ਤੇ
ਟਕਰਾਈਆਂ ਦੋ ਕ੍ਰੇਨਾਂ; 3 ਮਜ਼ਦੂਰਾਂ ਦੀ ਦਰਦਨਾਕ ਮੌਤ (ਜਾਰੀ)

ਇਸੇ ਦੌਰਾਨ ਸ਼ੈੱਡ ਵਿੱਚ ਅਚਾਨਕ ਦੋ ਕ੍ਰੇਨਾਂ ਆਹਮੋ-ਸਾਹਮਣੇ ਭਿੜ
ਗਈਆਂ, ਜਿਸ ਨਾਲ ਪੂਰੀ ਫ਼ੈਕਟਰੀ ਅੰਦਰ ਹਫੜਾ-ਦਫੜੀ ਮੱਚ
ਗਈ। ਉਸ ਸਮੇਂ ਸ਼ੈੱਡ ਵਿੱਚ ਹੋਰ ਵੀ ਕਈ ਮਜ਼ਦੂਰ ਮੌਜੂਦ ਸਨ, ਜੋ
ਵਾਲ-ਵਾਲ ਬਚ ਗਏ। ਹਾਦਸਾ ਵਾਪਰਦੇ ਸਾਰ ਹੀ ਆਸ-ਪਾਸ ਦੇ
ਸਾਥੀ ਕਾਮਿਆਂ ਨੇ ਹਿੰਮਤ ਦਿਖਾਉਂਦਿਆਂ ਮਲਬੇ ਹੇਠ ਦੱਬੇ
ਵਿਅਕਤੀਆਂ ਨੂੰ ਬਾਹਰ ਕੱਢਿਆ ਅਤੇ ਤੁਰੰਤ ਸਿਵਲ ਹਸਪਤਾਲ
ਮੰਡੀ ਗੋਬਿੰਦਗੜ੍ਹ ਪਹੁੰਚਾਇਆ।

ਸਿਵਲ ਹਸਪਤਾਲ ਮੰਡੀ ਗੋਬਿੰਦਗੜ੍ਹ ਦੀ ਡਾਕਟਰ ਰਿਤੂ ਨੇ ਦੱਸਿਆ
ਕਿ ਜਦੋਂ ਜ਼ਖ਼ਮੀਆਂ ਨੂੰ ਹਸਪਤਾਲ ਲਿਆਂਦਾ ਗਿਆ ਤਾਂ ਤਿੰਨ ਮਜ਼ਦੂਰ
ਪਹਿਲਾਂ ਹੀ ਦਮ ਤੋੜ ਚੁੱਕੇ ਸਨ। ਗੰਭੀਰ ਰੂਪ ਵਿੱਚ ਫੱਟੜ ਹੋਏ
ਅਮਰੀਕ ਸਿੰਘ ਦੀ ਮੁੱਢਲੀ ਜਾਂਚ ਤੋਂ ਬਾਅਦ ਉਸ ਦੀ ਨਾਜ਼ੁਕ ਹਾਲਤ
ਨੂੰ ਵੇਖਦਿਆਂ ਮੁੱਢਲੀ ਸਹਾਇਤਾ ਦੇ ਕੇ ਉੱਚ ਪੱਧਰੀ ਇਲਾਜ ਲਈ
ਤੁਰੰਤ ਚੰਡੀਗੜ੍ਹ ਰੈਫ਼ਰ ਕਰ ਦਿੱਤਾ ਗਿਆ ਹੈ।

ਹਾਦਸੇ ਦੀ ਖ਼ਬਰ ਮਿਲਦੇ ਹੀ ਪੁਲਿਸ ਪਾਰਟੀ ਮੌਕੇ ‘ਤੇ ਪਹੁੰਚੀ।
ਮਾਮਲੇ ਸੰਬੰਧੀ ਜਾਣਕਾਰੀ ਦਿੰਦਿਆਂ ਏ.ਐੱਸ.ਆਈ. ਜਗਰੂਪ ਸਿੰਘ
ਨੇ ਦੱਸਿਆ ਕਿ ਮੁੱਢਲੀ ਪੜਤਾਲ ਤੋਂ ਸਾਹਮਣੇ ਆਇਆ ਹੈ ਕਿ ਇਹ
ਹਾਦਸਾ ਦੋ ਕ੍ਰੇਨਾਂ ਦੀ ਆਪਸੀ ਟੱਕਰ ਅਤੇ ਸ਼ੈੱਡ ਦਾ ਢਾਂਚਾ ਟੁੱਟਣ ਕਾਰਨ
ਵਾਪਰਿਆ ਹੈ। ਪੁਲਿਸ ਨੇ ਤਿੰਨਾਂ ਲਾਸ਼ਾਂ ਨੂੰ ਕਬਜ਼ੇ ਵਿੱਚ ਲੈ ਕੇ
ਪੋਸਟਮਾਰਟਮ ਲਈ ਭੇਜ ਦਿੱਤਾ ਹੈ ਅਤੇ ਕਾਨੂੰਨ ਅਨੁਸਾਰ ਬਣਦੀ
ਅਗਲੇਰੀ ਕਾਰਵਾਈ ਅਮਲ ਵਿੱਚ ਲਿਆਂਦੀ ਜਾ ਰਹੀ ਹੈ।

ਪੰਜਾਬ • ਅੰਮ੍ਰਿਤਸਰ

ਅੰਮ੍ਰਿਤਸਰ ਪੁਲਿਸ ਦੀ ਵੱਡੀ ਪਹਿਲ, ਹੁਣ
ਸਿੱਧਾ ਤੇ ਮੁਨਸ਼ੀ ਨਾਲ ਹੋਵੇਗਾ ਰਾਬਤਾ; ਨਵੇਂ
ਹੈਲਪਲਾਈਨ ਨੰਬਰ ਜਾਰੀ
ਅੰਮ੍ਰਿਤਸਰ ਵਾਸੀਆਂ ਦੀ ਸਹੂਲਤ, ਸੁਰੱਖਿਆ ਅਤੇ ਪੁਲਿਸ ਤੱਕ
ਆਮ ਲੋਕਾਂ ਦੀ ਸਿੱਧੀ ਪਹੁੰਚ ਯਕੀਨੀ ਬਣਾਉਣ ਲਈ ਅੰਮ੍ਰਿਤਸਰ
ਕਮਿਸ਼ਨਰੇਟ ਪੁਲਿਸ ਨੇ ਅਹਿਮ ਕਦਮ ਚੁੱਕਿਆ ਹੈ। ਪੁਲਿਸ ਵੱਲੋਂ
ਵੱਖ-ਵੱਖ ਜ਼ਰੂਰੀ ਸੰਪਰਕ ਅਤੇ ਹੈਲਪਲਾਈਨ ਨੰਬਰ ਜਾਰੀ ਕੀਤੇ ਗਏ
ਹਨ, ਜਿਨ੍ਹਾਂ ਰਾਹੀਂ ਸ਼ਹਿਰ ਦੇ ਲੋਕ ਲੋੜ ਪੈਣ 'ਤੇ ਸਿੱਧੇ ਆਪਣੇ ਇਲਾਕੇ
ਦੇ ਥਾਣਾ ਮੁਖੀ ਅਤੇ ਥਾਣੇ ਦੇ ਮੁਨਸ਼ੀ ਨਾਲ ਸੰਪਰਕ ਕਰ ਸਕਣਗੇ।

ਗ਼ੈਰ-ਸਮਾਜੀ ਅਨਸਰਾਂ, ਗੈਂਗਸਟਰਾਂ ਅਤੇ ਨਸ਼ਿਆਂ ਦੇ ਕਾਰੋਬਾਰ ‘ਤੇ
ਠੱਲ੍ਹ ਪਾਉਣ ਲਈ ਪੁਲਿਸ ਨੇ ਵਿਸ਼ੇਸ਼ ਹੈਲਪਲਾਈਨ ਨੰਬਰ ਵੀ ਜਾਰੀ
ਕੀਤੇ ਹਨ। ਸ਼ਹਿਰ ਵਾਸੀ ਆਪਣੇ ਆਸ-ਪਾਸ ਹੋਣ ਵਾਲੀ ਕਿਸੇ ਵੀ
ਸ਼ੱਕੀ ਹਲਚਲ, ਨਸ਼ਾ ਤਸਕਰੀ ਜਾਂ ਗੈਂਗਸਟਰ ਨੈੱਟਵਰਕ ਨਾਲ ਜੁੜੀ
ਜਾਣਕਾਰੀ ਪੁਲਿਸ ਨਾਲ ਸਾਂਝੀ ਕਰ ਸਕਦੇ ਹਨ। ਪੁਲਿਸ ਨੇ ਭਰੋਸਾ
ਦਿੱਤਾ ਹੈ ਕਿ ਜਾਣਕਾਰੀ ਦੇਣ ਵਾਲੇ ਵਿਅਕਤੀ ਦਾ ਨਾਮ ਅਤੇ ਪਛਾਣ
ਪੂਰੀ ਤਰ੍ਹਾਂ ਗੁਪਤ ਰੱਖੀ ਜਾਵੇਗੀ, ਤਾਂ ਜੋ ਲੋਕ ਬਿਨਾਂ ਕਿਸੇ ਡਰ ਤੋਂ
ਸੂਚਨਾ ਦੇ ਸਕਣ। ਸਾਈਬਰ ਠੱਗੀ ‘ਤੇ 1930 ਅਤੇ ਐਮਰਜੈਂਸੀ ‘ਚ
112 ਡਾਇਲ ਕਰੋ

ਆਨਲਾਈਨ ਵਿੱਤੀ ਠੱਗੀ ਦਾ ਸ਼ਿਕਾਰ ਹੋਣ ‘ਤੇ ਪੁਲਿਸ ਨੇ ਤੁਰੰਤ
ਕੇਂਦਰੀ ਸਾਈਬਰ ਹੈਲਪਲਾਈਨ ਨੰਬਰ 1930 ‘ਤੇ ਕਾਲ ਕਰਨ ਦੀ
ਸਲਾਹ ਦਿੱਤੀ ਹੈ, ਤਾਂ ਜੋ ਸਮੇਂ ਸਿਰ ਵਿੱਤੀ ਨੁਕਸਾਨ ਨੂੰ ਰੋਕਿਆ ਜਾ
ਸਕੇ। ਇਸ ਤੋਂ ਇਲਾਵਾ ਕਿਸੇ ਵੀ ਐਮਰਜੈਂਸੀ ਹਾਲਾਤ ਜਾਂ ਤੁਰੰਤ
ਮਦਦ ਲਈ ਸਾਂਝੇ ਨੰਬਰ 112 ‘ਤੇ ਸੰਪਰਕ ਕੀਤਾ ਜਾ ਸਕਦਾ ਹੈ।
ਕਮਿਸ਼ਨਰੇਟ ਪੁਲਿਸ ਨੇ ਅੰਮ੍ਰਿਤਸਰ ਵਾਸੀਆਂ ਨੂੰ ਅਪੀਲ ਕੀਤੀ ਹੈ ਕਿ
ਸ਼ਹਿਰ ਨੂੰ ਸੁਰੱਖਿਅਤ ਅਤੇ ਅਪਰਾਧ-ਮੁਕਤ ਬਣਾਉਣ ਲਈ ਕਾਨੂੰਨ
ਵਿਵਸਥਾ ਦਾ ਸਾਥ ਦੇਣ ਅਤੇ ਕਿਸੇ ਵੀ ਸ਼ੱਕੀ ਗਤੀਵਿਧੀ ਦੀ
ਜਾਣਕਾਰੀ ਤੁਰੰਤ ਪੁਲਿਸ ਨਾਲ ਸਾਂਝੀ ਕਰਨ।

ਸਿੱਖਿਆ

ਅਗਨੀਵੀਰਾਂ ਦੇ ਪਹਿਲੇ ਬੈਚ ਨੂੰ ਮਿਲ ਸਕਦਾ
ਹੈ ਸੇਵਾ ਵਿਸਥਾਰ, ਕੇਂਦਰ ਸਰਕਾਰ ਪ੍ਰਸਤਾਵ
‘ਤੇ ਕਰ ਰਹੀ ਹੈ ਵਿਚਾਰ
ਅਗਨੀਪਥ ਯੋਜਨਾ ਦੇ ਤਹਿਤ, ਅਗਨੀਵੀਰਾਂ ਨੂੰ ਭਾਰਤੀ ਫੌਜ, ਜਲ
ਸੈਨਾ ਅਤੇ ਹਵਾਈ ਸੈਨਾ ਵਿੱਚ ਚਾਰ ਸਾਲ ਦੇ ਕਾਰਜਕਾਲ ਲਈ
ਭਰਤੀ ਕੀਤਾ ਗਿਆ ਹੈ। ਪਹਿਲਾ ਬੈਚ 21 ਨਵੰਬਰ, 2026 ਨੂੰ
ਸੇਵਾਮੁਕਤ ਹੋ ਰਿਹਾ ਹੈ। ਉਸ ਤਾਰੀਕ ਤੋਂ ਪਹਿਲਾਂ ਸੇਵਾ ਵਿਸਤਾਰ ਦਾ
ਐਲਾਨ ਹੋ ਸਕਦਾ ਹੈ।

ਅਗਨੀਵੀਰਾਂ ਦੇ ਪਹਿਲੇ ਬੈਚ ਨੂੰ ਮਿਲ ਸਕਦਾ ਹੈ ਸੇਵਾ ਵਿਸਥਾਰ, ਕੇਂਦਰ ਸਰਕਾਰ
ਪ੍ਰਸਤਾਵ ‘ਤੇ ਕਰ ਰਹੀ ਹੈ ਵਿਚਾਰ (ਜਾਰੀ)

ਅਗਨੀਪਥ ਯੋਜਨਾ ਦੇ ਤਹਿਤ ਭਾਰਤੀ ਫੌਜ, ਭਾਰਤੀ ਜਲ ਸੈਨਾ ਅਤੇ
ਹਵਾਈ ਸੈਨਾ ਵਿੱਚ ਚਾਰ ਸਾਲਾਂ ਲਈ ਭਰਤੀ ਕੀਤੇ ਗਏ
ਅਗਨੀਵੀਰਾਂ ਦੇ ਪਹਿਲੇ ਬੈਚ ਅਤੇ ਉਨ੍ਹਾਂ ਦੇ ਪਰਿਵਾਰਾਂ ਲਈ ਵੱਡਾ
ਅਪਡੇਟ ਹੈ। ਕੇਂਦਰ ਸਰਕਾਰ ਅਗਨੀਵੀਰਾਂ ਦੇ ਪਹਿਲੇ ਬੈਚ ਦੀ ਸੇਵਾ
ਵਧਾਉਣ ‘ਤੇ ਵਿਚਾਰ ਕਰ ਰਹੀ ਹੈ। ਇਹ ਵਾਧਾ ਉਨ੍ਹਾਂ ਅਗਨੀਵੀਰਾਂ ਤੋਂ
ਵੱਖਰਾ ਹੋਵੇਗਾ ਜਿਨ੍ਹਾਂ ਨੂੰ ਚਾਰ ਸਾਲ ਪੂਰੇ ਹੋਣ ‘ਤੇ ਫੌਜ ਵਿੱਚ ਨਿਯਮਤ
ਸਿਪਾਹੀ ਵਜੋਂ ਫੌਜ ਵਿੱਚ ਸਥਾਈ ਕੀਤਾ ਜਾਣਾ ਹੈ। ਇਸ ਪ੍ਰਸਤਾਵ ਨੂੰ
ਲੈ ਕੇ ਪਿਛਲੇ ਕੁਝ ਦਿਨਾਂ ਵਿੱਚ ਦਿੱਲੀ ਵਿੱਚ ਕਈ ਉੱਚ-ਪੱਧਰੀ
ਮੀਟਿੰਗਾਂ ਹੋਈਆਂ ਹਨ। ਅਗਨੀਵੀਰਾਂ ਦਾ ਪਹਿਲਾ ਬੈਚ 21 ਨਵੰਬਰ,
2026 ਨੂੰ ਸੇਵਾਮੁਕਤ ਹੋ ਰਿਹਾ ਹੈ।

ਆਓ ਪੂਰੇ ਮਾਮਲੇ ਨੂੰ ਵਿਸਥਾਰ ਵਿੱਚ ਸਮਝੀਏ। ਆਓ ਇਸ
ਪ੍ਰਸਤਾਵ ਸੰਬੰਧੀ ਹੁਣ ਤੱਕ ਹੋਈ ਪ੍ਰਗਤੀ ਬਾਰੇ ਜਾਣੀਏ। ਅਸੀਂ ਇਹ
ਵੀ ਜਾਣਾਂਗੇ ਕਿ ਕਿੰਨੇ ਅਗਨੀਵੀਰਾਂ ਨੂੰ ਸਥਾਈ ਕੀਤਾ ਜਾਣਾ ਹੈ।
ਅਸੀਂ ਇਹ ਵੀ ਜਾਣਾਂਗੇ ਕਿ ਇਸ ਮਿਆਦ ਵਿੱਚ ਵਾਧਾ ਅਤੇ ਇਸ
ਸੰਬੰਧੀ ਕਿਹੜੇ ਅਪਡੇਟ ਉਪਲਬਧ ਹਨ।

ਅਗਨੀਪਥ ਯੋਜਨਾ 14 ਜੂਨ, 2022 ਨੂੰ ਸ਼ੁਰੂ ਕੀਤੀ ਗਈ ਸੀ।
ਇਸ ਯੋਜਨਾ ਦੇ ਤਹਿਤ, 17.5 ਤੋਂ 21 ਸਾਲ ਦੀ ਉਮਰ ਦੇ ਨੌਜਵਾਨਾਂ
ਨੂੰ ਭਾਰਤੀ ਫੌਜ, ਜਲ ਸੈਨਾ ਅਤੇ ਹਵਾਈ ਸੈਨਾ ਵਿੱਚ ਚਾਰ ਸਾਲਾਂ
ਲਈ ਅਗਨੀਵੀਰ ਵਜੋਂ ਭਰਤੀ ਕੀਤਾ ਜਾਂਦਾ ਹੈ। ਆਪਣੀ ਚਾਰ ਸਾਲਾਂ
ਦੀ ਸੇਵਾ ਦੌਰਾਨ, ਅਗਨੀਵੀਰਾਂ ਨੂੰ ਮਹੀਨਾਵਾਰ ਤਨਖਾਹ ਅਤੇ ਹੋਰ
ਲਾਭ ਮਿਲਦੇ ਹਨ। ਪੂਰਾ ਹੋਣ ‘ਤੇ, ਉਨ੍ਹਾਂ ਨੂੰ ਲਗਭਗ ₹11.71 ਲੱਖ
ਦਾ ਇੱਕਮੁਸ਼ਤ ਸੇਵਾ ਫੰਡ ਮਿਲਦਾ ਹੈ। ਹਾਲਾਂਕਿ, ਇਸ ਯੋਜਨਾ ਦੇ
ਤਹਿਤ ਆਪਣੀ ਸੇਵਾ ਪੂਰੀ ਕਰਨ ਵਾਲੇ ਅਗਨੀਵੀਰਾਂ ਨੂੰ ਨਿਯਮਤ
ਸੈਨਿਕਾਂ ਵਾਂਗ ਪੈਨਸ਼ਨ ਨਹੀਂ ਮਿਲਦੀ ਹੈ।

ਅਗਨੀਪਥ ਯੋਜਨਾ ਦੇ ਨਿਯਮਾਂ ਅਨੁਸਾਰ, ਹਰੇਕ ਬੈਚ ਦੇ ਵੱਧ ਤੋਂ ਵੱਧ
25% ਅਗਨੀਵੀਰਾਂ ਨੂੰ ਚਾਰ ਸਾਲ ਦੀ ਸੇਵਾ ਪੂਰੀ ਕਰਨ ਤੋਂ ਬਾਅਦ
ਨਿਯਮਿਤ ਕੇਡਰ ਵਿੱਚ ਸ਼ਾਮਲ ਕੀਤਾ ਜਾ ਸਕਦਾ ਹੈ। ਇਸ ਪ੍ਰਕਿਰਿਆ
ਵਿੱਚ ਅਗਨੀਵੀਰਾਂ ਦੇ ਪ੍ਰਦਰਸ਼ਨ, ਯੋਗਤਾਵਾਂ, ਸੰਗਠਨਾਤਮਕ
ਜ਼ਰੂਰਤਾਂ ਅਤੇ ਸੰਬੰਧਿਤ ਫੌਜ ਨੀਤੀਆਂ ਨੂੰ ਧਿਆਨ ਵਿੱਚ ਰੱਖਦੀ ਹੈ।

ਬਾਕੀ 75 ਪ੍ਰਤੀਸ਼ਤ ਅਗਨੀਵੀਰਾਂ ਨੂੰ ਚਾਰ ਸਾਲਾਂ ਬਾਅਦ ਸੇਵਾ ਤੋਂ
ਮੁਕਤ ਕਰਨ ਦਾ ਨਿਯਮ ਹੈ। ਉਨ੍ਹਾਂ ਨੂੰ ਭਵਿੱਖ ਵਿੱਚ ਰੁਜ਼ਗਾਰ ਅਤੇ
ਹੋਰ ਮੌਕਿਆਂ ਲਈ ਸਹਾਇਤਾ ਦੇ ਨਾਲ-ਨਾਲ ਸੇਵਾ ਫੰਡ ਪ੍ਰਦਾਨ ਕੀਤਾ
ਜਾਂਦਾ ਹੈ। ਪਿਛਲੇ ਮਹੀਨੇ, ਭਾਰਤੀ ਹਵਾਈ ਸੈਨਾ ਨੇ ਆਪਣੇ ਪਹਿਲੇ
ਅਗਨੀਵੀਰ ਬੈਚ ਦੇ 2,850 ਕਰਮਚਾਰੀਆਂ ਵਿੱਚੋਂ 712 ਨੂੰ
ਨਿਯਮਤ ਸੇਵਾ ਵਿੱਚ ਰੱਖਣ ਦਾ ਫੈਸਲਾ ਕੀਤਾ ਸੀ।

ਅਗਨੀਪਥ ਯੋਜਨਾ ਤਹਿਤ ਭਰਤੀ ਕੀਤੇ ਗਏ ਅਗਨੀਵੀਰਾਂ ਦਾ
ਪਹਿਲਾ ਬੈਚ 21 ਨਵੰਬਰ ਨੂੰ ਸੇਵਾਮੁਕਤ ਹੋ ਰਿਹਾ ਹੈ। ਇਸ ਲਈ,
ਉਨ੍ਹਾਂ ਨੂੰ ਸੰਭਾਵੀ ਐਕਸਟੈਂਸ਼ਨ ਦੇਣ ਦਾ ਫੈਸਲਾ ਮਹੱਤਵਪੂਰਨ ਮੰਨਿਆ
ਜਾ ਰਿਹਾ ਹੈ। ਜੇਕਰ ਐਕਸਟੈਂਸ਼ਨ ਪ੍ਰਸਤਾਵ ਨੂੰ ਮਨਜ਼ੂਰੀ ਮਿਲ ਜਾਂਦੀ
ਹੈ, ਤਾਂ ਇਹ ਅਗਨੀਪਥ ਯੋਜਨਾ ਤਹਿਤ ਭਰਤੀ ਕੀਤੇ ਗਏ ਸੈਨਿਕਾਂ
ਦੇ ਭਵਿੱਖ ਅਤੇ ਫੌਜ ਦੀ ਮਨੁੱਖੀ ਸਰੋਤ ਨੀਤੀ ‘ਤੇ ਕਾਫ਼ੀ ਪ੍ਰਭਾਵ ਪਾ
ਸਕਦਾ ਹੈ। ਹਾਲਾਂਕਿ, ਇਸ ਮਾਮਲੇ ‘ਤੇ ਅਜੇ ਤੱਕ ਕੋਈ ਅਧਿਕਾਰਤ
ਫੈਸਲਾ ਨਹੀਂ ਲਿਆ ਗਿਆ ਹੈ। ਮੰਨਿਆ ਜਾ ਰਿਹਾ ਹੈ ਕਿ 21
ਨਵੰਬਰ ਤੋਂ ਪਹਿਲਾਂ ਐਕਸਟੈਂਸ਼ਨ ਦਾ ਫੈਸਲਾ ਲਿਆ ਜਾ ਸਕਦਾ ਹੈ।

ਅਗਨੀਵੀਰਾਂ ਦੀ ਸੇਵਾ ਐਕਸਟੈਂਸ਼ਨ ਦੇ ਪ੍ਰਸਤਾਵ ‘ਤੇ ਕੋਈ
ਅਧਿਕਾਰਤ ਫੈਸਲਾ ਨਹੀਂ ਲਿਆ ਗਿਆ ਹੈ। ਜੇਕਰ ਐਕਸਟੈਂਸ਼ਨ ਨੂੰ
ਮਨਜ਼ੂਰੀ ਮਿਲ ਜਾਂਦੀ ਹੈ, ਤਾਂ ਇਸਦੀ ਮਿਆਦ ਅਤੇ ਕਿਹੜੇ
ਅਗਨੀਵੀਰਾਂ ਨੂੰ ਇਸਦਾ ਲਾਭ ਹੋਵੇਗਾ, ਇਹ ਵੀ ਅਜੇ ਸਪੱਸ਼ਟ ਨਹੀਂ
ਹੈ।

ਪੰਜਾਬ • ਅੰਮ੍ਰਿਤਸਰ

ਅੰਮ੍ਰਿਤਸਰ ਪੁਲਿਸ ਦਾ ਵੱਡਾ ਐਕਸ਼ਨ, 12
ਪਿਸਤੌਲਾਂ, 2 ਹੈਂਡ ਗ੍ਰਨੇਡ ਤੇ ਹੈਰੋਇਨ ਸਣੇ 11
ਕਾਬੂ; ਵੱਲੋਂ ਖ਼ੁਲਾਸਾ
ਅੰਮ੍ਰਿਤਸਰ ਕਮਿਸ਼ਨਰੇਟ ਪੁਲਿਸ ਨੇ ਸੰਗਠਿਤ ਅਪਰਾਧ ਅਤੇ ਸਰਹੱਦ
ਪਾਰੋਂ ਹੋਣ ਵਾਲੀ ਤਸਕਰੀ ਵਿਰੁੱਧ ਵਿੱਢੀ ਮੁਹਿੰਮ ਤਹਿਤ ਨਜਾਇਜ਼
ਅਸਲੇ ਅਤੇ ਨਸ਼ਾ ਸਪਲਾਈ ਕਰਨ ਵਾਲੇ ਤਿੰਨ ਵੱਖ-ਵੱਖ ਗਰੋਹਾਂ ਦਾ
ਪਰਦਾਫਾਸ਼ ਕੀਤਾ ਹੈ।

▼0.75% ▼2.30% ▼0.69% ▲1.00% ▲0.51% ▼0.17%

ਪੰਜਾਬ

ਪੰਜਾਬ ਕਾਂਗਰਸ ਦਾ ਵੱਡਾ ਐਕਸ਼ਨ,
ਬਰਿੰਦਰ ਢਿੱਲੋਂ ਨੂੰ  ਕਾਰਨ ਦੱਸੋ
ਨੋ ਟਿਸ,

ਭਾਰਤ

ਜੰਤਰ-ਮੰਤਰ ਪ੍ਰਦਰਸ਼ਨ ਮਾਮਲਾ:
ਕੋਰਟ ਨੂੰ  ਮੱਛੀ ਬਜਾਰ ਬਣਾ ਦਿੱਤਾ ਹੈ,

ਵਿਸ਼ਵ • ਕੈਨੇਡਾ

ਟਾਂਡਾ ਦੀ ਜਸਵਿੰਦਰ ਕੌਰ ਨੇ  ਕੈਨੇ ਡਾ
‘ਚ 42.2 ਕਿਲੋਮੀਟਰ ਮੈਰਾਥਨ ਪੂਰੀ

ਸਮਾਜ

ਮੰਡੀ ਗੋਬਿੰਦਗੜ੍ਹ ਦੀ ਫ਼ੈਕਟਰੀ ‘ਚ
ਭਿਆਨਕ ਹਾਦਸਾ, 20 ਫੁੱਟ ਉੱਚਾਈ

ਸਫ਼ਾ 1 ਸਫ਼ਾ 3 ਸਫ਼ਾ 5 ਸਫ਼ਾ 1

ਅੰਮ੍ਰਿਤਸਰ ਪੁਲਿਸ ਦਾ ਵੱਡਾ ਐਕਸ਼ਨ, 12 ਪਿਸਤੌਲਾਂ, 2 ਹੈਂਡ ਗ੍ਰਨੇਡ ਤੇ ਹੈਰੋਇਨ
ਸਣੇ 11

ਅੰਮ੍ਰਿਤਸਰ ਪੁਲਿਸ ਦਾ ਵੱਡਾ ਐਕਸ਼ਨ, 12 ਪਿਸਤੌਲਾਂ, 2 ਹੈਂਡ ਗ੍ਰਨੇਡ ਤੇ ਹੈਰੋਇਨ
ਸਣੇ 11 ਕਾਬੂ; ਵੱਲੋਂ ਖ਼ੁਲਾਸਾ (ਜਾਰੀ)

ਇਸ ਕਾਰਵਾਈ ਦੌਰਾਨ ਪੁਲਿਸ ਨੇ 11 ਮੁਲਜ਼ਮਾਂ ਨੂੰ ਕਾਬੂ ਕਰਨ ਵਿੱਚ
ਸਫ਼ਲਤਾ ਹਾਸਲ ਕੀਤੀ ਹੈ।

ਡੀਜੀਪੀ ਗੌਰਵ ਯਾਦਵ ਅਨੁਸਾਰ ਪੁਲਿਸ ਵੱਲੋਂ ਕੀਤੀ ਗਈ ਮੁੱਢਲੀ
ਤਫ਼ਤੀਸ਼ ਤੋਂ ਇਹ ਗੱਲ ਸਾਹਮਣੇ ਆਈ ਹੈ ਕਿ ਫੜੇ ਗਏ ਮੁਲਜ਼ਮ
ਵਿਦੇਸ਼ਾਂ ਵਿੱਚ ਬੈਠੇ ਹੈਂਡਲਰਾਂ ਅਤੇ ਗੈਂਗਸਟਰਾਂ ਦੇ ਸਿੱਧੇ ਰਾਬਤੇ ਵਿੱਚ
ਸਨ। ਇਹ ਵਿਦੇਸ਼ੀ ਹੈਂਡਲਰ ਸਰਹੱਦ ਪਾਰੋਂ ਡਰੋਨਾਂ ਦੀ ਵਰਤੋਂ ਕਰਕੇ
ਨਜਾਇਜ਼ ਹਥਿਆਰਾਂ ਅਤੇ ਨਸ਼ੀਲੇ ਪਦਾਰਥਾਂ ਦੀਆਂ ਖੇਪਾਂ ਭਾਰਤੀ
ਖੇਤਰ ਵਿੱਚ ਸੁੱਟਦੇ ਸਨ। ਇਸ ਤੋਂ ਬਾਅਦ ਇਹ ਗ੍ਰਿਫ਼ਤਾਰ ਮੁਲਜ਼ਮ
ਉਨ੍ਹਾਂ ਖੇਪਾਂ ਨੂੰ ਇਕੱਠਾ ਕਰਕੇ ਅੱਗੇ ਸਥਾਨਕ ਅਪਰਾਧਿਕ ਅਨਸਰਾਂ
ਤੱਕ ਪਹੁੰਚਾਉਣ ਦਾ ਕੰਮ ਕਰਦੇ ਸਨ।

ਜਾਂਚ ਦੌਰਾਨ ਇਹ ਵੀ ਖ਼ੁਲਾਸਾ ਹੋਇਆ ਹੈ ਕਿ ਮੁਲਜ਼ਮ ਇਨ੍ਹਾਂ
ਹਥਿਆਰਾਂ ਦੀ ਵਰਤੋਂ ਆਮ ਨਾਗਰਿਕਾਂ ਅਤੇ ਕਾਰੋਬਾਰੀਆਂ ਨੂੰ
ਡਰਾਉਣ-ਧਮਕਾਉਣ ਅਤੇ ਫ਼ਿਰੌਤੀਆਂ ਵਸੂਲਣ ਲਈ ਕਰਦੇ ਸਨ।
ਜਦੋਂ ਕੋਈ ਵਿਅਕਤੀ ਫ਼ਿਰੌਤੀ ਦੇਣ ਤੋਂ ਇਨਕਾਰ ਕਰਦਾ ਸੀ, ਤਾਂ ਇਹ
ਗਿਰੋਹ ਉਸ ਦੇ ਘਰ ਜਾਂ ਦੁਕਾਨ ‘ਤੇ ਗੋਲੀਬਾਰੀ ਕਰਕੇ ਦਹਿਸ਼ਤ
ਫੈਲਾਉਂਦੇ ਸਨ। ਪੁਲਿਸ ਹੁਣ ਇਸ ਪਹਿਲੂ ਦੀ ਬਾਰੀਕੀ ਨਾਲ
ਪੜਤਾਲ ਕਰ ਰਹੀ ਹੈ ਕਿ ਹਾਲ ਹੀ ਵਿੱਚ ਹੋਈਆਂ ਫ਼ਾਇਰਿੰਗ ਦੀਆਂ
ਵਾਰਦਾਤਾਂ ਵਿੱਚ ਇਨ੍ਹਾਂ ਵਿੱਚੋਂ ਕਿਹੜੇ-ਕਿਹੜੇ ਮੁਲਜ਼ਮ ਸ਼ਾਮਲ ਸਨ
ਅਤੇ ਹਥਿਆਰਾਂ ਦੀ ਸਪਲਾਈ ਚੇਨ ਕਿੱਥੋਂ ਤੱਕ ਫੈਲੀ ਹੋਈ ਸੀ।

ਪੁਲਿਸ ਪ੍ਰਸ਼ਾਸਨ ਨੇ ਇਸ ਕਾਰਵਾਈ ਤਹਿਤ ਅੰਮ੍ਰਿਤਸਰ ਸ਼ਹਿਰ ਦੇ
ਤਿੰਨ ਵੱਖ-ਵੱਖ ਥਾਣਿਆਂ ਥਾਣਾ ਰਣਜੀਤ ਐਵੇਨਿਊ, ਥਾਣਾ ਛੇਹਰਟਾ
ਅਤੇ ਥਾਣਾ ਸੁਲਤਾਨਵਿੰਡ ਵਿੱਚ ਮੁਲਜ਼ਮਾਂ ਖ਼ਿਲਾਫ਼ ਵੱਖੋ-ਵੱਖਰੀਆਂ
ਤਿੰਨ ਐੱਫ.ਆਈ.ਆਰ. ਦਰਜ ਕੀਤੀਆਂ ਹਨ।

ਪੁਲਿਸ ਅਧਿਕਾਰੀਆਂ ਦਾ ਕਹਿਣਾ ਹੈ ਕਿ ਗ੍ਰਿਫ਼ਤਾਰ ਕੀਤੇ ਗਏ ਸਾਰੇ
ਮੁਲਜ਼ਮਾਂ ਕੋਲੋਂ ਡੂੰਘਾਈ ਨਾਲ ਪੁੱਛਗਿੱਛ ਕੀਤੀ ਜਾ ਰਹੀ ਹੈ ਤਾਂ ਜੋ
ਇਸ ਨੈੱਟਵਰਕ ਨਾਲ ਜੁੜੇ ਹੋਰ ਸਾਥੀਆਂ ਅਤੇ ਸਰਗਣਿਆਂ ਦੇ ਨਾਵਾਂ
ਦਾ ਪਤਾ ਲਗਾਇਆ ਜਾ ਸਕੇ। ਇਸ ਦੇ ਨਾਲ ਹੀ ਪੁਲਿਸ ਹਥਿਆਰਾਂ
ਅਤੇ ਨਸ਼ਿਆਂ ਦੀ ਸਪਲਾਈ ਲੜੀ ਦੇ ਅਗਲੇ-ਪਿਛਲੇ ਸਾਰੇ ਸੰਪਰਕਾਂ
ਨੂੰ ਖੰਗਾਲਣ ਵਿੱਚ ਜੁਟੀ ਹੋਈ ਹੈ ਤਾਂ ਜੋ ਪੂਰੇ ਗਿਰੋਹ ਨੂੰ ਜੜ੍ਹੋਂ ਖ਼ਤਮ
ਕੀਤਾ ਜਾ ਸਕੇ।

ਪੰਜਾਬ

ਨਾ ਕੋਈ ਸਵਿੱਚ, ਨਾ ਬਿਜਲੀ ਦੀ ਤਾਰ ਪਾਣੀ
ਦੀ ਬੂੰਦ ਪੈਂਦੇ ਹੀ ਕਿਵੇਂ ਜਗਮਗਾਉਣ ਲੱਗ
ਪੈਂਦਾ ਹੈ ਇਹ ਦੀਵਾ?
ਬਾਜ਼ਾਰ ਵਿੱਚ ਪਾਣੀ ਨਾਲ ਜਲਣ ਵਾਲੇ ਹਾਈਟੈੱਕ ਇਲੈਕਟ੍ਰਿਕ ਦੀਵੇ
ਕਾਫ਼ੀ ਪਸੰਦ ਕੀਤੇ ਜਾ ਰਹੇ ਹਨ। ਬਿਨਾਂ ਕਿਸੇ ਸਵਿੱਚ ਦੇ ਇਹ ਦੀਵੇ
ਸਿਰਫ਼ ਇੱਕ ਚਮਚ ਪਾਣੀ ਪਾਉਂਦੇ ਹੀ ਜਗਮਗਾਉਣ ਲੱਗ ਪੈਂਦੇ ਹਨ।
ਇਨ੍ਹਾਂ ਦੇ ਅੰਦਰ ਵਾਟਰ ਸੈਂਸਰ ਦੇ ਨਾਲ ਇੱਕ ਸਮਾਰਟ ਸਰਕਟ ਕੰਮ
ਕਰਦਾ ਹੈ।

ਦੀਵਾਲੀ ਦੇ ਤਿਉਹਾਰ ਮੌਕੇ ਹਰ ਘਰ ਵਿੱਚ ਘਿਓ ਜਾਂ ਤੇਲ ਨਾਲ
ਰਵਾਇਤੀ ਮਿੱਟੀ ਦੇ ਦੀਵੇ ਜਗਦੇ ਦਿਖਾਈ ਦਿੰਦੇ ਹਨ। ਰੌਸ਼ਨੀਆਂ ਦੇ
ਇਸ ਤਿਉਹਾਰ ਵਿੱਚ ਦੀਵਿਆਂ ਦਾ ਖ਼ਾਸ ਮਹੱਤਵ ਹੈ। ਸਮੇਂ ਦੇ ਨਾਲ
ਜਿਵੇਂ ਹਰ ਚੀਜ਼ ਹਾਈਟੈੱਕ ਹੋ ਰਹੀ ਹੈ, ਉਸੇ ਤਰ੍ਹਾਂ ਹੁਣ ਦੀਵਾਲੀ ਦੇ
ਦੀਵੇ ਵੀ ਸਮਾਰਟ ਹੋ ਗਏ ਹਨ। ਅੱਜਕੱਲ੍ਹ ਬਾਜ਼ਾਰ ਵਿੱਚ ਮਿੱਟੀ ਦੇ
ਦੀਵਿਆਂ ਦੇ ਨਾਲ-ਨਾਲ ਪਾਣੀ ਨਾਲ ਜਲਣ ਵਾਲੇ ਇਲੈਕਟ੍ਰਿਕ ਦੀਵੇ
ਵੀ ਖ਼ੂਬ ਮਿਲ ਰਹੇ ਹਨ।

ਦੇਖਣ ਵਿੱਚ ਇਹ ਬਿਲਕੁਲ ਆਮ ਦੀਵਿਆਂ ਵਰਗੇ ਹੀ ਲੱਗਦੇ ਹਨ,
ਪਰ ਇਨ੍ਹਾਂ ਵਿੱਚ ਨਾ ਤਾਂ ਤੇਲ ਪਾਉਣ ਦੀ ਲੋੜ ਹੁੰਦੀ ਹੈ ਅਤੇ ਨਾ ਹੀ ਰੂੰ
ਦੀ ਬੱਤੀ ਲਗਾਉਣੀ ਪੈਂਦੀ ਹੈ। ਹੈਰਾਨੀ ਦੀ ਗੱਲ ਇਹ ਹੈ ਕਿ ਇਨ੍ਹਾਂ ਨੂੰ
ਚਾਲੂ ਜਾਂ ਬੰਦ ਕਰਨ ਲਈ ਕੋਈ ਬਟਨ ਵੀ ਨਹੀਂ ਹੁੰਦਾ। ਜਿਵੇਂ ਹੀ
ਇਨ੍ਹਾਂ ਵਿੱਚ ਇੱਕ ਚਮਚ ਪਾਣੀ ਪਾਇਆ ਜਾਂਦਾ ਹੈ, ਇਹ ਆਪਣੇ
ਆਪ ਜਗਮਗਾਉਣ ਲੱਗ ਪੈਂਦੇ ਹਨ। ਆਮ ਤੌਰ ‘ਤੇ ਪਾਣੀ ਨਾਲ
ਇਲੈਕਟ੍ਰਾਨਿਕ ਚੀਜ਼ਾਂ ਖ਼ਰਾਬ ਹੋ ਜਾਂਦੀਆਂ ਹਨ, ਪਰ ਇਹ ਦੀਵੇ ਪਾਣੀ
ਨਾਲ ਹੀ ਕੰਮ ਕਰਦੇ ਹਨ। ਇਸ ਪਿੱਛੇ ਇੱਕ ਬੇਹੱਦ ਸਮਾਰਟ ਪਰ
ਆਸਾਨ ਤਕਨੀਕ ਕੰਮ ਕਰਦੀ ਹੈ।

ਪਾਣੀ ਨਾਲ ਜਲਣ ਵਾਲੇ ਇਸ ਛੋਟੇ ਜਿਹੇ ਦੀਵੇ ਦੇ ਅੰਦਰ ਕੋਈ ਵੱਡੀ
ਮਸ਼ੀਨ ਨਹੀਂ, ਸਗੋਂ ਇੱਕ ਸਮਾਰਟ ਇਲੈਕਟ੍ਰਾਨਿਕ ਸਰਕਟ ਹੁੰਦਾ ਹੈ।
ਜੇਕਰ ਇਸ ਦੀਵੇ ਨੂੰ ਉੱਪਰੋਂ ਧਿਆਨ ਨਾਲ ਦੇਖਿਆ ਜਾਵੇ ਤਾਂ ਇਸ ਦੇ
ਵਿਚਕਾਰ ਇੱਕ ਛੋਟੀ ਜਿਹੀ ਲਾਈਟ ਦਿਖਾਈ ਦਿੰਦੀ ਹੈ। ਇਸ
ਲਾਈਟ ਦੇ ਬਿਲਕੁਲ ਨਾਲ ਦੋ ਛੋਟੇ-ਛੋਟੇ ਧਾਤ ਦੇ ਪੁਆਇੰਟ ਜਾਂ ਪਿੰਨ
ਹੁੰਦੇ ਹਨ। ਤਕਨੀਕੀ ਭਾਸ਼ਾ ਵਿੱਚ ਇਨ੍ਹਾਂ ਦੋਵਾਂ ਪਿੰਨਾਂ ਨੂੰ ਇਲੈਕਟ੍ਰੋਡ ਜਾਂ
ਵਾਟਰ ਸੈਂਸਰ ਕਿਹਾ ਜਾਂਦਾ ਹੈ।

ਦੀਵੇ ਦੇ ਹੇਠਲੇ ਹਿੱਸੇ ਵਿੱਚ ਘੜੀ ਵਿੱਚ ਵਰਤੇ ਜਾਣ ਵਾਲੇ ਛੋਟੇ ਬਟਨ
ਸੈੱਲ ਦੀ ਬੈਟਰੀ ਲੱਗੀ ਹੁੰਦੀ ਹੈ। ਜਦੋਂ ਦੀਵਾ ਸੁੱਕਾ ਹੁੰਦਾ ਹੈ ਤਾਂ ਬੈਟਰੀ
ਦੀ ਇੱਕ ਤਾਰ ਬਲਬ ਨਾਲ ਜੁੜੀ ਰਹਿੰਦੀ ਹੈ, ਪਰ ਦੂਜੀ ਤਾਰ ਦੋਵਾਂ
ਧਾਤ ਦੇ ਪਿੰਨਾਂ ਵਿਚਕਾਰ ਖਾਲੀ ਥਾਂ ਹੋਣ ਕਾਰਨ ਅਧੂਰੀ ਰਹਿੰਦੀ ਹੈ।
ਇਸ ਨੂੰ ਓਪਨ ਸਰਕਟ ਕਿਹਾ ਜਾਂਦਾ ਹੈ।

ਨਾ ਕੋਈ ਸਵਿੱਚ, ਨਾ ਬਿਜਲੀ ਦੀ ਤਾਰ ਪਾਣੀ ਦੀ ਬੂੰਦ ਪੈਂਦੇ ਹੀ ਕਿਵੇਂ ਜਗਮਗਾਉਣ
ਲੱਗ ਪੈਂਦਾ ਹੈ ਇਹ ਦੀਵਾ? (ਜਾਰੀ)

ਜਦੋਂ ਤੱਕ ਦੋਵੇਂ ਪਿੰਨ ਆਪਸ ਵਿੱਚ ਕਿਸੇ ਤਰ੍ਹਾਂ ਸੰਪਰਕ ਵਿੱਚ ਨਹੀਂ
ਆਉਂਦੇ, ਉਦੋਂ ਤੱਕ ਬੈਟਰੀ ਵਿੱਚੋਂ ਨਿਕਲਣ ਵਾਲਾ ਕਰੰਟ ਬਲਬ ਤੱਕ
ਨਹੀਂ ਪਹੁੰਚ ਸਕਦਾ। ਇਸੇ ਕਾਰਨ ਸੁੱਕਾ ਰਹਿਣ ‘ਤੇ ਦੀਵਾ ਬੰਦ
ਰਹਿੰਦਾ ਹੈ।

ਜਿਵੇਂ ਹੀ ਦੀਵੇ ਵਿੱਚ ਪਾਣੀ ਪਾਇਆ ਜਾਂਦਾ ਹੈ, ਅਸਲ ਪ੍ਰਕਿਰਿਆ
ਸ਼ੁਰੂ ਹੋ ਜਾਂਦੀ ਹੈ। ਸਾਡੇ ਘਰਾਂ ਵਿੱਚ ਆਉਣ ਵਾਲੇ ਆਮ ਪਾਣੀ ਵਿੱਚ
ਕੈਲਸ਼ੀਅਮ, ਮੈਗਨੀਸ਼ੀਅਮ ਅਤੇ ਸੋਡੀਅਮ ਵਰਗੇ ਕਈ ਕੁਦਰਤੀ
ਮਿਨਰਲਜ਼ ਘੁਲੇ ਹੁੰਦੇ ਹਨ। ਵਿਗਿਆਨ ਦੀ ਭਾਸ਼ਾ ਵਿੱਚ ਇਨ੍ਹਾਂ ਸੂਖਮ
ਤੱਤਾਂ ਨੂੰ ਆਇਨਜ਼ ਕਿਹਾ ਜਾਂਦਾ ਹੈ।

ਜਦੋਂ ਦੀਵੇ ਵਿੱਚ ਥੋੜ੍ਹਾ ਜਿਹਾ ਪਾਣੀ ਪਾਇਆ ਜਾਂਦਾ ਹੈ ਤਾਂ ਇਹ ਦੋਵਾਂ
ਧਾਤ ਦੇ ਪਿੰਨਾਂ ਨੂੰ ਆਪਸ ਵਿੱਚ ਜੋੜ ਦਿੰਦਾ ਹੈ। ਪਾਣੀ ਵਿੱਚ ਮੌਜੂਦ
ਇਹ ਮਿਨਰਲਜ਼ ਦੋਵਾਂ ਪਿੰਨਾਂ ਵਿਚਕਾਰ ਪੁਲ ਦਾ ਕੰਮ ਕਰਦੇ ਹਨ।

ਹਾਲਾਂਕਿ, ਪਾਣੀ ਰਾਹੀਂ ਸਿਰਫ਼ ਬਹੁਤ ਘੱਟ ਕਰੰਟ ਹੀ ਲੰਘ ਸਕਦਾ ਹੈ।
ਇਸ ਸਮੱਸਿਆ ਨੂੰ ਹੱਲ ਕਰਨ ਲਈ ਦੀਵੇ ਦੇ ਅੰਦਰ ਇੱਕ ਛੋਟਾ
ਜਿਹਾ ਟ੍ਰਾਂਜ਼ਿਸਟਰ ਵੀ ਲੱਗਿਆ ਹੁੰਦਾ ਹੈ। ਇਹ ਟ੍ਰਾਂਜ਼ਿਸਟਰ ਪਾਣੀ
ਰਾਹੀਂ ਮਿਲਣ ਵਾਲੇ ਹਲਕੇ ਜਿਹੇ ਸਿਗਨਲ ਨੂੰ ਤੁਰੰਤ ਪਛਾਣ ਲੈਂਦਾ ਹੈ।
ਇਸ ਤੋਂ ਬਾਅਦ ਇਹ ਮੁੱਖ ਸਵਿੱਚ ਵਾਂਗ ਕੰਮ ਕਰਦਿਆਂ ਬੈਟਰੀ ਦੀ
ਪੂਰੀ ਪਾਵਰ ਬਲਬ ਤੱਕ ਪਹੁੰਚਾ ਦਿੰਦਾ ਹੈ। ਇਸ ਤਰ੍ਹਾਂ ਪਾਣੀ ਪਾਉਂਦੇ
ਹੀ ਸਰਕਟ ਪੂਰਾ ਹੋ ਜਾਂਦਾ ਹੈ ਅਤੇ ਦੀਵਾ ਤੁਰੰਤ ਜਗਮਗਾਉਣ ਲੱਗ
ਪੈਂਦਾ ਹੈ।

ਅਕਸਰ ਲੋਕਾਂ ਦੇ ਮਨ ਵਿੱਚ ਸਵਾਲ ਆਉਂਦਾ ਹੈ ਕਿ ਕੀ ਇਸ ਦੀਵੇ
ਵਿੱਚ ਕਿਸੇ ਵੀ ਤਰ੍ਹਾਂ ਦਾ ਪਾਣੀ ਪਾਇਆ ਜਾ ਸਕਦਾ ਹੈ? ਜੇਕਰ ਇਸ
ਵਿੱਚ ਬੈਟਰੀ ਵਿੱਚ ਪਾਏ ਜਾਣ ਵਾਲਾ ਡਿਸਟਿਲਡ ਵਾਟਰ ਜਾਂ ਬਹੁਤ
ਜ਼ਿਆਦਾ ਫਿਲਟਰ ਕੀਤਾ ਹੋਇਆ ਦਾ ਪਾਣੀ ਪਾਇਆ ਜਾਵੇ ਤਾਂ ਹੋ
ਸਕਦਾ ਹੈ ਕਿ ਇਹ ਦੀਵਾ ਬਿਲਕੁਲ ਨਾ ਜਗੇ ਜਾਂ ਫਿਰ ਬਹੁਤ ਮੱਧਮ
ਰੌਸ਼ਨੀ ਦੇਵੇ।

ਜ਼ਿਆਦਾ ਫਿਲਟਰ ਕੀਤੇ ਪਾਣੀ ਵਿੱਚੋਂ ਕੁਦਰਤੀ ਮਿਨਰਲਜ਼ ਕਾਫ਼ੀ ਹੱਦ
ਤੱਕ ਨਿਕਲ ਜਾਂਦੇ ਹਨ। ਮਿਨਰਲਜ਼ ਨਾ ਹੋਣ ਕਾਰਨ ਪਾਣੀ ਰਾਹੀਂ
ਕਰੰਟ ਆਸਾਨੀ ਨਾਲ ਨਹੀਂ ਲੰਘ ਸਕਦਾ। ਜੇਕਰ ਕਦੇ ਅਜਿਹੀ
ਸਮੱਸਿਆ ਆਵੇ ਤਾਂ ਉਸ ਪਾਣੀ ਵਿੱਚ ਸਿਰਫ਼ ਇੱਕ ਚੁਟਕੀ ਨਮਕ
ਮਿਲਾਉਣ ਨਾਲ ਇਹ ਕੰਮ ਕਰਨ ਲੱਗ ਸਕਦਾ ਹੈ।

ਇਨ੍ਹਾਂ ਹਾਈਟੈੱਕ ਦੀਵਿਆਂ ਵਿੱਚ ਤਕਨੀਕ ਦੀ ਵਰਤੋਂ ਕੀਤੀ ਜਾਂਦੀ ਹੈ,
ਜੋ ਬਹੁਤ ਘੱਟ ਬਿਜਲੀ ਖ਼ਰਚ ਕਰਦੀ ਹੈ। ਇਨ੍ਹਾਂ ਦੇ ਅੰਦਰ ਲੱਗੇ ਤਿੰਨ
ਛੋਟੇ ਬਟਨ ਸੈੱਲ ਲਗਾਤਾਰ 40 ਤੋਂ 50 ਘੰਟਿਆਂ ਤੱਕ ਦਾ ਬੈਕਅੱਪ ਦੇ
ਸਕਦੇ ਹਨ।

ਜਦੋਂ ਦੀਵੇ ਨੂੰ ਬੰਦ ਕਰਨਾ ਹੋਵੇ ਤਾਂ ਇਸ ਦਾ ਤਰੀਕਾ ਵੀ ਬੇਹੱਦ
ਆਸਾਨ ਹੈ। ਬਸ ਇਸ ਵਿੱਚੋਂ ਪਾਣੀ ਡੋਲ੍ਹ ਦਿਓ ਅਤੇ ਕਿਸੇ ਸੁੱਕੇ ਕੱਪੜੇ
ਨਾਲ ਪੂੰਝ ਦਿਓ। ਦੋਵੇਂ ਧਾਤ ਦੇ ਪਿੰਨ ਸੁੱਕਦੇ ਹੀ ਸਰਕਟ ਟੁੱਟ ਜਾਂਦਾ ਹੈ,
ਜਿਸ ਨਾਲ ਲਾਈਟ ਤੁਰੰਤ ਬੰਦ ਹੋ ਜਾਂਦੀ ਹੈ। ਜੇਕਰ ਕਦੇ ਇਸ ਦੀ
ਬੈਟਰੀ ਖ਼ਤਮ ਹੋ ਜਾਵੇ ਤਾਂ ਇਸ ਦੇ ਹੇਠਾਂ ਲੱਗਿਆ ਢੱਕਣ ਖੋਲ੍ਹ ਕੇ
ਆਸਾਨੀ ਨਾਲ ਨਵੇਂ ਬਟਨ ਸੈੱਲ ਵੀ ਪਾਏ ਜਾ ਸਕਦੇ ਹਨ।

ਪੰਜਾਬ

ਪੰਜਾਬ ਸਰਕਾਰ ਵਲੋਂ 5 ਆਈ.ਏ.ਐੱਸ.
ਅਧਿਕਾਰੀਆਂ ਦੇ ਤਬਾਦਲੇ
ਚੰਡੀਗੜ੍ਹ, 3 ਨਵੰਬਰ (ਪ੍ਰੋ ਅਵਤਾਰ ਸਿੰਘ)- ਪੰਜਾਬ ਸਰਕਾਰ ਵਲੋਂ
ਪ੍ਰਸ਼ਾਸਨਿਕ ਪੱਧਰ 'ਤੇ ਫੇਰਬਦਲ ਕਰਦਿਆਂ 5 ਆਈ.ਏ.ਐੱਸ.
ਅਧਿਕਾਰੀਆਂ ਦੀਆਂ ਤਾਇਨਾਤੀਆਂ ਅਤੇ ਵਾਧੂ ਜ਼ਿੰਮੇਵਾਰੀਆਂ ਵਿਚ
ਤਬਦੀਲੀਆਂ ਕੀਤੀਆਂ ਗਈਆਂ ਹਨ। ਇਸ ਸਬੰਧੀ ਮੁੱਖ ਸਕੱਤਰ
ਕੇ.ਏ.ਪੀ. ਸਿਨਹਾ ਵਲੋਂ ਜਾਰੀ ਹੁਕਮਾਂ ਅਨੁਸਾਰ 1994 ਬੈਚ ਦੇ
ਆਈ.ਏ.ਐੱਸ. ਅਧਿਕਾਰੀ ਧੀਰੇਂਦਰ ਕੁਮਾਰ ਤਿਵਾੜੀ, ਜੋ ਇਸ ਸਮੇਂ
ਵਧੀਕ ਮੁੱਖ ਸਕੱਤਰ-ਕਮ-ਵਿੱਤੀ ਕਮਿਸ਼ਨਰ, ਆਬਕਾਰੀ ਅਤੇ ਕਰ
ਵਿਭਾਗ ਵਜੋਂ ਸੇਵਾਵਾਂ ਨਿਭਾਅ ਰਹੇ ਹਨ, ਸੁਚੱਜਾ ਪ੍ਰਸ਼ਾਸਨ ਤੇ ਸੂਚਨਾ
ਤਕਨਾਲੋਜੀ ਅਤੇ ਵਧੀਕ ਮੁੱਖ ਸਕੱਤਰ, ਸੰਸਦੀ ਮਾਮਲੇ ਵਿਭਾਗ ਦਾ
ਵਾਧੂ ਚਾਰਜ ਵੀ ਦਿੱਤਾ ਗਿਆ ਹੈ। ਹੁਣ ਉਨ੍ਹਾਂ ਨੂੰ ਖਾਲੀ ਪਈ ਅਸਾਮੀ
ਦੇ ਵਿਰੁੱਧ ਵਧੀਕ ਮੁੱਖ ਸਕੱਤਰ, ਕਿਰਤ ਵਿਭਾਗ ਦੀ ਜ਼ਿੰਮੇਵਾਰੀ ਵੀ
ਸੌਂਪੀ ਗਈ ਹੈ।

2008 ਬੈਚ ਦੇ ਆਈ.ਏ.ਐੱਸ. ਅਧਿਕਾਰੀ ਵਿਨੈ ਬੁਬਲਾਨੀ, ਜੋ
ਕਮਿਸ਼ਨਰ ਪਟਿਆਲਾ ਡਵੀਜ਼ਨ ਵਜੋਂ ਤਾਇਨਾਤ ਹਨ, ਨੂੰ ਕਮਿਸ਼ਨਰ
ਰੂਪਨਗਰ ਡਵੀਜ਼ਨ ਦਾ ਵਾਧੂ ਚਾਰਜ ਦਿੱਤਾ ਗਿਆ ਹੈ। ਇਸ ਦੇ ਨਾਲ
ਹੀ ਉਨ੍ਹਾਂ ਨੂੰ ਮਾਲ, ਪੁਨਰਵਾਸ ਅਤੇ ਆਫ਼ਤ ਪ੍ਰਬੰਧਨ ਵਿਭਾਗ ਦੇ
ਸਕੱਤਰ ਦੀ ਵਾਧੂ ਜ਼ਿੰਮੇਵਾਰੀ ਵੀ ਸੌਂਪੀ ਗਈ ਹੈ। 2011 ਬੈਚ ਦੀ
ਆਈ.ਏ.ਐੱਸ. ਅਧਿਕਾਰੀ ਦੀਪਤੀ ਉੱਪਲ, ਸਥਾਨਕ ਸਰਕਾਰਾਂ
ਵਿਭਾਗ ਦੇ ਨਾਲ ਪੰਜਾਬ ਮਿਊਂਸਪਲ ਇਨਫਰਾਸਟਰੱਕਚਰ
ਡਿਵੈਲਪਮੈਂਟ ਕੰਪਨੀ ਦੀ ਜੁਆਇੰਟ ਮੈਨੇਜਿੰਗ ਡਾਇਰੈਕਟਰ-ਕਮ-
ਸੀ.ਈ.ਓ. ਅਤੇ ਪੰਜਾਬ ਜਲ ਸਪਲਾਈ ਤੇ ਸੀਵਰੇਜ ਬੋਰਡ ਦੀ ਮੁੱਖ
ਕਾਰਜਕਾਰੀ ਅਧਿਕਾਰੀ ਵਜੋਂ ਵਾਧੂ ਜ਼ਿੰਮੇਵਾਰੀਆਂ ਨਿਭਾਅ ਰਹੇ ਹਨ,
ਪੁਨਰਵਾਸ ਅਤੇ ਆਫ਼ਤ ਪ੍ਰਬੰਧਨ ਵਿਭਾਗ ਦਾ ਵਾਧੂ ਚਾਰਜ ਵੀ ਦਿੱਤਾ
ਗਿਆ ਹੈ।

2013 ਬੈਚ ਦੇ ਆਈ.ਏ.ਐੱਸ. ਅਧਿਕਾਰੀ ਅਮਿਤ ਤਲਵਾੜ, ਜੋ
ਵਿਸ਼ੇਸ਼ ਸਕੱਤਰ, ਪੇਂਡੂ ਵਿਕਾਸ ਤੇ ਪੰਚਾਇਤਾਂ ਵਿਭਾਗ ਅਤੇ ਨਸ਼ਾ ਤੇ
ਜਾਤੀ ਜਨਗਣਨਾ ਦੇ ਨੋਡਲ ਅਧਿਕਾਰੀ ਵਜੋਂ ਤਾਇਨਾਤ ਹਨ, ਨੂੰ
ਪੰਜਾਬ ਰਾਜ ਸਹਿਕਾਰੀ ਬੈਂਕ ਲਿਮਟਿਡ ਦੇ ਮੈਨੇਜਿੰਗ ਡਾਇਰੈਕਟਰ ਦਾ
ਵਾਧੂ ਚਾਰਜ ਸੌਂਪਿਆ ਗਿਆ ਹੈ। 2018 ਬੈਚ ਦੇ ਆਈ.ਏ.ਐੱਸ.
ਅਧਿਕਾਰੀ ਟੀ. ਬੈਨਿਥ, ਜੋ ਵਧੀਕ ਸਕੱਤਰ, ਮਾਲ ਤੇ ਪੁਨਰਵਾਸ
ਵਿਭਾਗ ਵਜੋਂ ਤਾਇਨਾਤ ਹਨ, ਨੂੰ ਖਾਲੀ ਪਈ ਅਸਾਮੀ ਦੇ ਵਿਰੁੱਧ
ਪੰਜਾਬ ਇਨਫਰਾਸਟਰੱਕਚਰ ਡਿਵੈਲਪਮੈਂਟ ਬੋਰਡ ਦੇ ਮੈਨੇਜਿੰਗ
ਡਾਇਰੈਕਟਰ ਦਾ ਵਾਧੂ ਚਾਰਜ ਦਿੱਤਾ ਗਿਆ ਹੈ। ਮੁੱਖ ਸਕੱਤਰ ਵਲੋਂ
ਜਾਰੀ ਹੁਕਮਾਂ ਵਿੱਚ ਸਬੰਧਿਤ ਅਧਿਕਾਰੀਆਂ ਨੂੰ ਨਵੀਆਂ
ਜ਼ਿੰਮੇਵਾਰੀਆਂ ਤੁਰੰਤ ਸੰਭਾਲਣ ਦੇ ਨਿਰਦੇਸ਼ ਦਿੱਤੇ ਗਏ ਹਨ।

ਪੰਜਾਬ

ਪਟਨਾ ਸਾਹਿਬ: ਸ੍ਰੀ ਗੁਰੂ ਗੋਬਿੰਦ ਸਿੰਘ ਜੀ ਦੇ
360ਵੇਂ ਪ੍ਰਕਾਸ਼ ਪੁਰਬ ਦੀਆਂ ਤਿਆਰੀਆਂ ਤੇਜ਼
ਸ੍ਰੀ ਗੁਰੂ ਗੋਬਿੰਦ ਸਿੰਘ ਜੀ ਦੇ 360ਵੇਂ ਪਾਵਨ ਪ੍ਰਕਾਸ਼ ਪੁਰਬ ਨੂੰ
ਇਤਿਹਾਸਕ ਬਣਾਉਣ ਲਈ ਜ਼ਿਲ੍ਹਾ ਪ੍ਰਸ਼ਾਸਨ ਅਤੇ ਤਖ਼ਤ ਪਟਨਾ
ਸਾਹਿਬ ਪ੍ਰਬੰਧਕ ਕਮੇਟੀ ਵੱਲੋਂ ਬਿਹਤਰ ਪ੍ਰਬੰਧ ਯਕੀਨੀ ਬਣਾਉਣ
ਲਈ ਲਗਾਤਾਰ ਯਤਨ ਕੀਤੇ ਜਾ ਰਹੇ ਹਨ।

ਪਟਨਾ ਸਾਹਿਬ: ਦਸਮ ਪਾਤਸ਼ਾਹ ਸ੍ਰੀ ਗੁਰੂ ਗੋਬਿੰਦ ਸਿੰਘ ਜੀ ਦੇ
360ਵੇਂ ਪਾਵਨ ਪ੍ਰਕਾਸ਼ ਪੁਰਬ ਨੂੰ ਇਤਿਹਾਸਕ, ਸ਼ਾਨਦਾਰ ਅਤੇ
ਯਾਦਗਾਰ ਬਣਾਉਣ ਲਈ ਤਿਆਰੀਆਂ ਲਗਾਤਾਰ ਤੇਜ਼ ਕੀਤੀਆਂ ਜਾ
ਰਹੀਆਂ ਹਨ। ਦੇਸ਼-ਵਿਦੇਸ਼ ਤੋਂ ਆਉਣ ਵਾਲੀ ਸੰਗਤ ਦੀ ਸਹੂਲਤ ਨੂੰ
ਧਿਆਨ ਵਿੱਚ ਰੱਖਦਿਆਂ ਪਟਨਾ ਸਾਹਿਬ ਵਿੱਚ ਪ੍ਰਸ਼ਾਸਨਿਕ ਪੱਧਰ ਤੇ
ਪ੍ਰਬੰਧਾਂ ਦਾ ਜਾਇਜ਼ਾ ਲਿਆ ਜਾ ਰਿਹਾ ਹੈ। ਇਸੇ ਲੜੀ ਤਹਿਤ ਪਟਨਾ
ਸਿਟੀ ਦੀ ਸਬ-ਡਿਵੀਜ਼ਨਲ ਅਧਿਕਾਰੀ ਸ਼੍ਰੀਮਤੀ ਕਸ਼ਿਸ਼ ਬਖ਼ਸ਼ੀ ਅਤੇ
ਜ਼ਿਲ੍ਹਾ ਪ੍ਰਸ਼ਾਸਨ ਦੇ ਅਧਿਕਾਰੀਆਂ ਨਾਲ ਵੱਖ-ਵੱਖ ਪ੍ਰਮੁੱਖ ਰਸਤਿਆਂ
ਦਾ ਮੌਕੇ ਤੇ ਜਾ ਕੇ ਨਿਰੀਖਣ ਕੀਤਾ ਗਿਆ। ਕਸ਼ਿਸ਼ ਬਖ਼ਸ਼ੀ ਨੇ ਕੀਤਾ
ਸੜਕਾਂ ਦਾ ਨਿਰੀਖਣ

ਇਸ ਮੌਕੇ ਸ਼੍ਰੀਮਤੀ ਕਸ਼ਿਸ਼ ਬਖ਼ਸ਼ੀ ਦੇ ਨਾਲ ਤਖ਼ਤ ਸ੍ਰੀ ਹਰਿਮੰਦਰ ਜੀ
ਪਟਨਾ ਸਾਹਿਬ ਪ੍ਰਬੰਧਕ ਕਮੇਟੀ ਦੇ ਜਨਰਲ ਸਕੱਤਰ ਸਰਦਾਰ
ਇੰਦਰਜੀਤ ਸਿੰਘ, ਮੀਤ ਪ੍ਰਧਾਨ ਸਰਦਾਰ ਗੁਰਵਿੰਦਰ ਸਿੰਘ, ਕਮੇਟੀ
ਮੈਂਬਰ ਸਰਦਾਰ ਹਰਪਾਲ ਸਿੰਘ ਜੋਹਲ ਅਤੇ ਸੁਪਰਡੈਂਟ ਸਰਦਾਰ
ਦਲਜੀਤ ਸਿੰਘ ਵਿਸ਼ੇਸ਼ ਤੌਰ ਤੇ ਮੌਜੂਦ ਰਹੇ। ਨਿਰੀਖਣ ਦੌਰਾਨ
ਹਰਿਮੰਦਰ ਗਲੀ, ਬਾੜੇ ਦੀ ਗਲੀ, ਗੁਰਦੁਆਰਾ ਬਾਲ ਲੀਲਾ ਸਾਹਿਬ
ਦੇ ਸਾਹਮਣੇ ਵਾਲੀ ਗਲੀ, ਗੁਰਦੁਆਰਾ ਕੰਗਨ ਘਾਟ ਦੇ ਆਲੇ-
ਦੁਆਲੇ ਦੀਆਂ ਸੜਕਾਂ, ਦੇ ਨੇੜੇ, ਸ਼ਾਹ ਮਾਲਸਲਾਮੀ ਦੇ ਕੋਲ ਅਤੇ
ਗੁਰਦੁਆਰਾ ਗੁਰੂ ਕਾ ਬਾਗ ਦੇ ਆਲੇ-ਦੁਆਲੇ ਦੇ ਰਸਤਿਆਂ ਦੀ
ਸਥਿਤੀ ਦਾ ਜਾਇਜ਼ਾ ਲਿਆ ਗਿਆ। ਸੰਗਤ ਦੀ ਸਹੂਲਤ ਲਈ ਖਾਸ
ਪ੍ਰਬੰਧ

ਇਸ ਦੌਰਾਨ ਸੜਕਾਂ ਦੀ ਮੁਰੰਮਤ, ਨਿਰਮਾਣ ਕਾਰਜਾਂ, ਆਵਾਜਾਈ
ਪ੍ਰਬੰਧਾਂ ਅਤੇ ਸਾਫ਼-ਸਫ਼ਾਈ ਸਮੇਤ ਕਈ ਅਹਿਮ ਮੁੱਦਿਆਂ ਤੇ ਵਿਸਥਾਰ
ਨਾਲ ਚਰਚਾ ਕੀਤੀ ਗਈ। ਇਸ ਨਿਰੀਖਣ ਦਾ ਮੁੱਖ ਉਦੇਸ਼ ਪ੍ਰਕਾਸ਼
ਪੁਰਬ ਮੌਕੇ ਦੇਸ਼-ਵਿਦੇਸ਼ ਤੋਂ ਪਟਨਾ ਸਾਹਿਬ ਪਹੁੰਚਣ ਵਾਲੀ ਸੰਗਤ ਨੂੰ
ਬਿਹਤਰ ਸਹੂਲਤਾਂ ਮੁਹੱਈਆ ਕਰਵਾਉਣਾ ਹੈ, ਤਾਂ ਜੋ ਸ਼ਰਧਾਲੂਆਂ ਨੂੰ
ਆਉਣ-ਜਾਣ ਵਿੱਚ ਕਿਸੇ ਤਰ੍ਹਾਂ ਦੀ ਪਰੇਸ਼ਾਨੀ ਦਾ ਸਾਹਮਣਾ ਨਾ ਕਰਨਾ
ਪਵੇ। ਇਸ ਦੇ ਨਾਲ ਹੀ ਇਹ ਯਕੀਨੀ ਬਣਾਉਣ ਤੇ ਵਿਸ਼ੇਸ਼ ਜ਼ੋਰ ਦਿੱਤਾ
ਜਾ ਰਿਹਾ ਹੈ ਕਿ ਤਖ਼ਤ ਸ੍ਰੀ ਹਰਿਮੰਦਰ ਜੀ ਪਟਨਾ ਸਾਹਿਬ ਵਿਖੇ ਮੱਥਾ
ਟੇਕਣ ਆਉਣ ਵਾਲੇ ਸ਼ਰਧਾਲੂ ਆਸਾਨੀ ਅਤੇ ਸਤਿਕਾਰ ਨਾਲ
ਆਪਣੀ ਧਾਰਮਿਕ ਯਾਤਰਾ ਪੂਰੀ ਕਰ ਸਕਣ। ਸਮਾਗਮ ਨਾਲ ਜੁੜੇ
ਨੁਮਾਇੰਦਿਆਂ ਨੇ ਸਪੱਸ਼ਟ ਕੀਤਾ ਕਿ ਉਨ੍ਹਾਂ ਦੀ ਪਹਿਲ ਸੰਗਤ ਦੀ
ਸਹੂਲਤ, ਸ਼ਰਧਾਲੂਆਂ ਦਾ ਸਤਿਕਾਰ ਅਤੇ ਪ੍ਰਕਾਸ਼ ਪੁਰਬ ਦਾ ਸ਼ਾਨਦਾਰ
ਆਯੋਜਨ ਯਕੀਨੀ ਬਣਾਉਣਾ ਹੈਹਨ।

ਪੰਜਾਬ • ਮਾਨਸਾ

ਮਾਨਸਾ ਦੇ ਨੌਜਵਾਨ ਦਲਜੀਤ ਸਿੰਘ ਦਾ ਦੂਜਾ
ਪੋਸਟਮਾਰਟਮ ਦਾ ਹਾਈ ਕੋਰਟ ਨੇ ਦਿੱਤਾ
ਆਦੇਸ਼, 15 ਘੰਟੇ ‘ਚ ਸੌਂਪਣੀ ਹੋਵੇਗੀ ਰਿਪੋਰਟ
ਪੰਜਾਬ ਅਤੇ ਹਰਿਆਣਾ ਹਾਈ ਕੋਰਟ ਨੇ ਮਾਨਸਾ ਦੇ ਨੌਜਵਾਨ
ਦਲਜੀਤ ਸਿੰਘ ਦਾ ਚੰਡੀਗੜ੍ਹ ਪੀਜੀਆਈ ਵਿਖੇ ਦੂਜੀ ਵਾਰ
ਪੋਸਟਮਾਰਟਮ ਕਰਵਾਉਣ ਦੇ ਹੁਕਮ ਦਿੱਤੇ ਹਨ। ਅਦਾਲਤ ਨੇ 15
ਘੰਟਿਆਂ 'ਚ ਦੇਹ ਪੀਜੀਆਈ ਸੌਂਪਣ ਅਤੇ ਰਿਪੋਰਟ ਪਰਸੋਂ ਪੇਸ਼ ਕਰਨ
ਲਈ ਕਿਹਾ ਹੈ। ਨਾਲ ਹੀ ਚੰਡੀਗੜ੍ਹ ਦੇ ਸੈਕਟਰ 25 'ਚ ਪੁਲਿਸ
ਪਹਿਰੇ ਹੇਠ ਅੰਤਿਮ ਸਸਕਾਰ ਦੇ ਆਦੇਸ਼ ਦਿੱਤੇ ਹਨ, ਜਿੱਥੇ ਸਿਆਸੀ
ਆਗੂਆਂ ਦੇ ਜਾਣ 'ਤੇ ਮੁਕੰਮਲ ਰੋਕ ਰਹੇਗੀ।

ਪੰਜਾਬ ਅਤੇ ਹਰਿਆਣਾ ਹਾਈ ਕੋਰਟ ਨੇ ਮਾਨਸਾ ਜ਼ਿਲ੍ਹੇ  ਦੇ ਨੌਜਵਾਨ
ਦਲਜੀਤ ਸਿੰਘ ਦੀ ਮੌਤ ਦੇ ਮਾਮਲੇ ਵਿੱਚ ਵੱਡਾ ਫ਼ੈਸਲਾ ਸੁਣਾਉਂਦਿਆਂ
ਚੰਡੀਗੜ੍ਹ ਸਥਿਤ ਪੀ.ਜੀ.ਆਈ. ਵਿਖੇ ਉਸ ਦਾ ਦੂਜੀ ਵਾਰ
ਪੋਸਟਮਾਰਟਮ ਕਰਵਾਉਣ ਦੇ ਆਦੇਸ਼ ਜਾਰੀ ਕੀਤੇ ਹਨ। ਇਸ ਦੇ ਨਾਲ
ਹੀ ਅਦਾਲਤ ਨੇ ਸਪੱਸ਼ਟ ਹਦਾਇਤ ਕੀਤੀ ਹੈ ਕਿ ਪੋਸਟਮਾਰਟਮ ਤੋਂ
ਬਾਅਦ ਮ੍ਰਿਤਕ ਦੀ ਦੇਹ ਦਾ ਅੰਤਿਮ ਸਸਕਾਰ ਪੁਲਿਸ ਦੇ ਸਖ਼ਤ
ਪ੍ਰਬੰਧਾਂ ਹੇਠ ਕੀਤਾ ਜਾਵੇ, ਜਿਸ ਵਿੱਚ ਸਿਰਫ਼ ਪਰਿਵਾਰਕ ਮੈਂਬਰਾਂ ਅਤੇ
ਬੇਹੱਦ ਨਜ਼ਦੀਕੀਆਂ ਨੂੰ ਹੀ ਸ਼ਾਮਲ ਹੋਣ ਦੀ ਇਜਾਜ਼ਤ ਹੋਵੇਗੀ।

ਅਦਾਲਤੀ ਹੁਕਮਾਂ ਅਨੁਸਾਰ ਦਲਜੀਤ ਸਿੰਘ ਦੀ ਮ੍ਰਿਤਕ ਦੇਹ ਨੂੰ
ਅਗਲੇ 15 ਘੰਟਿਆਂ ਦੇ ਅੰਦਰ ਪੀ.ਜੀ.ਆਈ. ਪ੍ਰਸ਼ਾਸਨ ਹਵਾਲੇ
ਕੀਤਾ ਜਾਵੇਗਾ। ਇਸ ਦੂਜੇ ਪੋਸਟਮਾਰਟਮ ਦੀ ਮੁਕੰਮਲ ਰਿਪੋਰਟ
ਪਰਸੋਂ ਦੁਪਹਿਰ 1:45 ਵਜੇ ਹਾਈ ਕੋਰਟ ਦੇ ਬੈਂਚ ਸਾਹਮਣੇ ਪੇਸ਼ ਕਰਨੀ
ਲਾਜ਼ਮੀ ਕੀਤੀ ਗਈ ਹੈ।

ਸੁਣਵਾਈ ਦੌਰਾਨ ਪੰਜਾਬ ਸਰਕਾਰ ਨੇ ਏਮਜ਼ ਬਠਿੰਡਾ ਵੱਲੋਂ ਤਿਆਰ
ਕੀਤੀ ਗਈ ਪਹਿਲੀ ਪੋਸਟਮਾਰਟਮ ਰਿਪੋਰਟ ਵੀ ਅਦਾਲਤ ਸਾਹਮਣੇ
ਰੱਖੀ, ਜਿਸ ਵਿੱਚ ਮ੍ਰਿਤਕ ਦੇ ਸਰੀਰ ‘ਤੇ ਸੱਟਾਂ ਦੇ ਨਿਸ਼ਾਨ ਹੋਣ ਦੀ
ਪੁਸ਼ਟੀ ਕੀਤੀ ਗਈ ਸੀ। ਰਿਪੋਰਟ ਦੇਖ ਕੇ ਹਾਈ ਕੋਰਟ ਨੇ ਪੁੱਛਿਆ
ਕਿ ਕੀ ਇਹ ਸੱਟਾਂ ਮੌਤ ਤੋਂ ਪਹਿਲਾਂ ਲੱਗੀਆਂ ਸਨ ਜਾਂ ਮੌਤ ਤੋਂ ਬਾਅਦ?
ਅਦਾਲਤ ਨੇ ਟਿੱਪਣੀ ਕੀਤੀ ਕਿ ਮਾਮਲੇ ਨਾਲ ਜੁੜੇ ਸਾਰੇ ਸ਼ੰਕਿਆਂ ਨੂੰ
ਦੂਰ ਕਰਨ ਲਈ ਧਿਰਾਂ ਦੀ ਆਪਸੀ ਸਹਿਮਤੀ ਨਾਲ ਪੀ.ਜੀ.ਆਈ.
ਵਿੱਚ ਮੁੜ ਪੋਸਟਮਾਰਟਮ ਕਰਵਾਉਣਾ ਹੀ ਸਭ ਤੋਂ ਉਚਿਤ ਕਦਮ
ਹੋਵੇਗਾ। ਇਸ ਦੇ ਨਾਲ ਹੀ ਬੈਂਚ ਨੇ ਵਿਸ਼ੇਸ਼ ਤੌਰ ‘ਤੇ ਜ਼ੋਰ ਦੇ ਕੇ ਕਿਹਾ
ਕਿ ਹਰ ਮ੍ਰਿਤਕ ਦੇਹ ਨੂੰ ਸਤਿਕਾਰ ਅਤੇ ਮਰਿਆਦਾ ਸਹਿਤ ਅੰਤਿਮ
ਸਸਕਾਰ ਦਾ ਪੂਰਾ ਹੱਕ ਹਾਸਲ ਹੈ।

ਫ਼ਿਲਮੀ ਦੁਨੀਆ

ਮਾਨਸਾ ਦੇ ਨੌਜਵਾਨ ਦਲਜੀਤ ਸਿੰਘ ਦਾ ਦੂਜਾ ਪੋਸਟਮਾਰਟਮ ਦਾ ਹਾਈ ਕੋਰਟ ਨੇ
ਦਿੱਤਾ ਆਦੇਸ਼, 15 ਘੰਟੇ ‘ਚ ਸੌਂਪਣੀ ਹੋਵੇਗੀ ਰਿਪੋਰਟ (ਜਾਰੀ)

ਹਾਈ ਕੋਰਟ ਨੇ ਆਪਣੇ ਫ਼ੈਸਲੇ ਵਿੱਚ ਨਿਰਦੇਸ਼ ਦਿੱਤੇ ਹਨ ਕਿ
ਪੀ.ਜੀ.ਆਈ. ਵਿਖੇ ਪੋਸਟਮਾਰਟਮ ਦੀ ਪ੍ਰਕਿਰਿਆ ਮੁਕੰਮਲ ਹੋਣ
ਮਗਰੋਂ ਪੰਜਾਬ ਅਤੇ ਚੰਡੀਗੜ੍ਹ ਦੇ ਡਾਇਰੈਕਟਰ ਜਨਰਲ ਆਫ਼ ਪੁਲਿਸ
ਖ਼ੁਦ ਸਾਂਝੇ ਤੌਰ ‘ਤੇ ਸੈਕਟਰ 25 ਸਥਿਤ ਸ਼ਮਸ਼ਾਨਘਾਟ ਵਿੱਚ ਅੰਤਿਮ
ਸਸਕਾਰ ਦਾ ਪ੍ਰਬੰਧ ਕਰਨਗੇ। ਅਦਾਲਤ ਨੇ ਸਖ਼ਤ ਸ਼ਬਦਾਂ ਵਿੱਚ
ਤਾਕੀਦ ਕੀਤੀ ਹੈ ਕਿ ਅੰਤਿਮ ਸਸਕਾਰ ਮੌਕੇ ਸਿਰਫ਼ ਪਰਿਵਾਰ ਅਤੇ
ਨੇੜਲੇ ਸਬੰਧੀ ਹੀ ਹਾਜ਼ਰ ਹੋ ਸਕਣਗੇ। ਇਸ ਦੌਰਾਨ ਕਿਸੇ ਵੀ
ਸਿਆਸੀ ਆਗੂ ਨੂੰ ਉੱਥੇ ਪਹੁੰਚਣ ਦੀ ਇਜਾਜ਼ਤ ਨਹੀਂ ਦਿੱਤੀ ਜਾਵੇਗੀ
ਅਤੇ ਨਾ ਹੀ ਕਿਸੇ ਬਾਹਰੀ ਵਿਅਕਤੀ ਨੂੰ ਸ਼ਮਸ਼ਾਨਘਾਟ ਵਿੱਚ ਦਾਖ਼ਲ
ਹੋਣ ਦਿੱਤਾ ਜਾਵੇਗਾ।

ਜ਼ਿਕਰਯੋਗ ਹੈ ਕਿ 35 ਸਾਲਾ ਦਲਜੀਤ ਸਿੰਘ ਮਾਨਸਾ ਜ਼ਿਲ੍ਹੇ  ਦੇ ਪਿੰਡ
ਭੰਮੇ ਕਲਾਂ ਦਾ ਰਹਿਣ ਵਾਲਾ ਸੀ। ਮ੍ਰਿਤਕ ਦੇ ਪਰਿਵਾਰਕ ਮੈਂਬਰਾਂ ਦਾ
ਕਹਿਣਾ ਹੈ ਕਿ ਉਹ ਨਸ਼ੇ ਦਾ ਆਦੀ ਸੀ ਅਤੇ ਨਸ਼ੇ ਦੀ ਜ਼ਿਆਦਾ ਵਰਤੋਂ
ਕਾਰਨ ਹੀ ਉਸ ਦੀ ਜਾਨ ਗਈ ਹੈ। ਪਰਿਵਾਰ ਨੇ ਪੁਲਿਸ ‘ਤੇ ਦੋਸ਼
ਲਾਇਆ ਕਿ ਜਦੋਂ ਉਹ ਦੇਹ ਨੂੰ ਲੈ ਕੇ ਜਾ ਰਹੇ ਸਨ ਤਾਂ ਪੁਲਿਸ ਨੇ ਧੱਕੇ
ਨਾਲ ਮ੍ਰਿਤਕ ਦੇਹ ਆਪਣੇ ਕਬਜ਼ੇ ਵਿੱਚ ਲੈ ਲਈ।

ਦੂਜੇ ਪਾਸੇ, ਪੁਲਿਸ ਨੇ ਪਰਿਵਾਰ ਨੂੰ ਦੇਹ ਨਸ਼ਾ ਵਿਰੋਧੀ ਧਰਨੇ ‘ਤੇ
ਲਿਜਾਣ ਤੋਂ ਰੋਕਦਿਆਂ ਦਾਅਵਾ ਕੀਤਾ ਸੀ ਕਿ ਉਹ ਇਸ ਮਾਮਲੇ ਨੂੰ
ਕਤਲ ਦੇ ਸ਼ੱਕ ਵਜੋਂ ਲੈ ਕੇ ਜਾਂਚ ਕਰ ਰਹੇ ਹਨ। ਇਸ ਪੂਰੀ ਘਟਨਾ,
ਪੁਲਿਸ ਕਾਰਵਾਈ ਅਤੇ ਪ੍ਰਦਰਸ਼ਨਕਾਰੀਆਂ ਨੂੰ ਹਿਰਾਸਤ ਵਿੱਚ ਲੈਣ ਦੇ
ਮਾਮਲੇ ਦਾ ਨੈਸ਼ਨਲ ਹਿਊਮਨ ਰਾਈਟਸ ਕਮਿਸ਼ਨ ਵੱਲੋਂ ਵੀ ਨੋਟਿਸ
ਲਿਆ ਜਾ ਚੁੱਕਾ ਹੈ।

ਸਿਆਸਤ

ਜਗਤਾਰ ਹਵਾਰਾ ਨੂੰ ਪੰਜਾਬ 'ਚ ਤਬਦੀਲ
ਕਰਨ ਦਾ ਵਿਰੋਧ; ਨੇ 'ਚ ਵਿਧਾਨ ਸਭਾ ਚੋਣਾਂ
'ਤੇ ਅਸਰ ਦੀ ਦਿੱਤੀ ਦਲੀਲ
ਅਦਾਲਤ ਦੇ ਨਿਰੀਖਣ ਤੋਂ ਬਾਅਦ, ਹਵਾਰਾ ਵੱਲੋਂ ਪੇਸ਼ ਹੋਏ ਸੀਨੀਅਰ
ਵਕੀਲ ਐਸ ਮੁਰਲੀਧਰ ਨੇ ਕਿਹਾ, "ਜੇਕਰ ਚੋਣਾਂ ਚਿੰਤਾ ਦਾ ਵਿਸ਼ਾ ਹਨ,
ਤਾਂ ਇਸ 'ਤੇ ਤਿੰਨ ਮਹੀਨਿਆਂ ਬਾਅਦ ਸੁਣਵਾਈ ਕੀਤੀ ਜਾ ਸਕਦੀ
ਹੈ।"

ਇੰਟੈਲੀਜੈਂਸ ਬਿਊਰੋ ਨੇ ਮੰਗਲਵਾਰ ਨੂੰ ਸੁਪਰੀਮ ਕੋਰਟ ਨੂੰ ਦੱਸਿਆ ਕਿ
ਬੇਅੰਤ ਸਿੰਘ ਕਤਲ ਮਾਮਲੇ ਵਿੱਚ ਦੋਸ਼ੀ ਕਰਾਰ ਦਿੱਤੇ ਗਏ ਜਗਤਾਰ
ਸਿੰਘ ਹਵਾਰਾ ਨੂੰ ਦਿੱਲੀ ਦੀ ਤਿਹਾੜ ਜੇਲ੍ਹ ਤੋਂ ਪੰਜਾਬ ਦੀ ਕਿਸੇ ਵੀ ਜੇਲ੍ਹ
ਵਿੱਚ ਤਬਦੀਲ ਕਰਨ ਦਾ ਆਉਣ ਵਾਲੀਆਂ ਵਿਧਾਨ ਸਭਾ ਚੋਣਾਂ 'ਤੇ
ਵੱਡਾ ਅਸਰ ਪੈ ਸਕਦਾ ਹੈ।

ਆਈਬੀ ਨੇ ਸਿਖਰਲੀ ਅਦਾਲਤ ਨੂੰ ਇਹ ਵੀ ਦੱਸਿਆ ਕਿ ਹਵਾਰਾ
ਉੱਚ-ਜੋਖਮ ਵਾਲੀ ਸ਼੍ਰੇਣੀ ਵਿੱਚ ਆਉਂਦਾ ਹੈ ਅਤੇ ਉਸਨੂੰ ਪੰਜਾਬ
ਤਬਦੀਲ ਨਹੀਂ ਕੀਤਾ ਜਾ ਸਕਦਾ।

ਜਸਟਿਸ ਐਮਐਮ ਸੁੰਦਰੇਸ਼ ਅਤੇ ਪੀਬੀ ਵਰਾਲੇ ਦੇ ਬੈਂਚ ਨੇ ਏਜੰਸੀ
ਦੀ ਰਿਪੋਰਟ ਨੂੰ "ਨਿੰਦਕ" ਦੱਸਿਆ। ਅਦਾਲਤ ਦੇ ਨਿਰੀਖਣ ਤੋਂ
ਬਾਅਦ, ਹਵਾਰਾ ਵੱਲੋਂ ਪੇਸ਼ ਹੋਏ ਸੀਨੀਅਰ ਵਕੀਲ ਐਸ ਮੁਰਲੀਧਰ ਨੇ
ਕਿਹਾ, "ਜੇਕਰ ਚੋਣਾਂ ਚਿੰਤਾ ਦਾ ਵਿਸ਼ਾ ਹਨ, ਤਾਂ ਇਸ 'ਤੇ ਤਿੰਨ
ਮਹੀਨਿਆਂ ਬਾਅਦ ਸੁਣਵਾਈ ਕੀਤੀ ਜਾ ਸਕਦੀ ਹੈ।"

ਸੁਪਰੀਮ ਕੋਰਟ ਨੇ ਬਾਅਦ ਵਿੱਚ ਮਾਮਲੇ ਨੂੰ ਅਗਲੇ ਸਾਲ ਫਰਵਰੀ
ਵਿੱਚ ਸੁਣਵਾਈ ਲਈ ਮੁਲਤਵੀ ਕਰ ਦਿੱਤਾ।

ਦੱਸ ਦਈਏ ਕਿ 117 ਮੈਂਬਰੀ ਪੰਜਾਬ ਵਿਧਾਨ ਸਭਾ ਦੀਆਂ ਚੋਣਾਂ
ਅਗਲੇ ਸਾਲ ਦੇ ਸ਼ੁਰੂ ਵਿੱਚ ਹੋਣੀਆਂ ਹਨ। ਅਦਾਲਤ ਨੇ ਪਹਿਲਾਂ
ਦਿੱਲੀ ਸਰਕਾਰ ਨੂੰ ਹਵਾਰਾ ਦੀ ਪੰਜਾਬ ਜੇਲ੍ਹ ਵਿੱਚ ਤਬਦੀਲ ਕਰਨ ਦੀ
ਪਟੀਸ਼ਨ 'ਤੇ ਆਈਬੀ ਇਨਪੁਟ ਮੰਗਣ ਲਈ ਕਿਹਾ ਸੀ।

ਜਗਤਾਰ ਹਵਾਰਾ ਨੂੰ ਪੰਜਾਬ 'ਚ ਤਬਦੀਲ ਕਰਨ ਦਾ ਵਿਰੋਧ; ਨੇ 'ਚ ਵਿਧਾਨ ਸਭਾ
ਚੋਣਾਂ 'ਤੇ ਅਸਰ

ਜਗਤਾਰ ਹਵਾਰਾ ਨੂੰ ਪੰਜਾਬ 'ਚ ਤਬਦੀਲ ਕਰਨ ਦਾ ਵਿਰੋਧ; ਨੇ 'ਚ ਵਿਧਾਨ ਸਭਾ
ਚੋਣਾਂ 'ਤੇ ਅਸਰ ਦੀ ਦਿੱਤੀ ਦਲੀਲ (ਜਾਰੀ)

ਦਿੱਲੀ ਸਰਕਾਰ ਦੀ ਨੁਮਾਇੰਦਗੀ ਕਰ ਰਹੀ ਵਧੀਕ ਸੌਲੀਸਿਟਰ
ਜਨਰਲ ਐਸ਼ਵਰਿਆ ਭਾਟੀ ਨੇ ਚੇਤਾਵਨੀ ਦਿੱਤੀ ਕਿ ਹਵਾਰਾ ਨੂੰ
ਤਬਦੀਲ ਕਰਨ ਨਾਲ ਉਸਦੇ ਭੱਜਣ ਦੀ ਸੰਭਾਵਨਾ ਵੱਧ ਸਕਦੀ ਹੈ,
ਗ੍ਰਹਿ ਮੰਤਰਾਲੇ ਦੀ ਉੱਚ-ਜੋਖਮ ਵਾਲੇ ਕੈਦੀਆਂ ਬਾਰੇ ਸਲਾਹ ਦਾ
ਹਵਾਲਾ ਦਿੰਦੇ ਹੋਏ। ਉਨ੍ਹਾਂ ਨੇ ਪੰਜਾਬ ਸਰਕਾਰ ਦੇ ਇੱਕ ਹਲਫ਼ਨਾਮੇ ਨੂੰ
ਵੀ ਉਜਾਗਰ ਕੀਤਾ ਜਿਸ ਵਿੱਚ ਚੇਤਾਵਨੀ ਦਿੱਤੀ ਗਈ ਸੀ ਕਿ ਇਸ
ਤਬਾਦਲੇ ਨਾਲ ਰਾਜ ਵਿੱਚ ਕਾਨੂੰਨ ਵਿਵਸਥਾ ਦੇ ਮੁੱਦੇ ਪੈਦਾ ਹੋ ਸਕਦੇ
ਹਨ।

ਦੱਸ ਦਈਏ ਕਿ ਹਵਾਰੀ ਇੱਕ ਬੱਬਰ ਖਾਲਸਾ ਦਾ ਅੱਤਵਾਦੀ ਹੈ,
1995 ਨੂੰ ਚੰਡੀਗੜ੍ਹ ਸਿਵਲ ਸਕੱਤਰੇਤ ਦੇ ਗੇਟ 'ਤੇ ਕੀਤੇ ਧਮਾਕੇ
ਵਿੱਚ ਪੰਜਾਬ ਦੇ ਤਤਕਾਲੀ ਮੁੱਖ ਮੰਤਰੀ ਬੇਅੰਤ ਸਿੰਘ ਦੀ ਹੱਤਿਆ
ਲਈ ਉਮਰ ਕੈਦ ਦੀ ਸਜ਼ਾ ਕੱਟ ਰਿਹਾ ਹੈ, ਜਿਸ ਵਿੱਚ 17 ਲੋਕ ਮਾਰੇ
ਗਏ ਸਨ।

ਹਵਾਰਾ, ਪਰਮਜੀਤ ਸਿੰਘ ਭਿਓਰਾ, ਜਗਤਾਰ ਸਿੰਘ ਤਾਰਾ ਅਤੇ
ਕਤਲ ਦੇ ਦੋਸ਼ੀ ਦੇਵੀ ਸਿੰਘ ਦੇ ਨਾਲ, 22 ਜਨਵਰੀ, 2004 ਨੂੰ
ਚੰਡੀਗੜ੍ਹ ਦੀ ਉੱਚ-ਸੁਰੱਖਿਆ ਵਾਲੀ ਬੁੜੈਲ ਜੇਲ੍ਹ ਵਿੱਚੋਂ 100 ਫੁੱਟ
ਲੰਬੀ ਸੁਰੰਗ ਪੁੱਟ ਕੇ ਫਰਾਰ ਹੋ ਗਿਆ ਸੀ। ਹਵਾਰਾ ਅਤੇ ਭਿਓਰਾ ਨੂੰ
ਦੋ ਸਾਲਾਂ ਦੇ ਅੰਦਰ-ਅੰਦਰ ਦੁਬਾਰਾ ਗ੍ਰਿਫਤਾਰ ਕਰ ਲਿਆ ਗਿਆ ਸੀ,
ਜਦੋਂ ਕਿ ਤਾਰਾ ਬਾਅਦ ਵਿੱਚ ਥਾਈਲੈਂਡ ਵਿੱਚ ਫੜਿਆ ਗਿਆ ਸੀ।
ਦੇਵੀ ਸਿੰਘ ਅਜੇ ਵੀ ਫਰਾਰ ਹੈ।

ਹਵਾਰਾ ਨੂੰ ਮਾਰਚ 2007 ਵਿੱਚ ਇੱਕ ਹੇਠਲੀ ਅਦਾਲਤ ਨੇ ਮੌਤ ਦੀ
ਸਜ਼ਾ ਸੁਣਾਈ ਸੀ। ਪੰਜਾਬ ਅਤੇ ਹਰਿਆਣਾ ਹਾਈ ਕੋਰਟ ਨੇ
ਅਕਤੂਬਰ 2010 ਵਿੱਚ ਇਸਨੂੰ ਬਿਨਾਂ ਰਿਹਾਈ ਦੇ ਉਮਰ ਕੈਦ ਵਿੱਚ
ਬਦਲ ਦਿੱਤਾ। ਫੈਸਲੇ ਵਿਰੁੱਧ ਅਪੀਲਾਂ ਸੁਪਰੀਮ ਕੋਰਟ ਵਿੱਚ ਲੰਬਿਤ
ਹਨ।

ਆਪਣੀ ਪਟੀਸ਼ਨ ਵਿੱਚ, ਹਵਾਰਾ ਨੇ ਦਲੀਲ ਦਿੱਤੀ ਕਿ 2004 ਦੇ
ਜੇਲ੍ਹ ਬ੍ਰੇਕ ਨੂੰ ਛੱਡ ਕੇ, ਪਿਛਲੇ 19 ਸਾਲਾਂ ਵਿੱਚ ਉਸਦਾ ਜੇਲ੍ਹ ਵਿਵਹਾਰ
ਬੇਦਾਗ ਰਿਹਾ ਹੈ, ਅਤੇ ਦਿੱਲੀ ਵਿੱਚ ਉਸਦੇ ਖਿਲਾਫ ਕੋਈ ਵੀ ਕੇਸ
ਲੰਬਿਤ ਨਹੀਂ ਹੈ। ਉਸਨੇ ਨੋਟ ਕੀਤਾ ਕਿ ਉਹ ਪੰਜਾਬ ਦੇ ਫਤਿਹਗੜ੍ਹ
ਸਾਹਿਬ ਜ਼ਿਲ੍ਹੇ  ਦਾ ਰਹਿਣ ਵਾਲਾ ਹੈ ਅਤੇ ਉਸਦੀ ਧੀ ਰਾਜ ਵਿੱਚ
ਰਹਿੰਦੀ ਹੈ।

ਪਟੀਸ਼ਨ ਵਿੱਚ ਅੱਗੇ ਕਿਹਾ ਗਿਆ ਹੈ ਕਿ ਹਵਾਰਾ ਨੂੰ ਕਤਲ ਤੋਂ ਬਾਅਦ
ਉਸਦੇ ਖਿਲਾਫ ਦਰਜ 36 ਮਾਮਲਿਆਂ ਵਿੱਚੋਂ 35 ਵਿੱਚ ਬਰੀ ਕਰ
ਦਿੱਤਾ ਗਿਆ ਸੀ, ਅਤੇ ਦੱਸਿਆ ਗਿਆ ਸੀ ਕਿ ਜੇਲ੍ਹ ਬ੍ਰੇਕ ਵਿੱਚ
ਸ਼ਾਮਲ ਉਸੇ ਮਾਮਲੇ ਦੇ ਇੱਕ ਹੋਰ ਦੋਸ਼ੀ ਨੂੰ ਪਹਿਲਾਂ ਹੀ ਚੰਡੀਗੜ੍ਹ
ਤਬਦੀਲ ਕਰ ਦਿੱਤਾ ਗਿਆ ਹੈ।

ਡਾ. ਗੁਰਪ੍ਰੀਤ ਕੌਰ ਨੂੰ ਜਸਟਿਸ ਰਣਜੀਤ ਸਿੰਘ ਦਾ ਨਾਂ ਹਟਾਉਣ 'ਤੇ
ਕੋਈ ਇਤਰਾਜ਼ ਨਹੀਂ

ਤਖ਼ਤ ਸ੍ਰੀ ਹਜ਼ੂਰ ਸਾਹਿਬ ਦਾ ਚੁਣਿਆ ਬੋਰਡ ਬਹਾਲ, ਹਾਈ ਕੋਰਟ ਦੇ
ਹੁਕਮਾਂ ਤੋਂ ਬਾਅਦ ਬੋਰਡ ਨੇ 25 ਕਰੋੜ ਦੇ ਪ੍ਰੋਜੈਕਟਾਂ ਦਾ ਕੀਤਾ
ਐਲਾਨ!

ਫ਼ਿਲਮੀ ਦੁਨੀਆ

ਦੀਪਿਕਾ ਪਾਦੁਕੋਣ: ਬੈਡਮਿੰਟਨ ਕੋਰਟ ਤੋਂ
ਬਾਲੀਵੁੱਡ ਦੀ ਰਾਣੀ ਤੱਕ ਦਾ ਸਫ਼ਰ
ਦੀਪਿਕਾ ਪਾਦੁਕੋਣ ਅੱਜ ਹਿੰਦੀ ਸਿਨੇਮਾ ਦਾ ਸਭ ਤੋਂ ਵੱਡਾ ਨਾਂ ਹੈ। ਉਹ
ਭਾਰਤ ਦੀਆਂ ਸਭ ਤੋਂ ਵੱਧ ਕਮਾਈ ਕਰਨ ਵਾਲੀਆਂ ਅਭਿਨੇਤਰੀਆਂ
ਵਿੱਚ ਸ਼ਾਮਲ ਹੈ, ਤਿੰਨ ਫ਼ਿਲਮਫੇਅਰ ਐਵਾਰਡ ਜਿੱਤ ਚੁੱਕੀ ਹੈ, ਅਤੇ
2018 ਵਿੱਚ 'ਟਾਈਮ' ਮੈਗਜ਼ੀਨ ਨੇ ਉਸ ਨੂੰ ਦੁਨੀਆ ਦੇ 100 ਸਭ
ਤੋਂ ਪ੍ਰਭਾਵਸ਼ਾਲੀ ਲੋਕਾਂ ਵਿੱਚ ਰੱਖਿਆ ਸੀ। ਪਰ ਉਸ ਦੀ ਕਹਾਣੀ ਕਿਸੇ
ਫ਼ਿਲਮੀ ਪਰਿਵਾਰ ਤੋਂ ਸ਼ੁਰੂ ਨਹੀਂ ਹੁੰਦੀ — ਇਹ ਇੱਕ ਖਿਡਾਰਨ ਦੀ
ਕਹਾਣੀ ਹੈ, ਜਿਸ ਨੇ ਰੈਕੇਟ ਛੱਡ ਕੇ ਕੈਮਰੇ ਸਾਹਮਣੇ ਆਪਣੀ ਕਿਸਮਤ
ਅਜ਼ਮਾਈ।

ਦੀਪਿਕਾ ਦਾ ਜਨਮ 5 ਜਨਵਰੀ 1986 ਨੂੰ ਡੈਨਮਾਰਕ ਦੇ ਸ਼ਹਿਰ
ਕੋਪਨਹੇਗਨ ਵਿੱਚ ਹੋਇਆ। ਉਸ ਦੇ ਪਿਤਾ ਪ੍ਰਕਾਸ਼ ਪਾਦੁਕੋਣ ਭਾਰਤ
ਦੇ ਮਹਾਨ ਬੈਡਮਿੰਟਨ ਖਿਡਾਰੀ ਹਨ ਅਤੇ ਮਾਂ ਉੱਜਲਾ ਟਰੈਵਲ ਏਜੰਟ
ਸੀ। ਉਸ ਦੀ ਛੋਟੀ ਭੈਣ ਅਨੀਸ਼ਾ ਗੋਲਫ਼ ਖਿਡਾਰਨ ਹੈ। ਜਦੋਂ ਦੀਪਿਕਾ
ਇੱਕ ਸਾਲ ਦੀ ਸੀ ਤਾਂ ਪਰਿਵਾਰ ਬੈਂਗਲੁਰੂ ਆ ਵੱਸਿਆ, ਅਤੇ ਉਸ
ਦੀ ਪੜ੍ਹਾਈ ਉੱਥੋਂ ਦੇ ਸੋਫੀਆ ਹਾਈ ਸਕੂਲ ਅਤੇ ਮਾਊਂਟ ਕਾਰਮਲ
ਕਾਲਜ ਵਿੱਚ ਹੋਈ।

ਬਚਪਨ ਵਿੱਚ ਦੀਪਿਕਾ ਦੀ ਸਾਰੀ ਦੁਨੀਆ ਬੈਡਮਿੰਟਨ ਸੀ। ਉਹ
ਸਵੇਰੇ ਪੰਜ ਵਜੇ ਉੱਠਦੀ, ਕਸਰਤ ਕਰਦੀ, ਸਕੂਲ ਜਾਂਦੀ, ਮੁੜ ਖੇਡਣ
ਜਾਂਦੀ ਅਤੇ ਦੇਸ਼ ਪੱਧਰੀ ਚੈਂਪੀਅਨਸ਼ਿਪਾਂ ਵਿੱਚ ਹਿੱਸਾ ਲੈਂਦੀ। ਪਰ
ਦਸਵੀਂ ਜਮਾਤ ਵਿੱਚ ਉਸ ਨੂੰ ਅਹਿਸਾਸ ਹੋਇਆ ਕਿ ਉਹ ਇਹ ਖੇਡ
ਸਿਰਫ਼ ਇਸ ਲਈ ਖੇਡ ਰਹੀ ਹੈ ਕਿਉਂਕਿ ਇਹ ਖੇਡ ਪਰਿਵਾਰ ਵਿੱਚ
ਚਲਦੀ ਆਈ ਹੈ। ਉਸ ਨੇ ਪਿਤਾ ਤੋਂ ਖੇਡ ਛੱਡਣ ਦੀ ਇਜਾਜ਼ਤ ਮੰਗੀ
— ਪਿਤਾ ਬਿਲਕੁਲ ਨਾਰਾਜ਼ ਨਹੀਂ ਹੋਏ, ਸਗੋਂ ਸਹਿਮਤ ਹੋ ਗਏ। ਇੱਥੋਂ
ਹੀ ਉਸ ਦਾ ਮਾਡਲਿੰਗ ਦਾ ਸਫ਼ਰ ਸ਼ੁਰੂ ਹੋਇਆ।

ਮਾਡਲ ਵਜੋਂ ਦੀਪਿਕਾ ਛੇਤੀ ਹੀ ਚਮਕ ਪਈ।

ਦੀਪਿਕਾ ਪਾਦੁਕੋਣ: ਬੈਡਮਿੰਟਨ ਕੋਰਟ ਤੋਂ ਬਾਲੀਵੁੱਡ ਦੀ ਰਾਣੀ ਤੱਕ ਦਾ ਸਫ਼ਰ
(ਜਾਰੀ)

2005 ਵਿੱਚ ਉਸ ਨੇ ਲੈਕਮੇ ਫੈਸ਼ਨ ਵੀਕ ਵਿੱਚ ਪਹਿਲੀ ਵਾਰ ਰੈਂਪ 'ਤੇ
ਕਦਮ ਰੱਖਿਆ ਅਤੇ ਕਿੰਗਫਿਸ਼ਰ ਫੈਸ਼ਨ ਐਵਾਰਡਾਂ ਵਿੱਚ 'ਮਾਡਲ
ਆਫ਼ ਦ ਈਅਰ' ਦਾ ਖ਼ਿਤਾਬ ਜਿੱਤਿਆ। 2006 ਦੇ ਕਿੰਗਫਿਸ਼ਰ
ਕੈਲੰਡਰ ਨੇ ਉਸ ਨੂੰ ਸਾਰੇ ਦੇਸ਼ ਵਿੱਚ ਪਛਾਣ ਦਿੱਤੀ। ਹਿਮੇਸ਼ ਰੇਸ਼ਮੀਆ
ਦੇ ਗੀਤ 'ਨਾਮ ਹੈ ਤੇਰਾ' ਦੇ ਵੀਡੀਓ ਨੇ ਨਿਰਦੇਸ਼ਕ ਫਾਰਾਹ ਖ਼ਾਨ ਦਾ
ਧਿਆਨ ਖਿੱਚਿਆ, ਅਤੇ ਉਸ ਨੇ ਦੀਪਿਕਾ ਨੂੰ ਆਪਣੀ ਫ਼ਿਲਮ ਲਈ
ਚੁਣ ਲਿਆ। ਇਸ ਤੋਂ ਪਹਿਲਾਂ ਹੀ 2006 ਵਿੱਚ ਦੀਪਿਕਾ ਕੰਨੜ
ਫ਼ਿਲਮ 'ਐਸ਼ਵਰਿਆ' ਨਾਲ ਵੱਡੇ ਪਰਦੇ 'ਤੇ ਆ ਚੁੱਕੀ ਸੀ।

2007 ਵਿੱਚ 'ਓਮ ਸ਼ਾਂਤੀ ਓਮ' ਆਈ — ਸ਼ਾਹ ਰੁਖ ਖ਼ਾਨ ਦੇ
ਸਾਹਮਣੇ ਦੋਹਰੀ ਭੂਮਿਕਾ। ਸੱਤਰ ਦੇ ਦਹਾਕੇ ਦੀ ਮਸ਼ਹੂਰ ਅਭਿਨੇਤਰੀ
ਸ਼ਾਂਤੀ ਅਤੇ ਫੇਰ ਇੱਕ ਨਵੀਂ ਅਭਿਨੇਤਰੀ — ਦੋਵੇਂ ਕਿਰਦਾਰ ਦੀਪਿਕਾ
ਨੇ ਬਾਖੂਬੀ ਨਿਭਾਏ। ਇਸ ਭੂਮਿਕਾ ਦੀ ਤਿਆਰੀ ਲਈ ਉਸ ਨੇ ਹੈਲਨ
ਅਤੇ ਹੇਮਾ ਮਾਲਿਨੀ ਦੀਆਂ ਫ਼ਿਲਮਾਂ ਵੇਖੀਆਂ ਅਤੇ ਉਨ੍ਹਾਂ ਦੇ ਹਾਵ-
ਭਾਵ ਸਿੱਖੇ। ਇਹ ਫ਼ਿਲਮ ਉਸ ਸਾਲ ਦੀ ਸਭ ਤੋਂ ਵੱਧ ਕਮਾਈ ਕਰਨ
ਵਾਲੀ ਹਿੰਦੀ ਫ਼ਿਲਮ ਬਣੀ, ਅਤੇ ਦੀਪਿਕਾ ਨੂੰ ਸਰਵੋਤਮ ਨਵੀਂ
ਅਭਿਨੇਤਰੀ ਦਾ ਫ਼ਿਲਮਫੇਅਰ ਐਵਾਰਡ ਮਿਲਿਆ। ਫੇਰ 'ਲਵ ਅੱਜ
ਕੱਲ' (2009) ਵਿੱਚ ਉਸ ਦੀ ਅਦਾਕਾਰੀ ਦੀ ਖੂਬ ਤਰੀਫ਼ ਹੋਈ —
ਇਹ ਫ਼ਿਲਮ ਉਸ ਸਾਲ ਦੀ ਤੀਜੀ ਸਭ ਤੋਂ ਵੱਡੀ ਹਿੰਦੀ ਫ਼ਿਲਮ ਸੀ।
ਪਰ ਉਸ ਮਗਰੋਂ ਕੁਝ ਸਾਲ ਉਸ ਲਈ ਮੁਸ਼ਕਲ ਰਹੇ — ਕਈ
ਫ਼ਿਲਮਾਂ ਬਾਕਸ ਆਫ਼ਿਸ 'ਤੇ ਨਾ ਚੱਲੀਆਂ, ਅਤੇ ਆਲੋਚਕ ਕਹਿਣ
ਲੱਗੇ ਕਿ ਦੀਪਿਕਾ ਦੀ ਚਮਕ ਫਿੱਕੀ ਪੈ ਗਈ ਹੈ।

ਮੋੜ 2012 ਵਿੱਚ ਆਇਆ, ਫ਼ਿਲਮ 'ਕਾਕਟੇਲ' ਨਾਲ। ਨਿਰਮਾਤਾ ਨੇ
ਉਸ ਨੂੰ ਫ਼ਿਲਮ ਦੇ ਦੋਹਾਂ ਮੁੱਖ ਕਿਰਦਾਰਾਂ ਵਿੱਚੋਂ ਇੱਕ ਚੁਣਨ ਲਈ ਕਿਹਾ
ਸੀ — ਦੀਪਿਕਾ ਨੇ ਆਪ ਔਖਾ ਕਿਰਦਾਰ ਚੁਣਿਆ, ਜੀਵੰਤ ਅਤੇ
ਬੇਫ਼ਿਕਰ ਵੇਰੋਨਿਕਾ ਦਾ, ਤਾਂ ਜੋ ਉਹ ਆਪਣੀਆਂ ਹੱਦਾਂ ਪਾਰ ਕਰ ਸਕੇ।
ਆਲੋਚਕਾਂ ਨੇ ਉਸ ਨੂੰ ਫ਼ਿਲਮ ਦੀ ਜਾਨ ਕਿਹਾ। ਫੇਰ 2013 ਉਸ ਦਾ
ਸਾਲ ਸਾਬਤ ਹੋਇਆ — ਉਸ ਦੀਆਂ ਚਾਰ ਫ਼ਿਲਮਾਂ ਉਸ ਸਾਲ
ਦੀਆਂ ਸਭ ਤੋਂ ਵੱਧ ਕਮਾਈ ਕਰਨ ਵਾਲੀਆਂ ਫ਼ਿਲਮਾਂ ਵਿੱਚ ਸਨ,
ਜਿਨ੍ਹਾਂ ਵਿੱਚ 'ਏ ਜਵਾਨੀ ਹੈ ਦੀਵਾਨੀ' ਅਤੇ 'ਚੇਨਈ ਐਕਸਪ੍ਰੈਸ'
ਸ਼ਾਮਲ ਸਨ। ਸੰਜੇ ਲੀਲਾ ਭੰਸਾਲੀ ਦੀ 'ਰਾਮ-ਲੀਲਾ' (2013) ਲਈ
ਉਸ ਨੂੰ ਸਰਵੋਤਮ ਅਭਿਨੇਤਰੀ ਦਾ ਪਹਿਲਾ ਫ਼ਿਲਮਫੇਅਰ ਐਵਾਰਡ
ਮਿਲਿਆ, ਅਤੇ 'ਪੀਕੂ' (2015) ਲਈ ਦੂਜਾ।

ਭੰਸਾਲੀ ਨਾਲ ਉਸ ਦੀ ਜੋੜੀ ਨੇ 'ਬਾਜੀਰਾਓ ਮਸਤਾਨੀ' (2015)
ਅਤੇ 'ਪਦਮਾਵਤ' (2018) ਵਰਗੀਆਂ ਵੱਡੀਆਂ ਫ਼ਿਲਮਾਂ ਦਿੱਤੀਆਂ।
2017 ਵਿੱਚ ਉਹ ਹਾਲੀਵੁੱਡ ਵੀ ਪਹੁੰਚੀ — ਵਿਨ ਡੀਜ਼ਲ ਨਾਲ
ਫ਼ਿਲਮ 'ਰਿਟਰਨ ਆਫ਼ ਜ਼ੈਂਡਰ ਕੇਜ' ਵਿੱਚ। ਹਾਲ ਹੀ ਦੇ ਸਾਲਾਂ ਵਿੱਚ
'ਪਠਾਨ' (2023), 'ਫਾਈਟਰ' ਅਤੇ 'ਕਲਕੀ 2898 ਏਡੀ'
(2024) ਵਰਗੀਆਂ ਐਕਸ਼ਨ ਫ਼ਿਲਮਾਂ ਨੇ ਉਸ ਨੂੰ ਇੱਕ ਵਾਰ ਫੇਰ
ਸਭ ਤੋਂ ਵੱਡੀਆਂ ਕਮਾਈਆਂ ਦੇ ਕੇਂਦਰ ਵਿੱਚ ਰੱਖਿਆ ਹੈ। ਉਹ
ਆਪਣੀ ਨਿਰਮਾਣ ਕੰਪਨੀ 'ਕਾ ਪ੍ਰੋਡਕਸ਼ਨਜ਼' ਵੀ ਚਲਾਉਂਦੀ ਹੈ।

ਦੀਪਿਕਾ ਨੇ ਆਪਣੀ ਮਾਨਸਿਕ ਸਿਹਤ ਦੀ ਲੜਾਈ ਬਾਰੇ ਖੁੱਲ੍ਹ ਕੇ
ਗੱਲ ਕੀਤੀ ਹੈ। ਉਹ ਖ਼ੁਦ ਡਿਪਰੈਸ਼ਨ ਵਿੱਚੋਂ ਲੰਘੀ, ਅਤੇ ਫੇਰ 'ਦ ਲਿਵ
ਲਵ ਲਾਫ਼ ਫਾਊਂਡੇਸ਼ਨ' ਬਣਾਈ, ਜੋ ਭਾਰਤ ਵਿੱਚ ਮਾਨਸਿਕ ਸਿਹਤ
ਬਾਰੇ ਜਾਗਰੂਕਤਾ ਫੈਲਾਉਂਦੀ ਹੈ। ਇਸ ਕੰਮ ਲਈ ਉਸ ਨੂੰ ਵਰਲਡ
ਇਕਨੌਮਿਕ ਫੋਰਮ ਦਾ ਕ੍ਰਿਸਟਲ ਐਵਾਰਡ ਮਿਲਿਆ, ਅਤੇ 2022
ਵਿੱਚ 'ਟਾਈਮ' ਮੈਗਜ਼ੀਨ ਨੇ ਉਸ ਨੂੰ ਟਾਈਮ100 ਇੰਪੈਕਟ ਐਵਾਰਡ
ਨਾਲ ਸਨਮਾਨਿਆ। ਉਹ ਤਿੰਨ ਵਾਰ ਨਿਊਯਾਰਕ ਦੇ ਮੈਟ ਗਾਲਾ
ਇਵੈਂਟ ਵਿੱਚ ਵੀ ਸ਼ਾਮਲ ਹੋਈ ਹੈ। 2018 ਵਿੱਚ ਉਸ ਦਾ ਵਿਆਹ
ਅਭਿਨੇਤਾ ਰਣਵੀਰ ਸਿੰਘ ਨਾਲ ਹੋਇਆ। ਬੈਡਮਿੰਟਨ ਕੋਰਟ ਤੋਂ ਸ਼ੁਰੂ
ਹੋਇਆ ਸਫ਼ਰ ਅੱਜ ਸੰਸਾਰ ਸਿਨੇਮਾ ਤੱਕ ਪਹੁੰਚਿਆ ਹੈ — ਅਤੇ
ਦੀਪਿਕਾ ਦੀ ਕਹਾਣੀ ਹਰ ਉਸ ਕੁੜੀ ਲਈ ਮਿਸਾਲ ਹੈ ਜੋ ਆਪਣਾ
ਰਾਹ ਖ਼ੁਦ ਬਣਾਉਣਾ ਚਾਹੁੰਦੀ ਹੈ।

ਸਿੱਖਿਆ

ਸਮੇਤ ਹੋਰ ਪ੍ਰਵੇਸ਼ ਪ੍ਰੀਖਿਆਵਾਂ ਦੇ ਪੇਪਰ
ਤਿਆਰ ਕਰਨ ਲਈ ਦਾ ਨਵਾਂ ਪੈਨਲ ਤਿਆਰ,
5,000 ਮਾਹਰ ਸੰਭਾਲਣਗੇ ਜ਼ਿੰਮੇਵਾਰੀ
ਨੇ ਅਕਾਦਮਿਕ ਸੈਸ਼ਨ 2027-28 ਲਈ ਪ੍ਰਵੇਸ਼ ਪ੍ਰੀਖਿਆਵਾਂ
ਕਰਵਾਉਣ ਦੀਆਂ ਤਿਆਰੀਆਂ ਪੂਰੀਆਂ ਕਰ ਲਈਆਂ ਹਨ। ਇਸੇ
ਲੜੀ ਵਿੱਚ ਨੇ ਨਵੇਂ ਮਾਹਰ ਪੈਨਲ ਦਾ ਗਠਨ ਕੀਤਾ ਹੈ, ਜਿਸ ਵਿੱਚ
5,000 ਪੇਸ਼ੇਵਰਾਂ ਨੂੰ ਸ਼ਾਮਲ ਕੀਤਾ ਗਿਆ ਹੈ।

2026 ਪੇਪਰ ਲੀਕ ਹੋਣ ਤੋਂ ਬਾਅਦ ਨੈਸ਼ਨਲ ਟੈਸਟਿੰਗ ਏਜੰਸੀ ਵਿੱਚ
ਬਦਲਾਅ ਦੀ ਪ੍ਰਕਿਰਿਆ ਸ਼ੁਰੂ ਹੋ ਗਈ ਸੀ। ਇਸੇ ਤਹਿਤ ਨੇ ਵੱਡੀ
ਗਿਣਤੀ ਵਿੱਚ ਕਰਮਚਾਰੀਆਂ ਨੂੰ ਉਨ੍ਹਾਂ ਦੇ ਅਹੁਦਿਆਂ ਤੋਂ ਹਟਾਇਆ
ਸੀ। ਇਨ੍ਹਾਂ ਵਿੱਚ ਪੇਪਰ ਤਿਆਰ ਕਰਨ ਅਤੇ ਅਨੁਵਾਦ ਕਰਨ ਵਾਲੇ
600 ਮਾਹਰਾਂ ਦਾ ਪੈਨਲ ਵੀ ਸ਼ਾਮਲ ਸੀ। ਇਸ ਤੋਂ ਬਾਅਦ ਨਵੇਂ
ਮਾਹਰ ਪੈਨਲ ਦੇ ਗਠਨ ਦੀ ਪ੍ਰਕਿਰਿਆ ਸ਼ੁਰੂ ਕੀਤੀ ਗਈ ਸੀ।

ਹੁਣ ਤਾਜ਼ਾ ਅਪਡੇਟ ਇਹ ਹੈ ਕਿ ਦਾ ਨਵਾਂ ਮਾਹਰ ਪੈਨਲ ਤਿਆਰ ਹੋ
ਗਿਆ ਹੈ। ਇਸ ਵਾਰ ਨੇ 5,000 ਮਾਹਰਾਂ ਦਾ ਨਵਾਂ ਪੈਨਲ
ਬਣਾਇਆ ਹੈ, ਜੋ ਸਮੇਤ ਹੋਰ ਪ੍ਰਵੇਸ਼ ਪ੍ਰੀਖਿਆਵਾਂ ਦੇ ਪ੍ਰਸ਼ਨ ਪੱਤਰ
ਤਿਆਰ ਕਰੇਗਾ। ਇਸ ਦੇ ਨਾਲ ਹੀ ਪ੍ਰਸ਼ਨ ਪੱਤਰ ਤਿਆਰ ਕਰਨ ਦੇ
ਤਰੀਕੇ ਵਿੱਚ ਵੀ ਬਦਲਾਅ ਕਰਨ ਜਾ ਰਿਹਾ ਹੈ।

ਆਓ ਵਿਸਥਾਰ ਨਾਲ ਜਾਣਦੇ ਹਾਂ ਕਿ ਦਾ ਨਵਾਂ ਮਾਹਰ ਪੈਨਲ
ਕਿਹੜੀਆਂ ਜ਼ਿੰਮੇਵਾਰੀਆਂ ਨਿਭਾਏਗਾ।

ਸਮੇਤ ਹੋਰ ਪ੍ਰਵੇਸ਼ ਪ੍ਰੀਖਿਆਵਾਂ ਦੇ ਪੇਪਰ ਤਿਆਰ ਕਰਨ ਲਈ ਦਾ ਨਵਾਂ ਪੈਨਲ
ਤਿਆਰ, 5,000 ਮਾਹਰ ਸੰਭਾਲਣਗੇ ਜ਼ਿੰਮੇਵਾਰੀ (ਜਾਰੀ)

ਇਸ ਦੇ ਨਾਲ ਹੀ ਇਹ ਵੀ ਜਾਣਾਂਗੇ ਕਿ ਆਪਣੇ ਸਿਸਟਮ ਵਿੱਚ ਹੋਰ
ਕਿਹੜੇ ਬਦਲਾਅ ਕਰਨ ਜਾ ਰਿਹਾ ਹੈ ਅਤੇ ਕਿਹੜੀਆਂ ਪ੍ਰਵੇਸ਼
ਪ੍ਰੀਖਿਆਵਾਂ ਕਰਵਾਉਂਦਾ ਹੈ।

ਦੇਸ਼ ਦੀਆਂ ਪ੍ਰਮੁੱਖ ਪ੍ਰਵੇਸ਼ ਪ੍ਰੀਖਿਆਵਾਂ ਕਰਵਾਉਣ ਵਾਲੀਆਂ
ਏਜੰਸੀਆਂ ਵਿੱਚੋਂ ਇੱਕ ਹੈ। ਇਹ ਸੈਸ਼ਨ 1 ਅਤੇ ਸੈਸ਼ਨ 2,,,, ਯੂਜੀਸੀ
ਅਤੇ ਵਰਗੀਆਂ ਮੁੱਖ ਪ੍ਰਵੇਸ਼ ਪ੍ਰੀਖਿਆਵਾਂ ਕਰਵਾਉਂਦਾ ਹੈ। ਇਸ ਤੋਂ
ਇਲਾਵਾ ਕਈ ਹੋਰ ਪ੍ਰਵੇਸ਼ ਪ੍ਰੀਖਿਆਵਾਂ ਦਾ ਆਯੋਜਨ ਵੀ ਕਰਦਾ ਹੈ।

ਇਹ ਪੈਨਲ ਸਮੇਤ ਹੋਰ ਪ੍ਰਵੇਸ਼ ਪ੍ਰੀਖਿਆਵਾਂ ਦੇ ਪ੍ਰਸ਼ਨ ਪੱਤਰ ਤਿਆਰ
ਕਰੇਗਾ।

ਇਸ ਤੋਂ ਇਲਾਵਾ ਮਾਹਰ ਪੈਨਲ ਨੂੰ ਪ੍ਰਸ਼ਨ ਪੱਤਰਾਂ ਦਾ ਅਨੁਵਾਦ
ਕਰਨ, ਸਿਲੇਬਸ ਮੈਪਿੰਗ, ਮਾਡਰੇਸ਼ਨ, ਆਂਸਰ-ਕੀ ਦੀ ਜਾਂਚ, ਖੋਜ,
ਉੱਤਰਾਂ ਦੇ ਮੁਲਾਂਕਣ, ਸਾਈਕੋਮੈਟ੍ਰਿਕ ਵੈਲੀਡੇਸ਼ਨ ਅਤੇ ਹੋਰ ਗੁਪਤ
ਕੰਮਾਂ ਦੀ ਜ਼ਿੰਮੇਵਾਰੀ ਵੀ ਸੌਂਪੀ ਜਾਵੇਗੀ।

ਇੰਡੀਅਨ ਐਕਸਪ੍ਰੈੱਸ ਦੀ ਰਿਪੋਰਟ ਮੁਤਾਬਕ, ਪ੍ਰਾਪਤ ਹੋਈਆਂ
ਅਰਜ਼ੀਆਂ ਦੇ ਆਧਾਰ ਤੇ ਨਵਾਂ ਮਾਹਰ ਪੈਨਲ ਤਿਆਰ ਕੀਤਾ ਗਿਆ
ਹੈ। ਇਸ ਪੈਨਲ ਵਿੱਚ ਕਈ ਪੱਧਰਾਂ ਦੀ ਜਾਂਚ ਅਤੇ ਵੈਰੀਫਿਕੇਸ਼ਨ ਤੋਂ
ਬਾਅਦ ਮਾਹਰਾਂ ਨੂੰ ਸ਼ਾਮਲ ਕੀਤਾ ਗਿਆ ਹੈ।

ਮਾਹਰ ਪੈਨਲ ਵਿੱਚ ਪੇਸ਼ੇਵਰਾਂ ਦੀ ਨਿਯੁਕਤੀ ਤਿੰਨ ਸਾਲਾਂ ਲਈ ਕੀਤੀ
ਗਈ ਹੈ। ਰਿਪੋਰਟ ਅਨੁਸਾਰ, ਐਕਸਪ੍ਰੈਸ਼ਨ ਆਫ ਇੰਟਰੈਸਟ ਦੀ
ਪ੍ਰਕਿਰਿਆ ਖੁੱਲ੍ਹੀ ਰਹੇਗੀ। ਇਸ ਰਾਹੀਂ ਪੂਰੇ ਸਾਲ ਦੌਰਾਨ ਮਾਹਰ
ਪੈਨਲ ਵਿੱਚ ਨਵੇਂ ਪੇਸ਼ੇਵਰ ਸ਼ਾਮਲ ਕੀਤੇ ਜਾਂਦੇ ਰਹਿਣਗੇ।

2026 ਪੇਪਰ ਲੀਕ ਦੀ ਜਾਂਚ ਦੌਰਾਨ ਸਾਹਮਣੇ ਆਇਆ ਸੀ ਕਿ
ਪ੍ਰਸ਼ਨ ਪੱਤਰ ਤਿਆਰ ਕਰਨ ਵਾਲੇ ਮਾਹਰ ਨੇ ਹੀ ਸਵਾਲਾਂ ਨੂੰ ਯਾਦ
ਕਰਕੇ ਲੀਕ ਕੀਤਾ ਸੀ। ਇਸ ਗੱਲ ਨੂੰ ਧਿਆਨ ਵਿੱਚ ਰੱਖਦਿਆਂ
ਆਪਣੇ ਕੁਐਸ਼ਚਨ ਬੈਂਕ ਸਿਸਟਮ ਵਿੱਚ ਬਦਲਾਅ ਕਰ ਰਿਹਾ ਹੈ।
ਇਸ ਬਦਲਾਅ ਤਹਿਤ ਇੱਕ ਬਹੁਤ ਵੱਡਾ ਕੁਐਸ਼ਚਨ ਬੈਂਕ ਤਿਆਰ
ਕਰਨ ਜਾ ਰਿਹਾ ਹੈ। ਇਸ ਵਿੱਚ ਸਵਾਲਾਂ ਦੀ ਗਿਣਤੀ ਇੰਨੀ ਜ਼ਿਆਦਾ
ਹੋਵੇਗੀ ਕਿ ਕਿਸੇ ਵੀ ਮਾਹਰ ਲਈ ਉਨ੍ਹਾਂ ਸਾਰੇ ਸਵਾਲਾਂ ਨੂੰ ਯਾਦ
ਰੱਖਣਾ ਚੁਣੌਤੀਪੂਰਨ ਹੋਵੇਗਾ।

ਪੰਜਾਬ

ਸੀਐਮ ਭਗਵੰਤ ਮਾਨ ਨੇ 801 ਨੌਜਵਾਨਾਂ ਨੂੰ
ਵੰਡੇ ਨਿਯੁਕਤੀ ਪੱਤਰ, ਬੋਲੇ- ਹੁਣ ਤੱਕ
ਦਿੱਤੀਆਂ 71,777 ਸਰਕਾਰੀ ਨੌਕਰੀਆਂ
ਸਮਾਗਮ ਨੂੰ ਸੰਬੋਧਨ ਕਰਦਿਆਂ ਮੁੱਖ ਮੰਤਰੀ ਭਗਵੰਤ ਮਾਨ ਨੇ ਨਵੇਂ
ਨਿਯੁਕਤ ਨੌਜਵਾਨਾਂ ਨੂੰ ਆਪਣੀ ਡਿਊਟੀ ਪੂਰੀ ਇਮਾਨਦਾਰੀ ਤੇ
ਮਿਹਨਤ ਨਾਲ ਨਿਭਾਉਣ ਦੀ ਅਪੀਲ ਕੀਤੀ। ਉਨ੍ਹਾਂ ਕਿਹਾ ਕਿ
ਸਰਕਾਰੀ ਨੌਕਰੀ ਮਿਲਣਾ ਨੌਜਵਾਨਾਂ ਦੇ ਨਾਲ-ਨਾਲ ਉਨ੍ਹਾਂ ਦੇ
ਪਰਿਵਾਰਾਂ ਲਈ ਵੀ ਖੁਸ਼ੀ ਦਾ ਦਿਨ ਹੈ।

ਪੰਜਾਬ ਦੇ ਮੁੱਖ ਮੰਤਰੀ ਭਗਵੰਤ ਮਾਨ ਨੇ ਅੱਜ 3 ਨਵੰਬਰ ਨੂੰ ਮੋਹਾਲੀ
ਵਿਖੇ ਕਰਵਾਏ ਗਏ ਵਿਸ਼ੇਸ਼ ਸਮਾਗਮ ਦੌਰਾਨ ਵੱਖ-ਵੱਖ ਸਰਕਾਰੀ
ਵਿਭਾਗਾਂ ‘ਚ ਨਵੇਂ ਨਿਯੁਕਤ 801 ਨੌਜਵਾਨਾਂ ਨੂੰ ਨਿਯੁਕਤੀ ਪੱਤਰ
ਸੌਂਪੇ। ਇਸ ਮੌਕੇ ਉਨ੍ਹਾਂ ਨਵੇਂ ਨਿਯੁਕਤ ਮੁਲਾਜ਼ਮਾਂ ਤੇ ਉਨ੍ਹਾਂ ਦੇ ਪਰਿਵਾਰਾਂ
ਨੂੰ ਵਧਾਈ ਦਿੱਤੀ। ਮੁੱਖ ਮੰਤਰੀ ਨੇ ਦਾਅਵਾ ਕੀਤਾ ਕਿ ਅੱਜ ਦਿੱਤੇ ਗਏ
ਨਿਯੁਕਤੀ ਪੱਤਰਾਂ ਸਮੇਤ ਉਨ੍ਹਾਂ ਦੀ ਸਰਕਾਰ ਹੁਣ ਤੱਕ 71,777
ਸਰਕਾਰੀ ਨੌਕਰੀਆਂ ਦੇ ਚੁੱਕੀ ਹੈ।

ਉਨ੍ਹਾਂ ਕਿਹਾ ਕਿ ਉਨ੍ਹਾਂ ਦੀ ਸਰਕਾਰ ਵੱਲੋਂ ਨੌਕਰੀਆਂ ਦੇਣ ਲਈ ਕਿਸੇ
ਤਰ੍ਹਾਂ ਦੀ ਸਿਫ਼ਾਰਸ਼ ਜਾਂ ਰਿਸ਼ਵਤ ਨੂੰ ਥਾਂ ਨਹੀਂ ਦਿੱਤੀ ਗਈ ਤੇ ਭਰਤੀ
ਪ੍ਰਕਿਰਿਆ ਮੈਰਿਟ ਦੇ ਆਧਾਰ ‘ਤੇ ਪੂਰੀ ਕੀਤੀ ਜਾ ਰਹੀ ਹੈ। ਉਨ੍ਹਾਂ
ਪਿਛਲੀਆਂ ਸਰਕਾਰਾਂ ‘ਤੇ ਤੰਜ ਕੱਸਦਿਆਂ ਕਿਹਾ ਕਿ ਪਹਿਲਾਂ ਸਰਕਾਰੀ
ਨੌਕਰੀਆਂ ਹਾਸਲ ਕਰਨ ਲਈ ਪੈਸਿਆਂ ਨਾਲ ਭਰੇ ਅਟੈਚੀ ਦੇਣੇ ਪੈਂਦੇ
ਸਨ। ਵਿਰੋਧੀਆਂ ‘ਤੇ ਸਾਧੇ ਨਿਸ਼ਾਨੇ, ਤੇ ਸੀਬੀਆਈ ਦਾ ਵੀ ਕੀਤਾ
ਜ਼ਿਕਰ

ਸੀਐਮ ਮਾਨ ਨੇ ਵਿਰੋਧੀ ਪਾਰਟੀਆਂ ‘ਤੇ ਵੀ ਤਿੱਖੇ ਹਮਲੇ ਕੀਤੇ। ਉਨ੍ਹਾਂ
ਕਿਹਾ ਕਿ ਚੋਣਾਂ ਨੇੜੇ ਆਉਣ ਕਾਰਨ ਵਿਰੋਧੀ ਧਿਰਾਂ ਵੱਲੋਂ ਸਰਕਾਰ
ਖ਼ਿਲਾਫ਼ ਕਈ ਤਰ੍ਹਾਂ ਦੇ ਇਲਜ਼ਾਮ ਲਗਾਏ ਜਾਣਗੇ। ਉਨ੍ਹਾਂ ਈਡੀ ਤੇ
ਸੀਬੀਆਈ ਦੀਆਂ ਸੰਭਾਵਿਤ ਕਾਰਵਾਈਆਂ ਦਾ ਜ਼ਿਕਰ ਕਰਦਿਆਂ
ਕਿਹਾ ਕਿ ਵਿਰੋਧੀ ਪਾਰਟੀਆਂ ਚੋਣਾਂ ਜਿੱਤਣ ਲਈ ਅਜਿਹੇ ਤਰੀਕੇ
ਅਪਣਾਉਂਦੀਆਂ ਹਨ। ਮੁੱਖ ਮੰਤਰੀ ਨੇ ਕਿਹਾ ਕਿ ਕੋਈ ਮੇਰੇ ‘ਤੇ ਇੱਕ
ਰੁਪਇਆ ਲੈਣ ਦਾ ਇਲਜ਼ਾਮ ਲਗਾ ਕੇ ਦਿਖਾਵੇ। ਉਨ੍ਹਾਂ ਕਿਹਾ ਕਿ ਜਦੋਂ
ਤੱਕ ਲੋਕਾਂ ਦਾ ਸਾਥ ਉਨ੍ਹਾਂ ਨਾਲ ਹੈ, ਉਨ੍ਹਾਂ ਨੂੰ ਕਿਸੇ ਗੱਲ ਦੀ ਚਿੰਤਾ
ਨਹੀਂ ਹੈ।

ਮੁੱਖ ਮੰਤਰੀ ਨੇ ਵਿਰੋਧੀ ਦਲਾਂ ‘ਤੇ ਨਿਸ਼ਾਨਾ ਸਾਧਦਿਆਂ ਇਲਜ਼ਾਮ
ਲਗਾਇਆ ਕਿ ਇਨ੍ਹਾਂ ਪਾਰਟੀਆਂ ਨੇ ਆਪਣੇ ਰਾਜ ਦੌਰਾਨ ਪੰਜਾਬ ਨੂੰ
ਨੁਕਸਾਨ ਪਹੁੰਚਾਇਆ ਹੈ। ਉਨ੍ਹਾਂ ਕਿਹਾ ਕਿ ਇਨ੍ਹਾਂ ਪਾਰਟੀਆਂ ਦੇ ਆਗੂ
ਲੋਕਾਂ ਦੀ ਭਲਾਈ ਦੀ ਬਜਾਏ ਸੱਤਾ ਹਾਸਲ ਕਰਨ ਦੀ ਲੜਾਈ ਵਿੱਚ
ਲੱਗੇ ਰਹਿੰਦੇ ਹਨ।

ਸੀਐਮ ਮਾਨ ਨੇ ਕਿਹਾ ਕਿ ਪੰਜਾਬ ਦੀ ਪਛਾਣ ਹਾਕੀ, ਕਬੱਡੀ, ਗਿੱਧਾ
ਤੇ ਭੰਗੜੇ ਵਰਗੀਆਂ ਖੇਡਾਂ ਤੇ ਸੱਭਿਆਚਾਰ ਨਾਲ ਰਹੀ ਹੈ। ਪਰ
ਪਿਛਲੀਆਂ ਸਰਕਾਰਾਂ ਦੇ ਕਾਰਜਕਾਲ ਦੌਰਾਨ ਪੰਜਾਬ ਨੂੰ ਨਸ਼ਿਆਂ
ਲਈ ਬਦਨਾਮ ਕਰ ਦਿੱਤਾ ਗਿਆ। ਉਨ੍ਹਾਂ ਦੱਸਿਆ ਕਿ ਸੂਬੇ ‘ਚ ਹਾਕੀ
ਟੂਰਨਾਮੈਂਟ ਕਰਵਾਇਆ ਜਾ ਰਿਹਾ ਹੈ ਅਤੇ ਜਲੰਧਰ ‘ਚ ਮੈਚਾਂ ਤੋਂ
ਬਾਅਦ ਮੋਹਾਲੀ ‘ਚ ਸੈਮੀਫਾਈਨਲ ਤੇ ਫਾਈਨਲ ਮੁਕਾਬਲੇ ਕਰਵਾਏ
ਜਾਣੇ ਹਨ।

.@ ਲੋਕਾਂ ਨੂੰ ਲੁਟਾ ਰਿਹਾ, ਵਿਰੋਧੀਆਂ ਵਾਂਗ ਲੋਕਾਂ ਨੂੰ ਲੁੱਟ ਨਹੀਂ ਰਿਹਾ!

ਮੁੱਖ ਮੰਤਰੀ ਨੇ ਵਿਰੋਧੀਆਂ ਵੱਲੋਂ ਸਰਕਾਰ ‘ਤੇ ਪੈਸਾ ਖਰਚਣ ਨੂੰ ਲੈ ਕੇ
ਕੀਤੇ ਜਾ ਰਹੇ ਸਵਾਲਾਂ ਦਾ ਜਵਾਬ ਦਿੰਦਿਆਂ ਕਿਹਾ ਕਿ ਸਰਕਾਰੀ
ਖਜ਼ਾਨੇ ‘ਚ ਆਉਣ ਵਾਲਾ ਪੈਸਾ ਲੋਕਾਂ ਦਾ ਹੈ ਤੇ ਇਸ ਨੂੰ ਲੋਕਾਂ ਦੀਆਂ
ਸਹੂਲਤਾਂ ‘ਤੇ ਖਰਚ ਕਰਨਾ ਸਰਕਾਰ ਦੀ ਜ਼ਿੰਮੇਵਾਰੀ ਹੈ।

ਸੀਐਮ ਭਗਵੰਤ ਮਾਨ ਨੇ 801 ਨੌਜਵਾਨਾਂ ਨੂੰ ਵੰਡੇ ਨਿਯੁਕਤੀ ਪੱਤਰ, ਬੋਲੇ- ਹੁਣ
ਤੱਕ

ਸੀਐਮ ਭਗਵੰਤ ਮਾਨ ਨੇ 801 ਨੌਜਵਾਨਾਂ ਨੂੰ ਵੰਡੇ ਨਿਯੁਕਤੀ ਪੱਤਰ, ਬੋਲੇ- ਹੁਣ ਤੱਕ
ਦਿੱਤੀਆਂ 71,777 ਸਰਕਾਰੀ ਨੌਕਰੀਆਂ (ਜਾਰੀ)

ਉਨ੍ਹਾਂ ਕਿਹਾ ਕਿ ਇਸੇ ਪੈਸੇ ਨਾਲ ਸਕੂਲਾਂ ਦਾ ਕਾਇਆ-ਕਲਪ, ਸੜਕਾਂ
ਦੀ ਉਸਾਰੀ, ਆਮ ਆਦਮੀ ਕਲੀਨਿਕ, ਸਿਹਤ ਸਹੂਲਤਾਂ ਤੇ ਖੇਡ
ਮੈਦਾਨਾਂ ਦੇ ਵਿਕਾਸ ਵਰਗੇ ਕੰਮ ਕੀਤੇ ਜਾ ਰਹੇ ਹਨ। ਉਨ੍ਹਾਂ ਮਾਵਾਂ-
ਧੀਆਂ ਸਤਿਕਾਰ ਯੋਜਨਾ ਨੂੰ ਮਿਲ ਰਹੇ ਹੁੰਗਾਰੇ ‘ਤੇ ਵੀ ਖੁਸ਼ੀ ਜ਼ਾਹਰ
ਕੀਤੀ।

ਦੇਸ਼

ਜੰਤਰ-ਮੰਤਰ ਪ੍ਰਦਰਸ਼ਨ ਮਾਮਲਾ: ਕੋਰਟ ਨੂੰ
ਮੱਛੀ ਬਜਾਰ ਬਣਾ ਦਿੱਤਾ ਹੈ, ਵਕੀਲਾਂ ‘ਤੇ ਵਰ੍ਹੇ
ਸੁਪਰੀਮ ਕੋਰਟ ਨੇ ਅੱਜ ਦਿੱਲੀ ਵਿੱਚ ਗਿਆਨੇਸ਼ ਕੁਮਾਰ ਖਿਲਾਫ ਹੋਏ
ਵਿਰੋਧ ਪ੍ਰਦਰਸ਼ਨਾਂ ਨਾਲ ਜੁੜੀ ਪਟੀਸ਼ਨ 'ਤੇ ਸੁਣਵਾਈ ਕੀਤੀ।
ਸੁਣਵਾਈ ਦੌਰਾਨ, ਸੁਪਰੀਮ ਕੋਰਟ ਨੇ ਕਿਹਾ ਕਿ ਕੋਈ ਵੀ ਸੰਗਠਨ
ਅਣਮਿੱਥੇ ਸਮੇਂ ਲਈ ਪ੍ਰਦਰਸ਼ਨ ਵਾਲੀ ਥਾਂ 'ਤੇ ਕਬਜ਼ਾ ਨਹੀਂ ਕਰ
ਸਕਦਾ।

ਅਕਤੂਬਰ ਵਿੱਚ ਦਿੱਲੀ ਵਿੱਚ ਮੁੱਖ ਚੋਣ ਕਮਿਸ਼ਨਰ ਗਿਆਨੇਸ਼ ਕੁਮਾਰ
ਖਿਲਾਫ ਹੋਏ ਵਿਰੋਧ ਪ੍ਰਦਰਸ਼ਨਾਂ ਨਾਲ ਸਬੰਧਤ ਪਟੀਸ਼ਨਾਂ ਦੀ
ਸੁਣਵਾਈ ਕਰਦੇ ਹੋਏ, ਸੁਪਰੀਮ ਕੋਰਟ ਨੇ ਪ੍ਰਦਰਸ਼ਨ ਸਥਾਨਾਂ ‘ਤੇ
ਅਣਮਿੱਥੇ ਸਮੇਂ ਲਈ ਕਬਜ਼ੇ ਸੰਬੰਧੀ ਮਹੱਤਵਪੂਰਨ ਟਿੱਪਣੀ ਕੀਤੀ।
ਕੋਰਟ ਨੇ ਕਿਹਾ ਕਿ ਕੋਈ ਵੀ ਪ੍ਰਦਰਸ਼ਨਕਾਰੀ ਸਮੂਹ ਇੱਕ ਜਗ੍ਹਾ ‘ਤੇ
ਸਥਾਈ ਤੌਰ ‘ਤੇ ਕਬਜ਼ਾ ਨਹੀਂ ਕਰ ਸਕਦਾ। ਹੋਰ ਸੰਗਠਨਾਂ ਅਤੇ
ਵਿਅਕਤੀਆਂ ਨੂੰ ਵੀ ਆਪਣੀਆਂ ਮੰਗਾਂ ਉਠਾਉਣ ਲਈ ਵਿਰੋਧ
ਪ੍ਰਦਰਸ਼ਨ ਕਰਨ ਦਾ ਅਧਿਕਾਰ ਹੈ।

ਭਾਰਤ ਦੇ ਚੀਫ ਜਸਟਿਸ ਜਸਟਿਸ ਸੂਰਿਆ ਕਾਂਤ ਦੀ ਅਗਵਾਈ
ਵਾਲੇ ਤਿੰਨ ਜੱਜਾਂ ਦੇ ਬੈਂਚ ਨੇ ਕਿਹਾ ਕਿ ਵਿਰੋਧ ਪ੍ਰਦਰਸ਼ਨ ਦਾ ਅਧਿਕਾਰ
ਸੰਵਿਧਾਨਕ ਤੌਰ ‘ਤੇ ਮਾਨਤਾ ਪ੍ਰਾਪਤ ਅਧਿਕਾਰ ਹੈ, ਪਰ ਕਾਰੋਬਾਰ
ਕਰਨ ਅਤੇ ਰੋਜ਼ੀ-ਰੋਟੀ ਕਮਾਉਣ ਦਾ ਅਧਿਕਾਰ ਵੀ ਓਨਾ ਹੀ
ਮਹੱਤਵਪੂਰਨ ਹੈ। ਅਦਾਲਤ ਨੇ ਸਵਾਲ ਕੀਤਾ ਕਿ ਵਿਰੋਧ ਪ੍ਰਦਰਸ਼ਨਾਂ
ਕਾਰਨ ਰੋਜ਼ਾਨਾ ਦਿਹਾੜੀ ਕਰਨ ਵਾਲੇ ਕਾਮੇ ਆਪਣੀ ਰੋਜ਼ੀ-ਰੋਟੀ ਕਿਵੇਂ
ਚਲਾਉਣਗੇ। ਸੁਣਵਾਈ ਦੌਰਾਨ, ਬੈਂਚ ਵਿੱਚ ਜਸਟਿਸ ਜੋਇਮਲਿਆ
ਬਾਗਚੀ ਅਤੇ ਵੀ. ਮੋਹਨਾ ਵੀ ਸ਼ਾਮਲ ਸਨ।

ਸੁਣਵਾਈ ਦੌਰਾਨ, ਜਸਟਿਸ ਸੂਰਿਆ ਕਾਂਤ ਨੇ ਕਿਹਾ ਕਿ ਇੱਕ
ਪ੍ਰਦਰਸ਼ਨ ਸਥਾਨ ‘ਤੇ ਹਮੇਸ਼ਾ ਲਈ ਕਬਜ਼ਾ ਨਹੀਂ ਕੀਤਾ ਜਾ ਸਕਦਾ।
ਹੋਰ ਪ੍ਰਦਰਸ਼ਨਕਾਰੀਆਂ ਨੂੰ ਵੀ ਉੱਥੇ ਜਗ੍ਹਾ ਮਿਲਣੀ ਚਾਹੀਦੀ ਹੈ। ਉਨ੍ਹਾਂ
ਸਵਾਲ ਕੀਤਾ, “ਕਿਸਾਨ, ਮਜ਼ਦੂਰ, ਟਰੇਡ ਯੂਨੀਅਨਾਂ ਅਤੇ ਬੇਘਰ
ਲੋਕ ਕਿੱਥੇ ਜਾਣਗੇ?” ਹਰ ਕਿਸੇ ਨੂੰ ਪ੍ਰਦਰਸ਼ਨ ਕਰਨ ਦਾ ਅਧਿਕਾਰ ਹੈ।
ਜੇਆਈ ਨੇ ਕਿਹਾ ਕਿ ਵਿਰੋਧ ਸਥਾਨ ਦੀ ਵਰਤੋਂ ਨਿਸ਼ਚਿਤ ਸਮੇਂ ਤੱਕ
ਸੀਮਤ ਹੋਣੀ ਚਾਹੀਦੀ ਹੈ, ਤਾਂ ਜੋ ਦੂਜੇ ਸਮੂਹ ਵੀ ਆਪਣੀਆਂ ਮੰਗਾਂ
ਉਠਾਉਣ ਲਈ ਜਗ੍ਹਾ ਦੀ ਵਰਤੋਂ ਕਰ ਸਕਣ।

ਸੁਪਰੀਮ ਕੋਰਟ ਨੇ ਕਿਹਾ ਕਿ ਕਿਸੇ ਇੱਕ ਸੰਗਠਨ ਨੂੰ ਦੂਜਿਆਂ ਨੂੰ ਉੱਥੇ
ਵਿਰੋਧ ਪ੍ਰਦਰਸ਼ਨ ਕਰਨ ਤੋਂ ਰੋਕਣ ਦਾ ਅਧਿਕਾਰ ਨਹੀਂ ਹੈ ਕਿਉਂਕਿ
ਉਸਨੇ ਪਹਿਲਾਂ ਹੀ ਜਗ੍ਹਾ ‘ਤੇ ਕਬਜ਼ਾ ਕਰ ਲਿਆ ਹੈ। ਅਦਾਲਤ ਨੇ
ਇਹ ਵੀ ਕਿਹਾ ਕਿ ਇਹ ਪਤਾ ਲਗਾਉਣਾ ਹੋਵੇਗਾ ਕਿ ਕਿਸੇ ਪ੍ਰਦਰਸ਼ਨ
ਨੂੰ ਅੱਗੇ ਲਈ ਸਮਾਂ ਕਿਉਂ ਨਹੀਂ ਦਿੱਤਾ ਜਾ ਰਿਹਾ ਹੈ, ਜਦੋਂਕਿ ਦੂਜੇ
ਸਮੂਹ ਵੀ ਆਪਣੀਆਂ ਮੰਗਾਂ ਉਠਾਉਣ ਲਈ ਵਿਰੋਧ ਪ੍ਰਦਰਸ਼ਨ ਕਰਨਾ
ਚਾਹੁੰਦੇ ਹਨ। ਪ੍ਰਦਰਸ਼ਨਾਂ ਲਈ ਇੱਕ ਜਾਂ ਦੋ ਥਾਵਾਂ ਹੋ ਸਕਦੀਆਂ ਹਨ,
ਪਰ ਕਿਸੇ ਇੱਕ ਸਮੂਹ ਦਾ ਉਨ੍ਹਾਂ ‘ਤੇ ਸਥਾਈ ਕੰਟਰੋਲ ਨਹੀਂ ਹੋ ਸਕਦਾ।

ਸੁਣਵਾਈ ਦੌਰਾਨ, ਸੁਪਰੀਮ ਕੋਰਟ ਨੇ ਵਿਰੋਧ ਪ੍ਰਦਰਸ਼ਨਾਂ ਕਾਰਨ
ਦਿਹਾੜੀ ਮਜ਼ਦੂਰਾਂ ਨੂੰ ਹੋਏ ਨੁਕਸਾਨ ਦਾ ਮੁੱਦਾ ਵੀ ਉਠਾਇਆ।
ਸੀਜੇਆਈ ਨੇ ਸਪੱਸ਼ਟ ਕੀਤਾ ਕਿ ਅਦਾਲਤ ਨਾ ਸਿਰਫ਼ ਵਪਾਰਕ
ਅਦਾਰਿਆਂ ਨੂੰ ਹੋਣ ਵਾਲੇ ਨੁਕਸਾਨ ਬਾਰੇ ਗੱਲ ਕਰ ਰਹੀ ਹੈ, ਸਗੋਂ
ਉਨ੍ਹਾਂ ਲੋਕਾਂ ਦੀ ਰੋਜ਼ੀ-ਰੋਟੀ ਬਾਰੇ ਵੀ ਗੱਲ ਕਰ ਰਹੀ ਹੈ ਜੋ ਰੋਜ਼ਾਨਾ ਕੰਮ
ਕਰਕੇ ਆਪਣਾ ਅਤੇ ਆਪਣੇ ਪਰਿਵਾਰ ਦਾ ਗੁਜ਼ਾਰਾ ਕਰਦੇ ਹਨ।

ਸੁਣਵਾਈ ਦੌਰਾਨ, ਵਪਾਰੀਆਂ ਦੀ ਨੁਮਾਇੰਦਗੀ ਕਰਨ ਵਾਲੇ
ਸੀਨੀਅਰ ਵਕੀਲ ਮੁਕੁਲ ਰੋਹਤਗੀ ਨੇ ਵਿਰੋਧ ਪ੍ਰਦਰਸ਼ਨਾਂ ਕਾਰਨ
ਕਾਰੋਬਾਰ ਨੂੰ ਹੋਣ ਵਾਲੇ ਨੁਕਸਾਨ ਦਾ ਮੁੱਦਾ ਉਠਾਇਆ। ਉਨ੍ਹਾਂ
ਦਾਅਵਾ ਕੀਤਾ ਕਿ ਵਿਰੋਧ ਪ੍ਰਦਰਸ਼ਨਾਂ ਕਾਰਨ ਵਪਾਰੀਆਂ ਨੂੰ ਲਗਭਗ
₹2,000 ਕਰੋੜ ਦਾ ਮਾਲੀਆ ਨੁਕਸਾਨ ਹੋਇਆ ਹੈ। ਰੋਹਤਗੀ ਨੇ
ਕਿਹਾ ਕਿ ਦਿੱਲੀ ਵਿੱਚ ਪ੍ਰਦਰਸ਼ਨ ਲਈ ਨਿਰਧਾਰਤ ਰਾਮਲੀਲਾ ਮੈਦਾਨ
ਕਨਾਟ ਪਲੇਸ ਤੋਂ ਲਗਭਗ ਇੱਕ ਮੀਲ ਦੀ ਦੂਰੀ ‘ਤੇ ਹੈ। ਆਸਫ
ਅਲੀ ਰੋਡ, ਦਰਿਆਗੰਜ, ਤੁਰਕਮਾਨ ਗੇਟ ਅਤੇ ਕਮਲਾ ਮਾਰਕੀਟ
ਵਰਗੇ ਪ੍ਰਮੁੱਖ ਬਾਜ਼ਾਰ ਇਸ ਦੇ ਆਲੇ-ਦੁਆਲੇ ਹਨ। ਉਨ੍ਹਾਂ ਕਿਹਾ ਕਿ
ਇਹ ਪੂਰਾ ਇਲਾਕਾ ਲੱਖਾਂ ਲੋਕਾਂ ਦਾ ਘਰ ਹੈ, ਅਤੇ ਇੱਥੇ ਥੋਕ ਅਤੇ
ਵਪਾਰਕ ਗਤੀਵਿਧੀਆਂ ਕਾਫ਼ੀ ਜ਼ਿਆਦਾ ਹੁੰਦੀਆਂ ਹਨ।

ਉਨ੍ਹਾਂ ਤਿਉਹਾਰਾਂ ਦੇ ਸੀਜ਼ਨ ਦੌਰਾਨ ਕਾਰੋਬਾਰ ਵਿੱਚ ਵਿਘਨ ਦਾ ਵੀ
ਜ਼ਿਕਰ ਕੀਤਾ।

ਜੰਤਰ-ਮੰਤਰ ਪ੍ਰਦਰਸ਼ਨ ਮਾਮਲਾ: ਕੋਰਟ ਨੂੰ ਮੱਛੀ ਬਜਾਰ ਬਣਾ ਦਿੱਤਾ ਹੈ, ਵਕੀਲਾਂ ‘ਤੇ
ਵਰ੍ਹੇ (ਜਾਰੀ)

ਸੀਨੀਅਰ ਵਕੀਲ ਮੁਕੁਲ ਰੋਹਤਗੀ ਦੇ ਅਨੁਸਾਰ, ਤਿਉਹਾਰਾਂ ਦੇ
ਸੀਜ਼ਨ ਦੌਰਾਨ ਵਿਕਰੀ ਦੀ ਘਾਟ ਵਪਾਰੀਆਂ ਲਈ ਕਾਫ਼ੀ ਨੁਕਸਾਨ
ਦਾ ਕਾਰਨ ਬਣਦੀ ਹੈ। ਇਸ ਦਾ ਅਸਰ ਨਾ ਸਿਰਫ਼ ਦੁਕਾਨਦਾਰਾਂ ‘ਤੇ
ਪੈਂਦਾ ਹੈ, ਸਗੋਂ ਉਨ੍ਹਾਂ ਦੇ ਕਰਮਚਾਰੀਆਂ, ਸਹਾਇਕ ਕਰਮਚਾਰੀਆਂ, ਟੈਂਪੂ
ਡਰਾਈਵਰਾਂ, ਮਜ਼ਦੂਰਾਂ ਅਤੇ ਕੁਲੀਆਂ ‘ਤੇ ਵੀ ਪੈਂਦਾ ਹੈ। ਰੋਹਤਗੀ ਨੇ
ਸਰਕਾਰ ਨੂੰ ਅਪੀਲ ਕੀਤੀ ਕਿ ਉਹ ਦਿੱਲੀ ਅਤੇ ਹੋਰ ਰਾਜਾਂ ਦੀਆਂ
ਰਾਜਧਾਨੀਆਂ ਲਈ ਇੱਕ ਅਜਿਹਾ ਸਿਸਟਮ ਬਣਾਉਣ ‘ਤੇ ਵਿਚਾਰ
ਕਰੇ ਜੋ ਪ੍ਰਦਰਸ਼ਨਾਂ ਅਤੇ ਕਾਰੋਬਾਰ ਨੂੰ ਸੰਤੁਲਿਤ ਬਣਾਇਆ ਜਾ ਸਕੇ।

ਜਸਟਿਸ ਬਾਗਚੀ ਨੇ ਪੁੱਛਿਆ, “ਨੁਕਸਾਨ ਲਈ ਸਿਰਫ਼
ਪ੍ਰਦਰਸ਼ਨਕਾਰੀ ਹੀ ਕਿਵੇਂ ਜ਼ਿੰਮੇਵਾਰ?”

ਵਪਾਰੀਆਂ ਦੇ ਨੁਕਸਾਨ ਦੀ ਦਲੀਲ ਦੇ ਸੰਬੰਧ ਵਿੱਚ, ਜਸਟਿਸ
ਜੋਇਮਲਿਆ ਬਾਗਚੀ ਨੇ ਇੱਕ ਮਹੱਤਵਪੂਰਨ ਸਵਾਲ ਉਠਾਇਆ।
ਉਨ੍ਹਾਂ ਸਵਾਲ ਕੀਤਾ ਕਿ ਕਾਰੋਬਾਰ ਵਿੱਚ ਗਿਰਾਵਟ ਲਈ ਇਕੱਲੇ
ਪ੍ਰਦਰਸ਼ਨਕਾਰੀਆਂ ਨੂੰ ਕਿਵੇਂ ਜ਼ਿੰਮੇਵਾਰ ਠਹਿਰਾਇਆ ਜਾ ਸਕਦਾ ਹੈ,
ਜਦੋਂ ਕਿ ਰਾਜ ਸੜਕਾਂ ‘ਤੇ ਪਾਬੰਦੀਆਂ ਅਤੇ ਬੈਰੀਕੇਡ ਵੀ ਲਗਾਉਂਦਾ
ਹੈ। ਉਨ੍ਹਾਂ ਸਵਾਲ ਕੀਤਾ ਕਿ ਕੀ ਵਿਕਰੀ ਵਿੱਚ ਗਿਰਾਵਟ ਸਿਰਫ਼
ਵਿਰੋਧ ਪ੍ਰਦਰਸ਼ਨਾਂ ਕਾਰਨ ਹੋਈ ਹੈ। ਆਰਥਿਕਤਾ ਦੀ ਸਥਿਤੀ ਵੀ
ਇੱਕ ਕਾਰਕ ਹੋ ਸਕਦੀ ਹੈ। ਜੇਕਰ ਰਾਜ ਦੁਕਾਨਾਂ ਨੂੰ ਬੰਦ ਕਰਨ ਜਾਂ
ਸੜਕਾਂ ਨੂੰ ਬੈਰੀਕੇਡ ਕਰਨ ਲਈ ਮਜਬੂਰ ਕਰਦਾ ਹੈ, ਤਾਂ ਇਸ ਦੇ
ਅਸਰ ਨੂੰ ਵੀ ਦੇਖਿਆ ਜਾਣਾ ਚਾਹੀਦਾ ਹੈ।

ਸਾਲਿਸਟਰ ਜਨਰਲ ਤੁਸ਼ਾਰ ਮਹਿਤਾ ਨੇ ਜਵਾਬ ਦਿੱਤਾ ਕਿ
ਪ੍ਰਦਰਸ਼ਨਕਾਰੀਆਂ ਨੂੰ ਦੁਕਾਨਾਂ ਬੰਦ ਕਰਵਾਈਆਂ ਸਨ, ਅਤੇ ਕਈ
ਵਾਰ ਵਿਰੋਧ ਪ੍ਰਦਰਸ਼ਨ ਹਿੰਸਕ ਹੋ ਜਾਂਦੇ ਹਨ। ਉਨ੍ਹਾਂ ਦਲੀਲ ਦਿੱਤੀ ਕਿ
ਅਧਿਕਾਰਤ ਇਜਾਜ਼ਤ ਤੋਂ ਬਿਨਾਂ ਵਿਰੋਧ ਪ੍ਰਦਰਸ਼ਨ ਨਹੀਂ ਕੀਤਾ ਜਾ
ਸਕਦਾ। ਮਹਿਤਾ ਨੇ ਕਿਹਾ ਕਿ ਵਿਰੋਧ ਸਥਾਨ ‘ਤੇ ਸ਼ਾਂਤੀਪੂਰਵਕ ਵਿਰੋਧ
ਪ੍ਰਦਰਸ਼ਨ ਕਰਨਾ ਇੱਕ ਗੱਲ ਹੈ, ਜਦੋਂ ਕਿ ਲੱਖਾਂ ਲੋਕਾਂ ਨੂੰ ਬਿਨਾਂ
ਇਜਾਜ਼ਤ ਸੰਸਦ ਵੱਲ ਮਾਰਚ ਕਰਨ ਲਈ ਸੱਦਾ ਦੇਣਾ ਦੂਜੀ ਗੱਲ ਹੈ।

ਸੁਣਵਾਈ ਦੌਰਾਨ, ਸਾਲਿਸਟਰ ਜਨਰਲ ਤੁਸ਼ਾਰ ਮਹਿਤਾ ਨੇ ਜੁਲਾਈ
ਵਿੱਚ ਕਾਕਰੋਚ ਜਨਤਾ ਪਾਰਟੀ ਦੇ ਵਿਰੋਧ ਪ੍ਰਦਰਸ਼ਨ ਦਾ ਵੀ ਹਵਾਲਾ
ਦਿੱਤਾ। ਉਨ੍ਹਾਂ ਅਦਾਲਤ ਨੂੰ ਦੱਸਿਆ ਕਿ ਇਸ ਪ੍ਰਦਰਸ਼ਨ ਲਈ ਸਿਰਫ਼
ਇੱਕ ਦਿਨ ਦੀ ਇਜਾਜ਼ਤ ਸੀ। ਇਜਾਜ਼ਤ ਦੇ ਦਿੱਤੀ ਗਈ, ਪਰ
ਪ੍ਰਦਰਸ਼ਨਕਾਰੀ 17 ਦਿਨਾਂ ਤੱਕ ਉੱਥੇ ਹੀ ਡਟੇ ਰਹੇ। ਮਹਿਤਾ ਨੇ ਕਿਹਾ
ਕਿ ਇਸ ਤੋਂ ਬਾਅਦ, ਪ੍ਰਦਰਸ਼ਨਕਾਰੀ ਬਿਨਾਂ ਇਜਾਜ਼ਤ ਦੇ ਸੰਸਦ ਵੱਲ
ਮਾਰਚ ਕਰਦੇ ਰਹੇ। ਉਨ੍ਹਾਂ ਦਲੀਲ ਦਿੱਤੀ ਕਿ ਸੰਸਦ ਸਿਰਫ਼ ਇੱਕ
ਰਾਜਨੀਤਿਕ ਇਮਾਰਤ ਨਹੀਂ ਹੈ, ਸਗੋਂ ਭਾਰਤ ਦੀ ਪ੍ਰਭੂਸੱਤਾ ਦਾ ਪ੍ਰਤੀਕ
ਹੈ। ਸੰਸਦ ਜਾਂ ਸੁਪਰੀਮ ਕੋਰਟ ਦੇ ਸਾਹਮਣੇ ਵਿਰੋਧ ਪ੍ਰਦਰਸ਼ਨ ਬਿਨਾਂ
ਇਜਾਜ਼ਤ ਦੇ ਨਹੀਂ ਕੀਤੇ ਜਾ ਸਕਦੇ।

ਪ੍ਰਦਰਸ਼ਨਕਾਰੀਆਂ ਦੀ ਨੁਮਾਇੰਦਗੀ ਕਰ ਰਹੇ ਸੀਨੀਅਰ ਵਕੀਲ
ਐਨ. ਹਰੀਹਰਨ ਨੇ ਕਿਹਾ ਕਿ ਰਾਮਲੀਲਾ ਮੈਦਾਨ ਵਿਰੋਧ ਪ੍ਰਦਰਸ਼ਨਾਂ
ਲਈ ਨਿਰਧਾਰਤ ਸਥਾਨ ਹੈ। ਉਨ੍ਹਾਂ ਸਵਾਲ ਕੀਤਾ ਕਿ ਜੰਤਰ-ਮੰਤਰ ਨੂੰ
ਪਹਿਲਾਂ ਵਿਰੋਧ ਸਥਾਨਾਂ ਦੀ ਸੂਚੀ ਵਿੱਚੋਂ ਹਟਾ ਦਿੱਤਾ ਗਿਆ ਸੀ, ਅਤੇ
ਹੁਣ ਰਾਮਲੀਲਾ ਮੈਦਾਨ ਬਾਰੇ ਵੀ ਸਵਾਲ ਉਠਾਏ ਜਾ ਰਹੇ ਹਨ।
ਵਕੀਲ ਪ੍ਰਸ਼ਾਂਤ ਭੂਸ਼ਣ ਨੇ ਅਦਾਲਤ ਨੂੰ ਦੱਸਿਆ ਕਿ ਅਧਿਕਾਰੀਆਂ ਨੂੰ
ਦੱਸਣਾ ਚਾਹੀਦਾ ਹੈ ਕਿ ਵਿਰੋਧ ਪ੍ਰਦਰਸ਼ਨਾਂ ਦੌਰਾਨ ਕਿਸ ਤਰ੍ਹਾਂ ਦੀ
ਨਿਗਰਾਨੀ ਕੀਤੀ ਜਾ ਰਹੀ ਹੈ ਅਤੇ ਇਸ ਲਈ ਕਿਹੜੇ ਕਾਨੂੰਨੀ ਪ੍ਰਬੰਧ
ਵਰਤੇ ਜਾ ਰਹੇ ਹਨ। ਉਨ੍ਹਾਂ ਦਲੀਲ ਦਿੱਤੀ ਕਿ ਜਨਤਕ ਸਥਾਨ ‘ਤੇ
ਪ੍ਰਦਰਸ਼ਨ ਕਰ ਰਹੇ ਵਿਅਕਤੀ ਨੂੰ ਵੀ ਨਿੱਜਤਾ ਦਾ ਅਧਿਕਾਰ ਹੈ।

ਸਾਲਿਸਟਰ ਜਨਰਲ ਤੁਸ਼ਾਰ ਮਹਿਤਾ ਨੇ ਜਵਾਬ ਦਿੱਤਾ ਕਿ ਵਿਰੋਧ
ਪ੍ਰਦਰਸ਼ਨਾਂ ਦੌਰਾਨ ਸਿਰਫ਼ ਸੀਸੀਟੀਵੀ ਨਿਗਰਾਨੀ ਦੀ ਵਰਤੋਂ ਕੀਤੀ
ਜਾ ਰਹੀ ਹੈ। ਉਨ੍ਹਾਂ ਇਹ ਵੀ ਕਿਹਾ ਕਿ 500 ਤੋਂ 600 ਸੋਸ਼ਲ
ਮੀਡੀਆ ਇਨਫਿਲੂਐਂਸਰ ਖੁਦ ਲਾਈਵ ਰਿਕਾਰਡਿੰਗ ਕਰ ਰਹੇ ਹਨ
ਅਤੇ ਉਨ੍ਹਾਂ ਨੂੰ ਸਰਕਾਰੀ ਸੀਸੀਟੀਵੀ ਨਿਗਰਾਨੀ ‘ਤੇ ਇਤਰਾਜ਼ ਹੈ।
ਇਸ ਮੁੱਦੇ ‘ਤੇ ਅਦਾਲਤ ਨੇ ਕਿਹਾ ਕਿ ਕਿਸੇ ਵਿਅਕਤੀ ਦੀ ਜਨਤਕ
ਸਥਾਨ ‘ਤੇ ਨਿੱਜਤਾ ਦੀ ਉਮੀਦ ਦੀ ਹੱਦ ‘ਤੇ ਵਿਚਾਰ ਕੀਤਾ ਜਾਣਾ
ਚਾਹੀਦਾ ਹੈ। ਸੀਜੇਆਈ ਨੇ ਕਿਹਾ ਕਿ ਜਨਤਕ ਸਥਾਨ ‘ਤੇ ਖੜ੍ਹੇ ਹੋਣ
‘ਤੇ ਕੋਈ ਵਿਅਕਤੀ ਕਿੰਨੀ ਨਿੱਜਤਾ ਦੀ ਉਮੀਦ ਕਰ ਸਕਦਾ ਹੈ, ਇਹ
ਵੀ ਇੱਕ ਮਹੱਤਵਪੂਰਨ ਸਵਾਲ ਹੈ।

ਪੰਜਾਬ • ਲੁਧਿਆਣਾ

ਲੁਧਿਆਣਾ: ਬੁਆਏਫਰੈਂਡ ‘ਤੇ ਹਮਲੇ ਤੋਂ
ਨਰਾਜ਼ ਕੁੜੀ ਨੇ ਖਾਦਾ ਜ਼ਹਿਰ, ਭਖਿਆ
ਵਿਵਾਦ, ਦੋਵੇਂ ਧਿਰਾਂ ਦੇ ਵੱਖੋ-ਵੱਖ ਇਲਜ਼ਾਮ
ਦਿਵਿਆਂਸ਼ੂ ਬੱਗਾ ਅਨੁਸਾਰ 2 ਨਵੰਬਰ ਨੂੰ ਉਸ ਦਾ ਜਨਮਦਿਨ ਸੀ।
ਇਸ ਦੌਰਾਨ ਉਸ ਦੀ ਗਰਲਫ੍ਰੈਂਡ ਰੈਨਾ ਧੀਰ ਨੇ ਫੋਨ ਕਰਕੇ ਉਸ ਨੂੰ
ਗਲੀ 'ਚ ਬੁਲਾਇਆ ਸੀ। ਰਾਤ ਕਰੀਬ 12:30 ਵਜੇ ਜਦੋਂ ਉਹ ਉੱਥੇ
ਪਹੁੰਚਿਆ ਤਾਂ ਪਹਿਲਾਂ ਤੋਂ ਮੌਜੂਦ ਕੁਝ ਲੋਕਾਂ ਨੇ ਉਸ ਨੂੰ ਘੇਰ ਲਿਆ।
ਦਿਵਿਆਂਸ਼ੂ ਨੇ ਇਲਜ਼ਾਮ ਲਗਾਇਆ ਕਿ ਰੈਨਾ ਦੇ ਭਰਾ ਰੋਹਨ ਧੀਰ ਨੇ
ਆਪਣੀ ਮਾਂ ਸੀਮਾ ਰਾਣੀ ਦੇ ਕਹਿਣ 'ਤੇ ਉਸ 'ਤੇ ਹਮਲਾ
ਕਰਵਾਇਆ।

ਲੁਧਿਆਣਾ ਦੇ ਸ਼ਿੰਗਾਰ ਸਿਨੇਮਾ ਰੋਡ ਨੇੜੇ ਹਰਚਰਨ ਨਗਰ ਇਲਾਕੇ
‘ਚ ਪ੍ਰੇਮ ਸਬੰਧਾਂ ਨੂੰ ਲੈ ਕੇ ਗੰਭੀਰ ਵਿਵਾਦ ਸਾਹਮਣੇ ਆਇਆ ਹੈ।
ਇਸ ਮਾਮਲੇ ‘ਚ 23 ਸਾਲਾ ਰੈਨਾ ਧੀਰ ਨੇ ਖ਼ੁਦਕੁਸ਼ੀ ਕਰਨ ਲਈ।
ਦੂਜੇ ਪਾਸੇ, ਲੜਕੀ ਦੇ ਬੁਆਏਫ੍ਰੈਂਡ ਦਿਵਿਆਂਸ਼ੂ ਬੱਗਾ ਨਾਮਕ ਨੌਜਵਾਨ
ਨੇ ਆਪਣੇ ਉੱਪਰ ਜਾਨਲੇਵਾ ਹਮਲਾ ਹੋਣ ਦੇ ਇਲਜ਼ਾਮ ਲਗਾਏ ਹਨ।
ਮਾਮਲੇ ‘ਚ ਦੋਵਾਂ ਧਿਰਾਂ ਵੱਲੋਂ ਇੱਕ-ਦੂਜੇ ਖ਼ਿਲਾਫ਼ ਗੰਭੀਰ ਇਲਜ਼ਾਮ
ਲਗਾਏ ਜਾ ਰਹੇ ਹਨ। ਪੁਲਿਸ ਵੱਲੋਂ ਪਰਿਵਾਰਕ ਮੈਂਬਰਾਂ ਦੇ ਬਿਆਨਾਂ
ਦੇ ਆਧਾਰ ‘ਤੇ ਜਾਂਚ ਕੀਤੀ ਜਾ ਰਹੀ ਹੈ।

ਉਸ ਦੇ ਮੁਤਾਬਕ, 25 ਤੋਂ 30 ਨੌਜਵਾਨਾਂ ਨੇ ਉਸ ਦੀ ਥਾਰ ਗੱਡੀ ਨੂੰ
ਘੇਰ ਕੇ ਇੱਟਾਂ ਤੇ ਪੱਥਰਾਂ ਨਾਲ ਹਮਲਾ ਕੀਤਾ।

ਲੁਧਿਆਣਾ: ਬੁਆਏਫਰੈਂਡ ‘ਤੇ ਹਮਲੇ ਤੋਂ ਨਰਾਜ਼ ਕੁੜੀ ਨੇ ਖਾਦਾ ਜ਼ਹਿਰ, ਭਖਿਆ
ਵਿਵਾਦ, ਦੋਵੇਂ ਧਿਰਾਂ ਦੇ ਵੱਖੋ-ਵੱਖ ਇਲਜ਼ਾਮ (ਜਾਰੀ)

ਇਸ ਦੌਰਾਨ ਕਰੀਬ 15 ਤੋਂ 20 ਰਾਊਂਡ ਫਾਇਰਿੰਗ ਵੀ ਕੀਤੀ ਗਈ।
ਉਸ ਨੇ ਦਾਅਵਾ ਕੀਤਾ ਕਿ ਗੋਲੀਆਂ ਲੱਗਣ ਕਾਰਨ ਗੱਡੀ ਦੇ ਟਾਇਰ
ਨੁਕਸਾਨੇ ਗਏ ਸਨ, ਪਰ ਇਸ ਦੇ ਬਾਵਜੂਦ ਉਹ ਕਿਸੇ ਤਰ੍ਹਾਂ ਗੱਡੀ
ਭਜਾ ਕੇ ਆਪਣੀ ਜਾਨ ਬਚਾਉਣ ‘ਚ ਕਾਮਯਾਬ ਰਿਹਾ।

ਦਿਵਿਆਂਸ਼ੂ ਨੇ ਦੱਸਿਆ ਕਿ ਦੋਵਾਂ ਪਰਿਵਾਰਾਂ ਵਿਚਾਲੇ ਪਹਿਲਾਂ ਤੋਂ
ਜਾਣ-ਪਛਾਣ ਸੀ। ਦੋਵੇਂ ਪਰਿਵਾਰ ਅਕਸਰ ਖਾਟੂ ਸ਼ਿਆਮ ਦੇ ਦਰਸ਼ਨਾਂ
ਲਈ ਜਾਂਦੇ ਸਨ। ਇਸੇ ਦੌਰਾਨ ਉਸ ਦੀ ਰੈਨਾ ਧੀਰ ਨਾਲ ਦੋਸਤੀ ਹੋਈ
ਸੀ।

ਦੂਜੇ ਪਾਸੇ, ਰੈਨਾ ਦੇ ਭਰਾ ਰੋਹਨ ਧੀਰ ਨੇ ਦਿਵਿਆਂਸ਼ੂ ਵੱਲੋਂ ਲਗਾਏ
ਗਏ ਇਲਜ਼ਾਮ ਤੋਂ ਵੱਖਰਾ ਪੱਖ ਰੱਖਿਆ ਹੈ। ਉਸ ਨੇ ਦਾਅਵਾ ਕੀਤਾ
ਕਿ ਉਸ ਦੀ ਭੈਣ ਪਿਛਲੇ ਤਿੰਨ ਮਹੀਨਿਆਂ ਤੋਂ ਦਿਵਿਆਂਸ਼ੂ ਕਾਰਨ
ਮਾਨਸਿਕ ਤੌਰ ‘ਤੇ ਪ੍ਰੇਸ਼ਾਨ ਸੀ। ਰੋਹਨ ਮੁਤਾਬਕ, ਦਿਵਿਆਂਸ਼ੂ ਵੱਲੋਂ
ਗਲੀ ‘ਚ ਉਸ ਦੀ ਭੈਣ ਨੂੰ ਤੰਗ ਕੀਤਾ ਜਾਂਦਾ ਸੀ। ਪਰਿਵਾਰ ਨੇ ਕਈ
ਵਾਰ ਉਸ ਨੂੰ ਤੇ ਉਸ ਦੇ ਰਿਸ਼ਤੇਦਾਰਾਂ ਨੂੰ ਅਜਿਹਾ ਕਰਨ ਤੋਂ ਰੋਕਿਆ,
ਪਰ ਕੋਈ ਫ਼ਰਕ ਨਹੀਂ ਪਿਆ।

ਉਸ ਨੇ ਇਹ ਵੀ ਇਲਜ਼ਾਮ ਲਗਾਇਆ ਕਿ ਘਟਨਾ ਵਾਲੀ ਰਾਤ
ਦਿਵਿਆਂਸ਼ੂ ਉਨ੍ਹਾਂ ਦੇ ਘਰ ਦੇ ਬਾਹਰ ਆ ਕੇ ਉੱਚੀ ਆਵਾਜ਼ ‘ਚ ਗਾਣੇ
ਚਲਾ ਰਿਹਾ ਸੀ ਤੇ ਸ਼ਰਾਬ ਪੀ ਰਿਹਾ ਸੀ। ਰੋਹਨ ਦਾ ਦਾਅਵਾ ਹੈ ਕਿ
ਜਦੋਂ ਪਰਿਵਾਰਕ ਮੈਂਬਰ ਬਾਹਰ ਆਏ ਤਾਂ ਦਿਵਿਆਂਸ਼ੂ ਨੇ ਆਪਣੇ
ਸਾਥੀਆਂ ਨਾਲ ਗੱਡੀ ਉਨ੍ਹਾਂ ਵੱਲ ਚੜ੍ਹਾਉਣ ਦੀ ਕੋਸ਼ਿਸ਼ ਕੀਤੀ ਤੇ ਉੱਥੋਂ
ਚਲਾ ਗਿਆ। ਉਸ ਨੇ ਇਲਜ਼ਾਮ ਲਗਾਇਆ ਕਿ ਲੜਕੇ ਤੋਂ ਤੰਗ-
ਪ੍ਰੇਸ਼ਾਨ ਹੋ ਕੇ ਉਸ ਦੀ ਭੈਣ ਨੇ ਖ਼ੁਦਕੁਸ਼ੀ ਕਰ ਲਈ।

ਰੋਹਨ ਨੇ ਕਿਹਾ ਕਿ ਉਸ ਕੋਲ ਕਥਿਤ ਤੌਰ ‘ਤੇ ਭੈਣ ਨੂੰ ਭੇਜੇ ਗਏ
ਗਲਤ ਸੰਦੇਸ਼ਾਂ ਅਤੇ ਪਿਛਲੇ ਦੋ ਮਹੀਨਿਆਂ ਦੀਆਂ ਰਿਕਾਰਡਿੰਗਾਂ ਦੇ
ਸਬੂਤ ਮੌਜੂਦ ਹਨ, ਜਿਨ੍ਹਾਂ ਨੂੰ ਉਹ ਪੁਲਿਸ ਸਾਹਮਣੇ ਪੇਸ਼ ਕਰਨ ਲਈ
ਤਿਆਰ ਹੈ। ਉਸ ਨੇ ਪ੍ਰਸ਼ਾਸਨ ਤੋਂ ਮਾਮਲੇ ਦੀ ਨਿਰਪੱਖ ਜਾਂਚ ਤੇ ਸਖ਼ਤ
ਕਾਨੂੰਨੀ ਕਾਰਵਾਈ ਦੀ ਮੰਗ ਕੀਤੀ ਹੈ।

ਮਾਮਲੇ ਸਬੰਧੀ ਥਾਣਾ ਡਿਵੀਜ਼ਨ ਨੰਬਰ-3 ਦੇ ਐਸਆਈ ਹਰਪਾਲ
ਸਿੰਘ ਨੇ ਦੱਸਿਆ ਕਿ ਹਰਚਰਨ ਨਗਰ ਇਲਾਕੇ ‘ਚ 23 ਸਾਲਾ ਰੈਨਾ
ਧੀਰ ਵੱਲੋਂ ਖੁਦਕੁਸ਼ੀ ਕੀਤੇ ਜਾਣ ਦੀ ਸੂਚਨਾ ਮਿਲੀ ਸੀ। ਇਸ ਤੋਂ
ਬਾਅਦ ਪੁਲਿਸ ਟੀਮ ਸੀਐਮਸੀ ਹਸਪਤਾਲ ਪਹੁੰਚੀ। ਉਨ੍ਹਾਂ ਮੁਤਾਬਕ,
ਪਰਿਵਾਰਕ ਮੈਂਬਰਾਂ ਨੇ ਆਪਣੇ ਬਿਆਨਾਂ ‘ਚ ਦਿਵਿਆਂਸ਼ੂ ਬੱਗਾ ਵੱਲੋਂ
ਲੜਕੀ ਨੂੰ ਕਥਿਤ ਤੌਰ ‘ਤੇ ਪ੍ਰੇਸ਼ਾਨ ਕਰਨ ਦੀ ਗੱਲ ਕਹੀ ਹੈ। ਪੁਲਿਸ
ਵੱਲੋਂ ਬਿਆਨਾਂ ਦੇ ਆਧਾਰ ‘ਤੇ ਅਗਲੀ ਕਾਰਵਾਈ ਕੀਤੀ ਜਾ ਰਹੀ ਹੈ।

ਸਿਆਸਤ

ਮਨਪ੍ਰੀਤ ਬਾਦਲ ਦੀ ਧੀ ਦੇ ਵਿਆਹ ਦੀ
ਰਿਸੈਪਸ਼ਨ ਬਣੀ ਸਿਆਸੀ ਚਰਚਾ ਦਾ ਕੇਂਦਰ,
ਭਾਜਪਾ-ਅਕਾਲੀਆਂ ਦੇ ਵੱਡੇ ਆਗੂ ਹੋਣਗੇ
ਸ਼ਾਮਲ
ਇਸ ਸਮਾਗਮ 'ਚ ਪ੍ਰਧਾਨ ਮੰਤਰੀ ਨਰਿੰਦਰ ਮੋਦੀ, ਕੇਂਦਰੀ ਗ੍ਰਹਿ
ਮੰਤਰੀ ਅਮਿਤ ਸ਼ਾਹ, ਸ਼੍ਰੋਮਣੀ ਅਕਾਲੀ ਦਲ ਦੇ ਪ੍ਰਧਾਨ ਸੁਖਬੀਰ ਸਿੰਘ
ਬਾਦਲ ਤੇ ਉਨ੍ਹਾਂ ਦੀ ਪਤਨੀ ਬਠਿੰਡਾ ਤੋਂ ਸੰਸਦ ਮੈਂਬਰ ਹਰਸਿਮਰਤ ਕੌਰ
ਬਾਦਲ ਸਮੇਤ ਕਈ ਵੱਡੇ ਆਗੂਆਂ ਨੂੰ ਸੱਦਾ ਦਿੱਤਾ ਗਿਆ ਹੈ।

ਪੰਜਾਬ ਦੀ ਸਿਆਸਤ ‘ਚ 2027 ਦੀਆਂ ਵਿਧਾਨ ਸਭਾ ਚੋਣਾਂ ਤੋਂ
ਪਹਿਲਾਂ ਭਾਜਪਾ ਅਤੇ ਸ਼੍ਰੋਮਣੀ ਅਕਾਲੀ ਦਲ ਵਿਚਾਲੇ ਮੁੜ ਗਠਜੋੜ
ਦੀਆਂ ਚਰਚਾਵਾਂ ਤੇਜ਼ ਹਨ। ਇਸੇ ਦੌਰਾਨ ਅੱਜ 3 ਨਵੰਬਰ ਨੂੰ ਨਵੀਂ
ਦਿੱਲੀ ‘ਚ ਹੋਣ ਵਾਲਾ ਇੱਕ ਪਰਿਵਾਰਕ ਸਮਾਗਮ ਸਿਆਸੀ
ਹਲਕਿਆਂ ‘ਚ ਖ਼ਾਸ ਚਰਚਾ ਦਾ ਵਿਸ਼ਾ ਬਣਿਆ ਹੋਇਆ ਹੈ। ਪੰਜਾਬ
ਦੇ ਸਾਬਕਾ ਵਿੱਤ ਮੰਤਰੀ ਤੇ ਭਾਜਪਾ ਆਗੂ ਮਨਪ੍ਰੀਤ ਸਿੰਘ ਬਾਦਲ ਦੀ
ਧੀ ਰਿਆ ਬਾਦਲ ਦੇ ਵਿਆਹ ਦੀ ਰਿਸੈਪਸ਼ਨ ‘ਚ ਦੇਸ਼ ਦੀਆਂ ਕਈ
ਪ੍ਰਮੁੱਖ ਸਿਆਸੀ ਹਸਤੀਆਂ ਦੇ ਸ਼ਾਮਲ ਹੋਣ ਦੀ ਸੰਭਾਵਨਾ ਹੈ।

ਇਸ ਸਮਾਗਮ ‘ਚ ਪ੍ਰਧਾਨ ਮੰਤਰੀ ਨਰਿੰਦਰ ਮੋਦੀ, ਕੇਂਦਰੀ ਗ੍ਰਹਿ
ਮੰਤਰੀ ਅਮਿਤ ਸ਼ਾਹ, ਸ਼੍ਰੋਮਣੀ ਅਕਾਲੀ ਦਲ ਦੇ ਪ੍ਰਧਾਨ ਸੁਖਬੀਰ ਸਿੰਘ
ਬਾਦਲ ਤੇ ਉਨ੍ਹਾਂ ਦੀ ਪਤਨੀ ਬਠਿੰਡਾ ਤੋਂ ਸੰਸਦ ਮੈਂਬਰ ਹਰਸਿਮਰਤ ਕੌਰ
ਬਾਦਲ ਸਮੇਤ ਕਈ ਵੱਡੇ ਆਗੂਆਂ ਨੂੰ ਸੱਦਾ ਦਿੱਤਾ ਗਿਆ ਹੈ।

ਜਾਣਕਾਰੀ ਅਨੁਸਾਰ ਰਿਆ ਦੇ ਵਿਆਹ ਦੀ ਰਿਸੈਪਸ਼ਨ ਨਵੀਂ ਦਿੱਲੀ ਦੇ
ਲੁਟੀਅਨਜ਼ ਇਲਾਕੇ ‘ਚ ਜੈ ਇੰਦਰ ਕੌਰ ਦੇ ਪਰਿਵਾਰਕ ਨਿਵਾਸ ਵਿਖੇ
ਰੱਖੀ ਗਈ ਹੈ। ਜੈ ਇੰਦਰ ਕੌਰ ਪੰਜਾਬ ਦੇ ਸਾਬਕਾ ਮੁੱਖ ਮੰਤਰੀ
ਕੈਪਟਨ ਅਮਰਿੰਦਰ ਸਿੰਘ ਦੀ ਧੀ ਤੇ ਪੰਜਾਬ ਭਾਜਪਾ ਮਹਿਲਾ ਮੋਰਚਾ
ਦੀ ਪ੍ਰਧਾਨ ਹਨ। ਸਮਾਗਮ ‘ਚ ਕੈਪਟਨ ਅਮਰਿੰਦਰ ਸਿੰਘ ਤੋਂ ਇਲਾਵਾ
ਭਾਜਪਾ ਦੀ ਕੇਂਦਰੀ ਲੀਡਰਸ਼ਿਪ ਤੇ ਪੰਜਾਬ ਭਾਜਪਾ ਦੇ ਕਈ ਸੀਨੀਅਰ
ਆਗੂਆਂ ਦੇ ਵੀ ਪਹੁੰਚਣ ਦੀ ਉਮੀਦ ਹੈ।

ਮਨਪ੍ਰੀਤ ਸਿੰਘ ਬਾਦਲ ਦੀ ਧੀ ਰਿਆ ਬਾਦਲ ਦਾ ਵਿਆਹ ਕਾਂਗਰਸ
ਦੇ ਸੀਨੀਅਰ ਆਗੂ ਅਤੇ ਸਾਬਕਾ ਕੇਂਦਰੀ ਮੰਤਰੀ ਡਾ. ਕਰਨ ਸਿੰਘ ਦੇ
ਪੋਤੇ ਆਰ.ਕੇ. ਮਾਰਤੰਡ ਸਿੰਘ ਨਾਲ ਹੋ ਰਿਹਾ ਹੈ। ਮਾਰਤੰਡ ਸਿੰਘ,
ਵਿਕਰਮਾਦਿੱਤਿਆ ਸਿੰਘ ਦੇ ਪੁੱਤਰ ਹਨ। ਇਸ ਵਿਆਹ ਸਮਾਗਮ ਦੇ
ਚੰਡੀਗੜ੍ਹ ‘ਚ ਹੋਈ ਰਿਸੈਪਸ਼ਨ ‘ਚ ਵੀ ਕਈ ਪ੍ਰਮੁੱਖ ਸਿਆਸੀ ਚਿਹਰੇ
ਨਜ਼ਰ ਆਏ ਸਨ। ਇਨ੍ਹਾਂ ‘ਚ ਸੁਖਬੀਰ ਸਿੰਘ ਬਾਦਲ, ਹਰਸਿਮਰਤ
ਕੌਰ ਬਾਦਲ, ਬਿਕਰਮ ਸਿੰਘ ਮਜੀਠੀਆ, ਰਵਨੀਤ ਸਿੰਘ ਬਿੱਟੂ,
ਸੁਨੀਲ ਜਾਖੜ, ਪਰਨੀਤ ਕੌਰ ਤੇ ਕੇਵਲ ਸਿੰਘ ਢਿੱਲੋਂ ਸਮੇਤ ਹੋਰ
ਆਗੂ ਸ਼ਾਮਲ ਸਨ।

ਇਸ ਸਮਾਗਮ ਨੂੰ ਸਿਰਫ਼ ਪਰਿਵਾਰਕ ਸਮਾਗਮ ਤੱਕ ਸੀਮਤ ਨਹੀਂ
ਦੇਖਿਆ ਜਾ ਰਿਹਾ, ਸਗੋਂ ਇਸ ਦੇ ਸਿਆਸੀ ਮਾਇਨੇ ਵੀ ਕੱਢੇ ਜਾ ਰਹੇ
ਹਨ। ਇਸ ਦਾ ਮੁੱਖ ਕਾਰਨ ਭਾਜਪਾ ਤੇ ਸ਼੍ਰੋਮਣੀ ਅਕਾਲੀ ਦਲ ਵਿਚਾਲੇ
ਮੁੜ ਨੇੜਤਾ ਦੀਆਂ ਚੱਲ ਰਹੀਆਂ ਚਰਚਾਵਾਂ ਹਨ। ਭਾਜਪਾ ਤੇ ਅਕਾਲੀ
ਦਲ ਲੰਬੇ ਸਮੇਂ ਤੱਕ ਐਨਡੀਏ ਦੇ ਸਹਿਯੋਗੀ ਰਹੇ ਸਨ।

ਮਨਪ੍ਰੀਤ ਬਾਦਲ ਦੀ ਧੀ ਦੇ ਵਿਆਹ ਦੀ ਰਿਸੈਪਸ਼ਨ ਬਣੀ ਸਿਆਸੀ ਚਰਚਾ ਦਾ
ਕੇਂਦਰ, ਭਾਜਪਾ-ਅਕਾਲੀਆਂ ਦੇ ਵੱਡੇ ਆਗੂ ਹੋਣਗੇ ਸ਼ਾਮਲ (ਜਾਰੀ)

ਹਾਲਾਂਕਿ ਕਿਸਾਨ ਅੰਦੋਲਨ ਦੌਰਾਨ ਦੋਵਾਂ ਪਾਰਟੀਆਂ ਦਾ ਗਠਜੋੜ ਟੁੱਟ
ਗਿਆ ਸੀ। ਹੁਣ 2027 ਦੀਆਂ ਪੰਜਾਬ ਵਿਧਾਨ ਸਭਾ ਚੋਣਾਂ ਨੂੰ
ਧਿਆਨ ‘ਚ ਰੱਖਦਿਆਂ ਦੋਵਾਂ ਧਿਰਾਂ ਵਿਚਾਲੇ ਮੁੜ ਸਿਆਸੀ ਸਾਂਝ
ਬਣਨ ਦੀਆਂ ਸੰਭਾਵਨਾਵਾਂ ਬਾਰੇ ਚਰਚਾ ਹੋ ਰਹੀ ਹੈ।

ਹਾਲ ਹੀ ‘ਚ ਅਮਿਤ ਸ਼ਾਹ ਵੱਲੋਂ ਵੀ ਪੰਜਾਬ’ਚ ਐਨਡੀਏ ਦੀ ਸਰਕਾਰ
ਬਣਨ ਸਬੰਧੀ ਬਿਆਨ ਦਿੱਤੇ ਗਏ ਹਨ, ਜਿਸ ਤੋਂ ਬਾਅਦ ਗਠਜੋੜ
ਦੀਆਂ ਅਟਕਲਾਂ ਨੂੰ ਹੋਰ ਹਵਾ ਮਿਲੀ ਹੈ। ਅਜਿਹੇ ਸਮੇਂ ਵਿੱਚ ਭਾਜਪਾ
ਤੇ ਅਕਾਲੀ ਦਲ ਦੇ ਚੋਟੀ ਦੇ ਆਗੂਆਂ ਦਾ ਇੱਕੋ ਸਮਾਗਮ ‘ਚ ਇਕੱਠੇ
ਹੋਣਾ ਸਿਆਸੀ ਨਜ਼ਰੀਏ ਤੋਂ ਦਿਲਚਸਪ ਮੰਨਿਆ ਜਾ ਰਿਹਾ ਹੈ।

ਪੰਜਾਬ

ਝੋਟਾ ਕਤਲ ਮਾਮਲੇ ਦੇ ਮੁਲਜ਼ਮ ਦਾ ਘਰ ਤੇ
ਦੁਕਾਨ ਢਾਹੁਣ ’ਤੇ ਹਾਈ ਕੋਰਟ ਸਖ਼ਤ
ਪੰਜਾਬ ਤੇ ਹਰਿਆਣਾ ਹਾਈ ਕੋਰਟ ਨੇ ਪਰਵਿੰਦਰ ਸਿੰਘ ਝੋਟਾ ਕਤਲ
ਮਾਮਲੇ ਦੇ ਇੱਕ ਮੁਲਜ਼ਮ ਦੇ ਘਰ ਅਤੇ ਦੁਕਾਨ ਨੂੰ ਢਾਹੇ ਜਾਣ ਦੇ
ਮਾਮਲੇ ਵਿੱਚ ਪੰਜਾਬ ਸਰਕਾਰ ਤੋਂ ਜਵਾਬ ਮੰਗਿਆ ਹੈ। ਅਦਾਲਤ ਨੇ
ਸਰਕਾਰ ਨੂੰ ਸਪੱਸ਼ਟ ਕਰਨ ਲਈ ਕਿਹਾ ਹੈ ਕਿ ਸਥਾਨਕ ਪ੍ਰਸ਼ਾਸਨ ਵੱਲੋਂ
ਕੀਤੀ ਗਈ ਇਹ ਕਾਰਵਾਈ ਕਿਸ ਕਾਨੂੰਨ ਅਤੇ ਕਿਹੜੀ ਕਾਨੂੰਨੀ
ਪ੍ਰਕਿਰਿਆ ਤਹਿਤ ਅਮਲ ਵਿੱਚ ਲਿਆਂਦੀ ਗਈ।

ਮਾਮਲੇ ਵਿੱਚ ਹਾਈ ਕੋਰਟ ਨੇ ਨਸ਼ਿਆਂ ਵਿਰੁੱਧ ਕਾਰਵਾਈ ਅਤੇ ਸੂਬੇ
ਵਿੱਚ ਕਾਨੂੰਨ-ਵਿਵਸਥਾ ਕਾਇਮ ਰੱਖਣ ਦੇ ਤਰੀਕਿਆਂ ਬਾਰੇ ਵੀ
ਪੰਜਾਬ ਸਰਕਾਰ ਤੋਂ ਜਵਾਬ ਮੰਗਿਆ ਹੈ। ਅਦਾਲਤ ਨੇ ਖ਼ਾਸ ਤੌਰ ’ਤੇ
ਇਹ ਜਾਣਨਾ ਚਾਹਿਆ ਹੈ ਕਿ ਪਰਵਿੰਦਰ ਸਿੰਘ ਝੋਟਾ ਦੇ ਕਤਲ
ਮਾਮਲੇ ਨਾਲ ਜੁੜੇ ਮੁਲਜ਼ਮ ਦੀ ਜਾਇਦਾਦ ਢਾਹੁਣ ਲਈ ਪ੍ਰਸ਼ਾਸਨ
ਕੋਲ ਕਿਹੜਾ ਕਾਨੂੰਨੀ ਆਧਾਰ ਸੀ।

ਹਾਈ ਕੋਰਟ ਨੇ ਸਰਕਾਰ ਤੋਂ ਕਾਰਵਾਈ ਦੇ ਕਾਨੂੰਨੀ ਆਧਾਰ ਅਤੇ
ਅਪਣਾਈ ਗਈ ਪ੍ਰਕਿਰਿਆ ਬਾਰੇ ਸਪੱਸ਼ਟ ਜਾਣਕਾਰੀ ਦੇਣ ਲਈ
ਕਿਹਾ ਹੈ। ਇਸ ਮਾਮਲੇ ਨੇ ਨਸ਼ਿਆਂ ਵਿਰੁੱਧ ਸਰਕਾਰੀ ਮੁਹਿੰਮ ਦੌਰਾਨ
ਕੀਤੀਆਂ ਜਾਣ ਵਾਲੀਆਂ ਪ੍ਰਸ਼ਾਸਕੀ ਕਾਰਵਾਈਆਂ ਅਤੇ ਉਨ੍ਹਾਂ ਦੀ
ਕਾਨੂੰਨੀ ਵੈਧਤਾ ਨੂੰ ਲੈ ਕੇ ਸਵਾਲ ਖੜ੍ਹੇ ਕੀਤੇ ਹਨ।

ਫਿਲਹਾਲ ਮੁਹੱਈਆ ਜਾਣਕਾਰੀ ਅਨੁਸਾਰ ਅਦਾਲਤ ਨੇ ਪੰਜਾਬ
ਸਰਕਾਰ ਤੋਂ ਇਸ ਕਾਰਵਾਈ ਬਾਰੇ ਜਵਾਬ ਤਲਬ ਕੀਤਾ ਹੈ। ਸਰਕਾਰ
ਵੱਲੋਂ ਦਿੱਤਾ ਜਾਣ ਵਾਲਾ ਜਵਾਬ ਇਸ ਮਾਮਲੇ ਵਿੱਚ ਅਗਲੀ
ਕਾਰਵਾਈ ਲਈ ਅਹਿਮ ਹੋਵੇਗਾ।

ਪੰਜਾਬ

ਲੱਖਾ ਸਿਧਾਣਾ ਤੇ ਮੋਹਨਜੀਤ ਸ਼ੇਰੋਂ ਦੀ ਵੀਡੀਓ
ਕਾਨਫਰੰਸਿੰਗ ਰਾਹੀਂ ਪੇਸ਼ੀ, 17 ਨਵੰਬਰ ਤੱਕ
ਨਿਆਂਇਕ ਹਿਰਾਸਤ
ਮਾਨਸਾ ਪੁਲਿਸ ਵੱਲੋਂ ਪੁਲਿਸ ਰਿਮਾਂਡ ਖ਼ਤਮ ਹੋਣ ਤੋਂ ਬਾਅਦ ਅਕਾਲੀ
ਦਲ ਵਾਰਿਸ ਪੰਜਾਬ ਦੇ ਆਗੂ ਲਖਵੀਰ ਸਿੰਘ ਲੱਖਾ ਸਿਧਾਣਾ ਅਤੇ
ਮੋਹਨਜੀਤ ਸਿੰਘ ਸ਼ੇਰੋਂ ਨੂੰ ਅਦਾਲਤ ਵਿੱਚ ਪੇਸ਼ ਕੀਤਾ ਗਿਆ। ਚੀਫ਼
ਜੁਡੀਸ਼ੀਅਲ ਮੈਜਿਸਟਰੇਟ ਰਜਿੰਦਰ ਨਾਗਪਾਲ ਦੀ ਅਦਾਲਤ ਨੇ ਦੋਵਾਂ
ਨੂੰ 17 ਨਵੰਬਰ ਤੱਕ ਪਟਿਆਲਾ ਜੇਲ੍ਹ ਵਿੱਚ ਨਿਆਂਇਕ ਹਿਰਾਸਤ
ਵਿੱਚ ਭੇਜਣ ਦੇ ਹੁਕਮ ਦਿੱਤੇ ਹਨ।

ਦੋਵਾਂ ਆਗੂਆਂ ਦੀ ਪੇਸ਼ੀ ਵੀਡੀਓ ਕਾਨਫਰੰਸਿੰਗ ਰਾਹੀਂ ਹੋਈ। ਇਸ
ਮੌਕੇ ਲੱਖਾ ਸਿਧਾਣਾ ਵੱਲੋਂ ਵਕੀਲ ਹਰਪਾਲ ਸਿੰਘ ਖਾਰਾ ਅਤੇ ਰਣਜੋਧ
ਸਿੰਘ ਭੁੱਲਰ ਪੇਸ਼ ਹੋਏ, ਜਦਕਿ ਮੋਹਨਜੀਤ ਸ਼ੇਰੋਂ ਵੱਲੋਂ ਐਡਵੋਕੇਟ
ਮਨਪ੍ਰੀਤ ਸਿੰਘ ਨੇ ਪੱਖ ਰੱਖਿਆ।

ਵਕੀਲਾਂ ਮੁਤਾਬਕ, ਮਾਨਸਾ ਪੁਲਿਸ ਨੇ ਪਹਿਲਾਂ ਦੋਵਾਂ ਦਾ ਚਾਰ ਦਿਨਾਂ
ਦਾ ਪੁਲਿਸ ਰਿਮਾਂਡ ਹਾਸਲ ਕੀਤਾ ਸੀ। ਇਸ ਤੋਂ ਬਾਅਦ ਬੀਤੇ ਦਿਨ
ਪੁਲਿਸ ਨੂੰ ਇੱਕ ਦਿਨ ਦਾ ਹੋਰ ਰਿਮਾਂਡ ਮਿਲਿਆ ਸੀ। ਅੱਜ ਪੁਲਿਸ
ਵੱਲੋਂ ਮੁੜ ਰਿਮਾਂਡ ਦੀ ਮੰਗ ਕੀਤੀ ਗਈ ਸੀ, ਪਰ ਅਦਾਲਤ ਨੇ ਹੋਰ
ਪੁਲਿਸ ਰਿਮਾਂਡ ਨਹੀਂ ਦਿੱਤਾ।

ਇਸ ਤੋਂ ਬਾਅਦ ਅਦਾਲਤ ਨੇ ਦੋਵਾਂ ਨੂੰ 17 ਨਵੰਬਰ ਤੱਕ ਨਿਆਂਇਕ
ਹਿਰਾਸਤ ਵਿੱਚ ਪਟਿਆਲਾ ਜੇਲ੍ਹ ਭੇਜ ਦਿੱਤਾ। ਦੋਵਾਂ ਦੀ ਅਗਲੀ ਪੇਸ਼ੀ
ਨਿਰਧਾਰਤ ਮਿਤੀ ’ਤੇ ਹੋਵੇਗੀ।

ਪੰਜਾਬ

ਮੁਹਾਲੀ ’ਚ ਏਸ਼ੀਅਨ ਹਾਕੀ ਚੈਂਪੀਅਨਜ਼
ਟਰਾਫ਼ੀ ਦਾ ਸੈਮੀਫਾਈਨਲ ਅੱਜ
ਭਾਰਤ ਤੇ ਦੱਖਣੀ ਕੋਰੀਆ ਅਤੇ ਜਪਾਨ ਤੇ ਮਲੇਸ਼ੀਆ ਵਿਚਾਲੇ
ਹੋਵੇਗਾ ਸਖ਼ਤ ਮੁਕਾਬਲਾ ਐੱਸ.ਏ.ਐੱਸ. ਨਗਰ, 3 ਨਵੰਬਰ
(ਤਰਵਿੰਦਰ ਸਿੰਘ ਬੈਨੀਪਾਲ)-ਪੰਜਾਬ ਦੀ ਧਰਤੀ ’ਤੇ ਪਹਿਲੀ ਵਾਰ
ਖੇਡੇ ਜਾ ਰਹੇ ਕੌਮਾਂਤਰੀ ਹਾਕੀ ਟੂਰਨਾਮੈਂਟ ‘ਏਸ਼ੀਅਨ ਚੈਂਪੀਅਨਜ਼
ਟਰਾਫ਼ੀ’ ਦੇ ਜਲੰਧਰ ਵਿਖੇ ਲੀਗ ਮੈਚਾਂ ਦੇ ਸਫ਼ਲ ਪ੍ਰਬੰਧਨ ਤੋਂ ਬਾਅਦ
ਹੁਣ ਇਸ ਟੂਰਨਾਮੈਂਟ ਦਾ ਦੂਜਾ ਮੇਜ਼ਬਾਨ ਸ਼ਹਿਰ ਮੁਹਾਲੀ ਨਾਕ ਆਊਟ
ਮੁਕਾਬਲਿਆਂ ਲਈ ਪੂਰੀ ਤਰ੍ਹਾਂ ਤਿਆਰ ਹੈ।

4 ਨਵੰਬਰ ਨੂੰ ਸੈਮੀਫਾਈਨਲ ਤੇ 5ਵੀਂ ਪੁਜ਼ੀਸ਼ਨ ਦੇ ਮੈਚ ਨਾਲ
ਉਲੰਪੀਅਨ ਬਲਬੀਰ ਸਿੰਘ ਸੀਨੀਅਰ ਹਾਕੀ ਸਟੇਡੀਅਮ ਕੌਮਾਂਤਰੀ
ਹਾਕੀ ਨਕਸ਼ੇ ’ਤੇ ਆਪਣੀ ਹਾਜ਼ਰੀ ਦਰਜ ਕਰਾਏਗਾ। ਪੰਜਾਬ ਦੇ ਮੁੱਖ
ਮੰਤਰੀ ਭਗਵੰਤ ਮਾਨ ਦੀਆਂ ਕੋਸ਼ਿਸ਼ਾਂ ਸਦਕਾ ਪੰਜਾਬ ਵਿਚ ਜਿਥੇ
ਪਹਿਲੀ ਵਾਰ ਕੋਈ ਕੌਮਾਂਤਰੀ ਹਾਕੀ ਟੂਰਨਾਮੈਂਟ ਹੋ ਰਿਹਾ ਹੈ, ਉਥੇ
ਮੁਹਾਲੀ ਦੇ ਇਸ ਸਟੇਡੀਅਮ ਵਿਚ ਪਹਿਲੀ ਵਾਰ ਕੋਈ ਕੌਮਾਂਤਰੀ
ਹਾਕੀ ਮੈਚ ਖੇਡਿਆ ਜਾ ਰਿਹਾ ਹੈ।

ਜਲੰਧਰ ਵਿਖੇ ਲੀਗ ਸਟੇਜ ਵਿਚ ਭਾਰਤ ਪਹਿਲੇ, ਜਪਾਨ ਦੂਜੇ,
ਮਲੇਸ਼ੀਆ ਤੀਜੇ, ਦੱਖਣੀ ਕੋਰੀਆ ਚੌਥੇ, ਚੀਨ ਪੰਜਵੇਂ ਤੇ ਬੰਗਲਾਦੇਸ਼
ਛੇਵੇਂ ਸਥਾਨ ’ਤੇ ਰਿਹਾ ਸੀ। 4 ਨਵੰਬਰ ਨੂੰ ਨਾਕ ਆਊਟ ਸਟੇਜ ਦੇ
ਤਿੰਨ ਮੈਚ ਖੇਡੇ ਜਾਣਗੇ, ਜਿਨ੍ਹਾਂ ’ਚੋਂ 2 ਸੈਮੀ ਫਾਈਨਲ ਅਤੇ ਇਕ
ਕਲਾਸੀਫਿਕੇਸ਼ਨ ਮੈਚ ਸ਼ਾਮਿਲ ਹੈ।

ਮੁਹਾਲੀ ’ਚ ਏਸ਼ੀਅਨ ਹਾਕੀ ਚੈਂਪੀਅਨਜ਼ ਟਰਾਫ਼ੀ ਦਾ ਸੈਮੀਫਾਈਨਲ ਅੱਜ (ਜਾਰੀ)

ਦਿਨ ਦਾ ਪਹਿਲਾ ਮੈਚ ਦੁਪਹਿਰ 2 ਵਜੇ ਚੀਨ ਤੇ ਬੰਗਲਾਦੇਸ਼ ਵਿਚਾਲੇ
5ਵੀਂ ਪੁਜ਼ੀਸ਼ਨ ਲਈ ਖੇਡਿਆ ਜਾਵੇਗਾ, ਜਦਕਿ ਸ਼ਾਮ ਦੇ 4.30 ਵਜੇ
ਖੇਡੇ ਜਾਣ ਵਾਲੇ ਪਹਿਲੇ ਸੈਮੀਫਾਈਨਲ ਵਿਚ ਜਾਪਾਨ ਤੇ ਮਲੇਸ਼ੀਆ
ਤੇ ਸ਼ਾਮ ਦੇ 7 ਵਜੇ ਖੇਡੇ ਜਾਣ ਵਾਲੇ ਦੂਜੇ ਸੈਮੀ ਫਾਈਨਲ ਲਈ ਭਾਰਤ
ਤੇ ਦੱਖਣੀ ਕੋਰੀਆ ਦੀਆਂ ਟੀਮਾਂ ਆਹਮੋ-ਸਾਹਮਣੇ ਹੋਣਗੀਆਂ। ਚਾਰੋਂ
ਟੀਮਾਂ 5 ਨਵੰਬਰ ਨੂੰ ਮੁਹਾਲੀ ਵਿਖੇ ਹੀ ਹੋਣ ਵਾਲੇ ਫਾਈਨਲ ਮੁਕਾਬਲੇ
ਵਿਚ ਪੁੱਜਣ ਲਈ ਪੂਰਾ ਜ਼ੋਰ ਲਗਾਉਣਗੀਆਂ। ਸੈਮੀਫਾਈਨਲ ਵਿਚ
ਹਾਰਨ ਵਾਲੀਆਂ ਦੋਵੇਂ ਟੀਮਾਂ ਕਾਂਸੀ ਦੇ ਤਗ਼ਮੇ ਲਈ ਖੇਡਣਗੀਆਂ।

ਜ਼ਿਕਰਯੋਗ ਹੈ ਕਿ ਹੁਣ ਤੱਕ 8 ਚੈਂਪੀਅਨਜ਼ ਟਰਾਫ਼ੀ ਮੁਕਾਬਲੇ ਹੋਏ
ਹਨ, ਜਿਨ੍ਹਾਂ ਵਿਚ ਸਭ ਤੋਂ ਵੱਧ ਵਾਰ ਭਾਰਤ ਨੇ 6 ਵਾਰ ਫਾਈਨਲ
ਖੇਡਿਆ ਹੈ। ਭਾਰਤ ਇਕ ਵਾਰ ਸਾਂਝੇ ਤੌਰ ’ਤੇ ਜੇਤੂ ਰਹਿਣ ਸਮੇਤ 5
ਵਾਰ ਜੇਤੂ ਬਣਿਆ ਹੈ ਤੇ ਇਕ ਵਾਰ ਉਪ ਜੇਤੂ ਬਣਿਆ ਹੈ। ਦੱਖਣੀ
ਕੋਰੀਆ ਨੇ ਇਕ ਵਾਰ ਟਰਾਫ਼ੀ ਆਪਣੇ ਨਾਂਅ ਕੀਤੀ ਹੈ। ਇਸ
ਟੂਰਨਾਮੈਂਟ ਵਿਚ ਹਿੱਸਾ ਲੈਣ ਵਾਲੀਆਂ ਟੀਮਾਂ ਵਿਚ ਭਾਰਤ ਤੋਂ ਬਾਅਦ
ਜਪਾਨ 2 ਵਾਰ ਤੇ ਦੱਖਣੀ ਕੋਰੀਆ, ਮਲੇਸ਼ੀਆ ਤੇ ਚੀਨ ਇਕ-ਇਕ
ਵਾਰ ਫਾਈਨਲ ਵਿਚ ਪੁੱਜੇ ਹਨ। ਭਾਰਤ 7ਵੀਂ ਵਾਰ, ਜਾਪਾਨ ਤੀਜੀ
ਵਾਰ ਤੇ ਦੱਖਣੀ ਕੋਰੀਆ, ਮਲੇਸ਼ੀਆ ਤੇ ਚੀਨ ਦੂਜੀ ਵਾਰ ਫਾਈਨਲ
ਖੇਡਣ ਲਈ ਪੂਰੀ ਵਾਹ ਲਗਾਉਣਗੇ।

ਇਸ ਵਾਰ ਹਾਕੀ ਏਸ਼ੀਅਨ ਚੈਂਪੀਅਨਜ਼ ਟਰਾਫ਼ੀ ਵਿਚ ਭਾਰਤ ਹੁਣ
ਤੱਕ ਅਜੇਤੂ ਰਿਹਾ ਹੈ ਅਤੇ ਉਸ ਨੇ ਖੇਡੇ ਗਏ ਸਾਰੇ 5 ਮੈਚ ਜਿੱਤੇ ਹਨ।
ਭਾਰਤ ਤੋਂ ਬਾਅਦ ਜਪਾਨ ਨੇ ਤਿੰਨ ਮੈਚ ਜਿੱਤੇ ਹਨ ਤੇ ਇਕ ਮੈਚ
ਡਰਾਅ ਰਿਹਾ। ਇਸੇ ਤਰ੍ਹਾਂ ਮਲੇਸ਼ੀਆ ਨੇ ਤਿੰਨ ਤੇ ਦੱਖਣੀ ਕੋਰੀਆ ਨੇ
ਦੋ ਮੈਚ ਜਿੱਤੇ ਹਨ। ਚੀਨ ਨੇ 2 ਡਰਾਅ ਤੇ ਬੰਗਲਾਦੇਸ਼ ਨੇ ਇਕ
ਡਰਾਅ ਖੇਡਿਆ ਹੈ। ਭਾਰਤ ਨੇ ਕੁੱਲ ਸਭ ਤੋਂ ਵੱਧ 34 ਗੋਲ ਕੀਤੇ
ਹਨ। ਮਲੇਸ਼ੀਆ ਨੇ ਕੁੱਲ 17 ਗੋਲ, ਦੱਖਣੀ ਕੋਰੀਆ ਤੇ ਚੀਨ ਨੇ 10-
10, ਜਾਪਾਨ ਨੇ 9 ਗੋਲ ਅਤੇ ਬੰਗਲਾਦੇਸ਼ ਨੇ 2 ਗੋਲ ਕੀਤੇ ਹਨ।
ਭਾਰਤ ਦਾ ਕਪਤਾਨ ਹਰਮਨਪ੍ਰੀਤ ਸਿੰਘ 9 ਗੋਲਾਂ ਨਾਲ ਟਾਪ ਸਕੋਰਰ
ਚੱਲ ਰਿਹਾ ਹੈ।

ਪੰਜਾਬ

ਅਨੁਰਾਗ ਠਾਕੁਰ ਵੱਲੋਂ ਵੋਟ ਚੋਰੀ ਦੇ ਦੋਸ਼ਾਂ ਨੂੰ ਲੈ
ਕੇ ਰਾਹੁਲ ਗਾਂਧੀ 'ਤੇ ਨਿਸ਼ਾਨਾ
ਪਹਿਲੇ 12 ਐੱਸ.ਆਈ.ਆਰ. ਅਭਿਆਸਾਂ ਵਜੋਂ ਬਿਆਨ ਕੀਤੇ ਗਏ
ਮਾਮਲੇ ਦਾ ਹਵਾਲਾ ਦਿੰਦਿਆਂ, ਉਨ੍ਹਾਂ ਸਵਾਲ ਚੁੱਕਿਆ ਕਿ ਰਾਹੁਲ
ਗਾਂਧੀ ਹੁਣ ਉਸ ਵਿਵਸਥਾ ਦਾ ਵਿਰੋਧ ਕਿਉਂ ਕਰ ਰਹੇ ਹਨ ਜਿਸ
ਦੀਆਂ ਜੜ੍ਹਾਂ ਉਨ੍ਹਾਂ ਦੇ ਪੜਦਾਦੇ ਦੇ ਸਮੇਂ ਨਾਲ ਜੁੜੀਆਂ ਹੋਈਆਂ ਹਨ।

ਸੀਨੀਅਰ ਭਾਜਪਾ ਆਗੂ ਅਤੇ ਸਾਬਕਾ ਕੇਂਦਰੀ ਮੰਤਰੀ ਅਨੁਰਾਗ
ਠਾਕੁਰ ਨੇ ਅੱਜ ਭਾਜਪਾ ਚੰਡੀਗੜ੍ਹ ਪ੍ਰਦੇਸ਼ ਹੈੱਡਕੁਆਰਟਰ, ਕਮਲਮ,
ਸੈਕਟਰ 33 ਵਿਖੇ ਇੱਕ ਪ੍ਰੈੱਸ ਕਾਨਫਰੰਸ ਦੌਰਾਨ "ਵੋਟ ਚੋਰੀ" ਦੇ ਦੋਸ਼ਾਂ
ਨੂੰ ਲੈ ਕੇ ਕਾਂਗਰਸੀ ਆਗੂ ਰਾਹੁਲ ਗਾਂਧੀ ਅਤੇ ਹੋਰ ਵਿਰੋਧੀ ਧਿਰਾਂ ਨੂੰ
ਚੁਣੌਤੀ ਦਿੱਤੀ। ਇਸ ਮੌਕੇ ਭਾਜਪਾ ਚੰਡੀਗੜ੍ਹ ਪ੍ਰਦੇਸ਼ ਪ੍ਰਧਾਨ ਜਤਿੰਦਰ
ਪਾਲ ਮਲਹੋਤਰਾ ਵੀ ਮੌਜੂਦ ਸਨ।

ਰਾਹੁਲ ਗਾਂਧੀ 'ਤੇ ਤਿੱਖਾ ਹਮਲਾ ਕਰਦਿਆਂ, ਅਨੁਰਾਗ ਠਾਕੁਰ ਨੇ ਦੋਸ਼
ਲਗਾਇਆ ਕਿ ਕਾਂਗਰਸ ਕੋਲ ਕੋਈ ਸਪੱਸ਼ਟ ਦ੍ਰਿਸ਼ਟੀਕੋਣ ਨਹੀਂ ਹੈ
ਅਤੇ ਉਹ ਆਪਣੀ ਪਾਰਟੀ ਦੇ ਦਾਇਰੇ ਤੋਂ ਬਾਹਰ, ਭਾਰਤ ਦੇ ਨੌਜਵਾਨਾਂ
ਸਮੇਤ, ਹੋਰ ਲੋਕਾਂ ਵਿੱਚ ਵੀ ਭੰਬਲਭੂਸਾ ਫੈਲਾ ਰਹੀ ਹੈ।

ਉਨ੍ਹਾਂ ਕਿਹਾ ਕਿ ਨੌਜਵਾਨ ਨਾਗਰਿਕ ਭਰੋਸੇਯੋਗ ਜਾਣਕਾਰੀ,
ਸੰਵਿਧਾਨਕ ਸਾਖਰਤਾ ਅਤੇ ਗੰਭੀਰ ਨੀਤੀਗਤ ਬਹਿਸ ਦੇ ਹੱਕਦਾਰ
ਹਨ, ਨਾ ਕਿ ਸਿਆਸੀ ਤੌਰ 'ਤੇ ਪ੍ਰੇਰਿਤ ਬਿਆਨਬਾਜ਼ੀ ਦੇ ਜੋ
ਲੋਕਤੰਤਰੀ ਪ੍ਰਕਿਰਿਆਵਾਂ ਵਿੱਚ ਵਿਸ਼ਵਾਸ ਨੂੰ ਨੁਕਸਾਨ ਪਹੁੰਚਾ ਸਕਦੀ
ਹੈ। ਉਨ੍ਹਾਂ ਕਿਹਾ ਕਿ ਭਾਰਤ ਦੀ ਨਵੀਂ ਪੀੜ੍ਹੀ ਨੂੰ ਸਿਆਸੀ ਦਾਅਵਿਆਂ
ਤੋਂ ਦਸਤਾਵੇਜ਼ੀ ਅਨਿਯਮਿਤਤਾਵਾਂ ਦੀ ਪਛਾਣ ਕਰਨ ਦੇ ਯੋਗ
ਬਣਾਇਆ ਜਾਣਾ ਚਾਹੀਦਾ ਹੈ, ਨਾ ਕਿ ਲਗਾਤਾਰ ਸ਼ੱਕ ਦੇ ਮਾਹੌਲ ਵਿੱਚ
ਘਸੀਟਿਆ ਜਾਣਾ ਚਾਹੀਦਾ ਹੈ।

ਠਾਕੁਰ ਨੇ ਚੇਤੇ ਕਰਵਾਇਆ ਕਿ 1952-1956 ਦੌਰਾਨ, ਜਦੋਂ ਪੰਡਿਤ
ਜਵਾਹਰ ਲਾਲ ਨਹਿਰੂ ਪ੍ਰਧਾਨ ਮੰਤਰੀ ਸਨ, ਵੋਟਰ ਸੂਚੀਆਂ ਦੀਆਂ
ਸੋਧ ਪ੍ਰਕਿਰਿਆਵਾਂ ਚਲਾਈਆਂ ਗਈਆਂ ਸਨ ਅਤੇ ਉਸ ਤੋਂ ਬਾਅਦ
ਵੀ ਵਾਰ-ਵਾਰ ਸੁਧਾਰ ਅਭਿਆਸਾਂ ਵੱਲ ਇਸ਼ਾਰਾ ਕੀਤਾ।

ਉਨ੍ਹਾਂ ਇਸ ਗੱਲ 'ਤੇ ਜ਼ੋਰ ਦਿੱਤਾ ਕਿ ਇਹ ਸੁਧਾਰ ਆਜ਼ਾਦ ਚੋਣ
ਕਮਿਸ਼ਨ ਵੱਲੋਂ ਚਲਾਏ ਜਾਂਦੇ ਹਨ, ਨਾ ਕਿ ਕਿਸੇ ਸਿਆਸੀ ਪਾਰਟੀ ਵੱਲੋਂ
ਸਥਾਪਿਤ ਕੀਤੇ ਜਾਂਦੇ ਹਨ, ਅਤੇ ਇਹਨਾਂ ਦਾ ਉਦੇਸ਼ ਹਰ ਯੋਗ
ਨਾਗਰਿਕ ਦੇ ਵੋਟਿੰਗ ਅਧਿਕਾਰਾਂ ਦੀ ਰਾਖੀ ਕਰਦੇ ਹੋਏ ਰਿਕਾਰਡ ਨੂੰ
ਅੱਪਡੇਟ ਕਰਨਾ ਹੈ। ਉਨ੍ਹਾਂ ਕਿਹਾ ਕਿ ਇਹ ਫ਼ਰਕ ਮਹੱਤਵਪੂਰਨ ਹੈ:
ਲਾਗੂ ਕਰਨ ਵਿੱਚ ਖਾਮੀਆਂ ਦੀ ਆਲੋਚਨਾ ਕਰਨਾ ਜਾਇਜ਼ ਹੈ, ਪਰ
ਪੂਰੀ ਪ੍ਰਕਿਰਿਆ ਨੂੰ ਇੱਕ ਸਾਜ਼ਿਸ਼ ਕਰਾਰ ਦੇ ਕੇ ਖਾਰਜ ਕਰਨ ਲਈ
ਸਬੂਤਾਂ ਦੀ ਲੋੜ ਹੁੰਦੀ ਹੈ।

ਠਾਕੁਰ ਨੇ ਇਲੈਕਟ੍ਰੌਨਿਕ ਵੋਟਿੰਗ ਮਸ਼ੀਨਾਂ 'ਤੇ ਕਾਂਗਰਸ ਦੀ ਆਲੋਚਨਾ
ਨੂੰ ਵੀ ਚੁਣੌਤੀ ਦਿੱਤੀ।

ਈ.ਵੀ.ਐੱਮ. ਦੀ ਵਰਤੋਂ ਪਹਿਲੀ ਵਾਰ 1982 ਵਿੱਚ ਭਾਰਤੀ ਚੋਣਾਂ
ਵਿੱਚ ਕੀਤੀ ਗਈ ਸੀ ਅਤੇ ਪ੍ਰਧਾਨ ਮੰਤਰੀ ਰਾਜੀਵ ਗਾਂਧੀ ਦੇ
ਸ਼ਾਸਨਕਾਲ ਦੌਰਾਨ 1988 ਵਿੱਚ ਬਣਾਏ ਗਏ ਕਾਨੂੰਨ ਰਾਹੀਂ ਇਸ ਨੂੰ
ਕਾਨੂੰਨੀ ਮਾਨਤਾ ਮਿਲੀ ਸੀ।

ਸੂਚਨਾ

Lok Sanjh LLC is a registered newspaper in the
State of Illinois.

ਅਖ਼ਬਾਰ ਵਿੱਚ ਛਪੀਆਂ ਖ਼ਬਰਾਂ ਜਾਂ ਇਸ਼ਤਿਹਾਰਾਂ ਨਾਲ ਪ੍ਰਕਾਸ਼ਕ ਦਾ
ਸਹਿਮਤ ਹੋਣਾ ਜ਼ਰੂਰੀ ਨਹੀਂ।

ਅਨੁਰਾਗ ਠਾਕੁਰ ਵੱਲੋਂ ਵੋਟ ਚੋਰੀ ਦੇ ਦੋਸ਼ਾਂ ਨੂੰ ਲੈ ਕੇ ਰਾਹੁਲ ਗਾਂਧੀ 'ਤੇ ਨਿਸ਼ਾਨਾ
(ਜਾਰੀ)

ਚੰਡੀਗੜ੍ਹ ਬਾਰੇ ਬੋਲਦਿਆਂ ਪਾਰਟੀ ਪ੍ਰਧਾਨ ਮਲਹੋਤਰਾ ਨੇ ਵਸਨੀਕਾਂ ਨੂੰ
ਆਪਣੇ ਵੋਟਰ ਵੇਰਵਿਆਂ ਦੀ ਪੁਸ਼ਟੀ ਕਰਨ, ਦੁਹਰਾਓ ਜਾਂ ਗਲਤੀਆਂ
ਦੀ ਰਿਪੋਰਟ ਕਰਨ ਅਤੇ ਜਿੱਥੇ ਵੀ ਲੋੜ ਹੋਵੇ ਨਾਂ ਸ਼ਾਮਲ ਕਰਨ ਜਾਂ
ਸੋਧ ਲਈ ਅਰਜ਼ੀ ਦੇਣ ਦੀ ਅਪੀਲ ਕੀਤੀ।

ਉਨ੍ਹਾਂ ਕਿਹਾ ਕਿ ਇਸ ਅਭਿਆਸ ਵਿੱਚ ਸਹੀ ਤੱਥ ਅਤੇ ਸਾਰਿਆਂ ਦੀ
ਸ਼ਮੂਲੀਅਤ ਦੋਵੇਂ ਹਾਸਲ ਹੋਣੇ ਚਾਹੀਦੇ ਹਨ। ਹਰ ਯੋਗ ਵਸਨੀਕ ਨੂੰ
ਰਜਿਸਟਰ ਕਰਨ ਦਾ ਜਾਇਜ਼ ਮੌਕਾ ਮਿਲਣਾ ਚਾਹੀਦਾ ਹੈ, ਅਤੇ
ਸਾਰੀਆਂ ਪਾਰਟੀਆਂ ਨੂੰ ਅਣਲੋੜੀਂਦੀ ਘਬਰਾਹਟ ਪੈਦਾ ਕਰਨ ਦੀ
ਬਜਾਏ ਚੋਣ ਕਮਿਸ਼ਨ ਦੀਆਂ ਪ੍ਰਕਿਰਿਆਵਾਂ ਦੀ ਵਰਤੋਂ ਕਰਨ ਵਿੱਚ
ਨਾਗਰਿਕਾਂ ਦੀ ਮਦਦ ਕਰਨੀ ਚਾਹੀਦੀ ਹੈ।

ਦੇਸ਼ • ਦਿੱਲੀ

ਦਿੱਲੀ 'ਚ ਪਟਾਕਿਆਂ ਦੀ ਖੁੱਲ੍ਹੇ ਆਮ ਵਿਕਰੀ
'ਤੇ ਸੁਪਰੀਮ ਕੋਰਟ ਸਖ਼ਤ; ਕਾਰਵਾਈ ਦਾ
ਨਿਰਦੇਸ਼
ਦੀਵਾਲੀ ਦੀ ਰਾਤ ਨੂੰ ਲੁਧਿਆਣਾ ਵਿੱਚ ਪਟਾਕੇ ਚਲਾਉਂਦੇ ਹੋਏ ਬੱਚੇ।
ਫਾਈਲ -ਫੋਟੋ: ਹਿਮਾਂਸ਼ੂ ਮਹਾਜਨ

ਪਾਬੰਦੀਆਂ ਦੇ ਬਾਵਜੂਦ ਦਿੱਲੀ ਵਿੱਚ ਵੱਖ-ਵੱਖ ਤਰ੍ਹਾਂ ਦੇ ਪਟਾਕੇ ਵਿਕਣ
ਦੀ ਖ਼ਬਰ ਦਾ ਨੋਟਿਸ ਲੈਂਦਿਆਂ ਸੁਪਰੀਮ ਕੋਰਟ ਨੇ ਮੰਗਲਵਾਰ ਨੂੰ
ਕੇਂਦਰ ਸਰਕਾਰ ਨੂੰ ਸਿਰਫ਼ ਪ੍ਰਮਾਣਿਤ ‘ਗ੍ਰੀਨ ਪਟਾਕੇ’ ਵੇਚਣ ਦੀ
ਇਜਾਜ਼ਤ ਦੇਣ ਵਾਲੇ ਆਪਣੇ ਹੁਕਮਾਂ ਦੀ ਪਾਲਣਾ ਯਕੀਨੀ ਬਣਾਉਣ
ਲਈ ਕਿਹਾ ਹੈ।

ਸੁੰਦਰੇਸ਼ ਅਤੇ ਜਸਟਿਸ ਪੀ. ਬੀ. ਵਰਾਾਲੇ ਦੀ ਬੈਂਚ ਨੇ ਕਿਹਾ, "ਉਹ
ਕਹਿ ਰਹੇ ਹਨ ਕਿ ਕੱਲ੍ਹ ਦੇ ਹੁਕਮਾਂ ਦੇ ਬਾਵਜੂਦ ਹੁਣ ਦੁਕਾਨਾਂ 'ਤੇ ਸਭ
ਕੁਝ ਉਪਲਬਧ ਹੈ।"

ਸਰਵਉੱਚ ਅਦਾਲਤ ਨੇ ਵਧੀਕ ਸੋਲੀਸਿਟਰ ਜਨਰਲ ਐਸ਼ਵਰਿਆ
ਭਾਟੀ ਨੂੰ ਇਸ ਮਾਮਲੇ 'ਤੇ ਧਿਆਨ ਦੇਣ ਲਈ ਕਿਹਾ।

ਜਸਟਿਸ ਸੁੰਦਰੇਸ਼ ਨੇ ਕਿਹਾ, "ਉਹ ਕਹਿ ਰਹੇ ਹਨ ਕਿ ਬਾਜ਼ਾਰ ਵਿੱਚ
ਹਰ ਤਰ੍ਹਾਂ ਦੇ ਪਟਾਕੇ - ਲਾਇਸੰਸਸ਼ੁਦਾ, ਬਿਨਾਂ ਲਾਇਸੰਸ ਵਾਲੇ,
ਕਿਊ.ਆਰ. ਕੋਡ ਵਾਲੇ ਜਾਂ ਬਿਨਾਂ ਕਿਊ.ਆਰ. ਕੋਡ ਵਾਲੇ - ਸਭ ਕੁਝ
ਉਪਲਬਧ ਹੈ। ਕਿਰਪਾ ਕਰਕੇ ਇਸ ਦਾ ਨੋਟਿਸ ਲਓ।"

ਇਸ ਗੱਲ ਨੂੰ ਬਰਕਰਾਰ ਰੱਖਦਿਆਂ ਕਿ ਪਟਾਕਿਆਂ 'ਤੇ ਪੂਰੀ ਪਾਬੰਦੀ
ਗੈਰ-ਕਾਨੂੰਨੀ ਵਿਕਰੀ ਨੂੰ ਉਤਸ਼ਾਹਿਤ ਕਰਦੀ ਹੈ ਅਤੇ ਜਾਇਜ਼ ਗ੍ਰੀਨ
ਪਟਾਕਿਆਂ ਨੂੰ ਪ੍ਰਭਾਵਿਤ ਕਰਦੀ ਹੈ, ਸੁਪਰੀਮ ਕੋਰਟ ਨੇ ਸੋਮਵਾਰ ਨੂੰ
ਕੁੱਝ ਸਮੇਂ ਦੀਆਂ ਪਾਬੰਦੀਆਂ ਅਤੇ ਨਿਗਰਾਨੀ ਦੀਆਂ ਸ਼ਰਤਾਂ ਹੇਠ
ਦਿੱਲੀ-ਐੱਨ.ਸੀ.ਆਰ. ਵਿੱਚ ਦੀਵਾਲੀ ਦੌਰਾਨ ਦੋ ਦਿਨਾਂ ਲਈ ਗ੍ਰੀਨ
ਪਟਾਕੇ ਚਲਾਉਣ ਦੀ ਇਜਾਜ਼ਤ ਦਿੱਤੀ ਸੀ।

ਅਦਾਲਤ ਨੇ ਅਧਿਕਾਰੀਆਂ ਨੂੰ ਇਹ ਯੁਕੀਨੀ ਬਣਾਉਣ ਦੇ ਨਿਰਦੇਸ਼
ਦਿੱਤੇ ਕਿ 'ਪ੍ਰਮਾਣਿਤ ਗ੍ਰੀਨ ਪਟਾਕੇ' ਚਲਾਉਣ ਦੀ ਇਜਾਜ਼ਤ 7 ਅਤੇ 8
ਨਵੰਬਰ 2026 ਨੂੰ ਸਿਰਫ਼ ਸਵੇਰੇ 6:00 ਵਜੇ ਤੋਂ 7:00 ਵਜੇ ਤੱਕ
ਅਤੇ ਰਾਤ 8:00 ਵਜੇ ਤੋਂ 10:00 ਵਜੇ ਤੱਕ ਹੀ ਹੋਵੇਗੀ।

ਹਾਲਾਂਕਿ, ਅਦਾਲਤ ਨੇ ਹੁਕਮ ਦਿੱਤਾ ਕਿ “ਹਸਪਤਾਲਾਂ, ਨਰਸਿੰਗ
ਹੋਮਾਂ, ਪ੍ਰਾਇਮਰੀ ਅਤੇ ਜ਼ਿਲ੍ਹਾ ਸਿਹਤ ਕੇਂਦਰਾਂ, ਬਿਰਧ ਆਸ਼ਰਮਾਂ ਅਤੇ
ਕਿਸੇ ਵੀ ਨੋਟੀਫਾਈਡ ਸ਼ਾਂਤ ਖੇਤਰਾਂ ਦੇ 300 ਮੀਟਰ ਦੇ ਘੇਰੇ ਵਿੱਚ
ਕੋਈ ਵੀ ਪਟਾਕੇ ਨਹੀਂ ਚਲਾਏ ਜਾਣਗੇ। ਇਨ੍ਹਾਂ ਖੇਤਰਾਂ ਨੂੰ ‘ਨੋ-ਕ੍ਰੈਕਰ
ਜ਼ੋਨ’ ਘੋਸ਼ਿਤ ਕੀਤਾ ਜਾਵੇਗਾ, ਜ਼ਮੀਨ 'ਤੇ ਨਿਸ਼ਾਨਬੱਧ ਕੀਤਾ ਜਾਵੇਗਾ
ਅਤੇ ਜਨਤਕ ਕੀਤਾ ਜਾਵੇਗਾ।

ਇਹੀ ਪਾਬੰਦੀ ਸਿੱਖਿਆ ਸੰਸਥਾਵਾਂ 'ਤੇ ਵੀ ਲਾਗੂ ਹੋਵੇਗੀ। ਇਹ
ਯਕੀਨੀ ਬਣਾਉਣ ਲਈ ਸਾਰੇ ਲੋੜੀਂਦੇ ਯਤਨ ਕਰਨੇ ਪੈਣਗੇ ਕਿ
ਬੀਮਾਰੀਆਂ ਤੋਂ ਪੀੜਤ ਲੋਕਾਂ ਨੂੰ ਕੋਈ ਅਸੁਵਿਧਾ ਨਾ ਹੋਵੇ,” ਅਦਾਲਤ
ਨੇ ਆਪਣੇ 29 ਅਕਤੂਬਰ ਦੇ ਹੁਕਮ ਵਿੱਚ ਕਿਹਾ ਜੋ ਸੋਮਵਾਰ ਨੂੰ
ਜਨਤਕ ਕੀਤਾ ਗਿਆ ਸੀ।

ਮਨੋ ਰੰਜਨ

ਰਾਮਾਇਣ’ ਨੂੰ ਹਾਈ ਕੋਰਟ ਤੋਂ ਕਾਪੀਰਾਈਟ
ਸੁਰੱਖਿਆ, ਬਿਨਾਂ ਇਜਾਜ਼ਤ ਸੀਨ ਲੀਕ ਕਰਨ
’ਤੇ ਰੋਕ
ਰਣਬੀਰ ਕਪੂਰ ਦੀ ਆਉਣ ਵਾਲੀ ਫਿਲਮ ‘ਰਾਮਾਇਣ: ਭਾਗ 1’ ਨੂੰ
ਬੰਬੇ ਹਾਈ ਕੋਰਟ ਨੇ ਅੰਤਰਿਮ ਕਾਪੀਰਾਈਟ ਸੁਰੱਖਿਆ ਦਿੱਤੀ ਹੈ।
ਅਦਾਲਤ ਨੇ ਅਣਪਛਾਤੇ ਵਿਅਕਤੀਆਂ, ਸੰਸਥਾਵਾਂ ਅਤੇ ਡਿਜੀਟਲ
ਪਲੇਟਫਾਰਮਾਂ ਨੂੰ ਬਿਨਾਂ ਇਜਾਜ਼ਤ ਫਿਲਮ ਦੀ ਰਿਕਾਰਡਿੰਗ, ਹੋਸਟਿੰਗ
ਜਾਂ ਆਨਲਾਈਨ ਸਟ੍ਰੀਮਿੰਗ ਕਰਨ ਤੋਂ ਰੋਕ ਦਿੱਤਾ ਹੈ।

ਇਹ ਹੁਕਮ ਗੌਡਪਾਵਰ ਮੀਡੀਆ ਪ੍ਰਾਈਵੇਟ ਲਿਮਟਿਡ ਵੱਲੋਂ ਦਾਇਰ
ਪਟੀਸ਼ਨ ’ਤੇ ਜਾਰੀ ਕੀਤਾ ਗਿਆ। ਕੰਪਨੀ ਨੇ ਫਿਲਮ ਦੀ ਸਕ੍ਰਿਪਟ,
ਕਿਰਦਾਰਾਂ, ਵੀਡੀਓ ਫੁਟੇਜ, ਗੀਤਾਂ ਅਤੇ ਰਿਕਾਰਡਿੰਗਾਂ ਨੂੰ
ਕਾਪੀਰਾਈਟ ਦੀ ਉਲੰਘਣਾ ਤੋਂ ਬਚਾਉਣ ਲਈ ਅਦਾਲਤ ਦਾ ਰੁਖ
ਕੀਤਾ ਸੀ। ਕੰਪਨੀ ਕੋਲ ਭਾਰਤ ਅਤੇ ਵਿਦੇਸ਼ੀ ਬਾਜ਼ਾਰਾਂ ਵਿੱਚ ਫਿਲਮ
ਦੇ ਕਾਪੀਰਾਈਟ ਅਤੇ ਵੰਡ ਅਧਿਕਾਰ ਹੋਣ ਦੀ ਜਾਣਕਾਰੀ ਦਿੱਤੀ ਗਈ
ਹੈ।

ਅਦਾਲਤ ਦੇ ਹੁਕਮ ਨਾਲ ਫਿਲਮ ਦੇ ਪਾਈਰੇਟਿਡ ਲਿੰਕਾਂ ਅਤੇ ਮਿਰਰ
ਵੈੱਬਸਾਈਟਾਂ ਖ਼ਿਲਾਫ਼ ਕਾਰਵਾਈ ਦਾ ਰਾਹ ਖੁੱਲ੍ਹ ਗਿਆ ਹੈ। ਇੰਟਰਨੈੱਟ
ਸੇਵਾ ਪ੍ਰਦਾਤਾਵਾਂ ਅਤੇ ਸੋਸ਼ਲ ਮੀਡੀਆ ਪਲੇਟਫਾਰਮਾਂ ਨੂੰ ਲਿਖਤੀ
ਨੋਟਿਸ ਮਿਲਣ ’ਤੇ ਗੈਰ-ਕਾਨੂੰਨੀ ਸਮੱਗਰੀ ਹਟਾਉਣ ਲਈ ਕਾਰਵਾਈ
ਕਰਨੀ ਹੋਵੇਗੀ।

ਰਿਪੋਰਟ ਮੁਤਾਬਕ, ਫਿਲਮ 5 ਨਵੰਬਰ 2026 ਨੂੰ ਸਿਨੇਮਾਘਰਾਂ ਵਿੱਚ
ਰਿਲੀਜ਼ ਹੋਣੀ ਹੈ। ਇਸ ਦੀ ਐਡਵਾਂਸ ਬੁਕਿੰਗ ਤੋਂ ਹੁਣ ਤੱਕ ਲਗਭਗ
73 ਕਰੋੜ ਰੁਪਏ ਦੀ ਕਮਾਈ ਹੋਣ ਦਾ ਦਾਅਵਾ ਕੀਤਾ ਗਿਆ ਹੈ।
ਫਿਲਮ ਦੀ ਰਿਲੀਜ਼ ਤੋਂ ਪਹਿਲਾਂ ਕਾਪੀਰਾਈਟ ਸੁਰੱਖਿਆ ਨੂੰ ਲੈ ਕੇ ਇਹ
ਅਦਾਲਤੀ ਹੁਕਮ ਮਹੱਤਵਪੂਰਨ ਮੰਨਿਆ ਜਾ ਰਿਹਾ ਹੈ।

ਭਾਰਤ ਨੇ ਇੱਕ ਲਾਂਚਰ ਤੋਂ ਦੋ ਪ੍ਰਲਯ ਮਿਜ਼ਾਈਲਾਂ ਦਾਗਣ ਦੀ ਸਮਰੱਥਾ ਦਾ ਕੀਤਾ
ਸਫਲ ਪ੍ਰੀਖਣ

ਦੇਸ਼ • ਭਾਰਤ

ਭਾਰਤ ਨੇ ਇੱਕ ਲਾਂਚਰ ਤੋਂ ਦੋ ਪ੍ਰਲਯ
ਮਿਜ਼ਾਈਲਾਂ ਦਾਗਣ ਦੀ ਸਮਰੱਥਾ ਦਾ ਕੀਤਾ
ਸਫਲ ਪ੍ਰੀਖਣ
ਭਾਰਤ ਨੇ ਰੱਖਿਆ ਖੇਤਰ ਵਿੱਚ ਇੱਕ ਨਵੀਂ ਸਮਰੱਥਾ ਦਾ ਸਫਲ
ਪ੍ਰਦਰਸ਼ਨ ਕੀਤਾ ਹੈ। ਰੱਖਿਆ ਖੋਜ ਅਤੇ ਵਿਕਾਸ ਸੰਗਠਨ ਨੇ ਓਡੀਸ਼ਾ
ਦੇ ਚਾਂਦੀਪੁਰ ਤੋਂ ਪ੍ਰਲਯ ਮਿਜ਼ਾਈਲ ਦਾ ਪ੍ਰੀਖਣ ਕੀਤਾ। ਇਸ ਪ੍ਰੀਖਣ
ਦੀ ਖਾਸ ਗੱਲ ਇਹ ਰਹੀ ਕਿ ਇੱਕ ਹੀ ਲਾਂਚਰ ਤੋਂ ਇੱਕੋ ਸਮੇਂ ਦੋ
ਮਿਜ਼ਾਈਲਾਂ ਦਾਗਣ ਦੀ ਸਮਰੱਥਾ ਦਾ ਪ੍ਰਦਰਸ਼ਨ ਕੀਤਾ ਗਿਆ।

ਜਾਣਕਾਰੀ ਅਨੁਸਾਰ, ਪ੍ਰਲਯ ਮਿਜ਼ਾਈਲ ਦੀ ਮਾਰਕ ਸਮਰੱਥਾ
ਲਗਭਗ 500 ਕਿਲੋਮੀਟਰ ਤੱਕ ਦੱਸੀ ਗਈ ਹੈ। ਇਹ ਮਿਜ਼ਾਈਲ
ਦੁਸ਼ਮਣ ਦੇ ਵੱਖ-ਵੱਖ ਟੀਚਿਆਂ ਨੂੰ ਨਿਸ਼ਾਨਾ ਬਣਾਉਣ ਲਈ ਤਿਆਰ
ਕੀਤੀ ਗਈ ਹੈ। ਇਸ ਨੂੰ ਅਰਧ-ਬੈਲਿਸਟਿਕ ਮਿਜ਼ਾਈਲ ਕਿਹਾ ਜਾਂਦਾ
ਹੈ, ਕਿਉਂਕਿ ਇਹ ਉਡਾਣ ਦੌਰਾਨ ਆਪਣਾ ਰਸਤਾ ਬਦਲ ਸਕਦੀ ਹੈ।

ਪ੍ਰੀਖਣ ਤੋਂ ਪਹਿਲਾਂ ਸੁਰੱਖਿਆ ਦੇ ਮੱਦੇਨਜ਼ਰ ਚਾਂਦੀਪੁਰ ਵਿੱਚ ਟੈਸਟ
ਸਥਾਨ ਦੇ ਦੋ ਕਿਲੋਮੀਟਰ ਦੇ ਘੇਰੇ ਵਿੱਚ ਰਹਿਣ ਵਾਲੇ ਲੋਕਾਂ ਨੂੰ
ਅਸਥਾਈ ਤੌਰ ’ਤੇ ਬਾਹਰ ਕੱਢਿਆ ਗਿਆ ਸੀ। ਇਸ ਤੋਂ ਬਾਅਦ
ਮਿਜ਼ਾਈਲ ਦਾ ਪ੍ਰੀਖਣ ਕੀਤਾ ਗਿਆ, ਜਿਸ ਨੂੰ ਸਫਲ ਦੱਸਿਆ
ਗਿਆ ਹੈ।

ਇਸ ਤਰ੍ਹਾਂ ਦੀ ਬਹੁ-ਮਿਜ਼ਾਈਲ ਲਾਂਚ ਸਮਰੱਥਾ ਰੂਸ ਅਤੇ ਅਮਰੀਕਾ
ਵਰਗੇ ਦੇਸ਼ਾਂ ਦੇ ਰੱਖਿਆ ਪ੍ਰਣਾਲੀਆਂ ਵਿੱਚ ਵੀ ਮੌਜੂਦ ਹੈ। ਭਾਰਤ ਨੇ
ਇਸ ਸਮਰੱਥਾ ਨੂੰ ਸਵਦੇਸ਼ੀ ਤਕਨਾਲੋਜੀ ਰਾਹੀਂ ਵਿਕਸਤ ਕੀਤਾ ਹੈ।

ਇਸ ਮਿਜ਼ਾਈਲ ਨੂੰ ਪਾਕਿਸਤਾਨ ਨਾਲ ਲੱਗਦੀ ਸਰਹੱਦ ’ਤੇ
ਤਾਇਨਾਤ ਕੀਤੇ ਜਾਣ ਦੀ ਗੱਲ ਵੀ ਰਿਪੋਰਟ ਵਿੱਚ ਕਹੀ ਗਈ ਹੈ।
ਹਾਲਾਂਕਿ, ਤਾਇਨਾਤੀ ਸਬੰਧੀ ਅਧਿਕਾਰਤ ਪੁਸ਼ਟੀ ਦਾ ਵੇਰਵਾ
ਉਪਲਬਧ ਨਹੀਂ ਹੈ।

100% ਈਥਾਨੌਲ ਵਾਲੀਆਂ ਗੱਡੀਆਂ ਨੂੰ ਬਾਲਣ ਕਿੱਥੋਂ ਮਿਲੇਗਾ?
ਸੁਪਰੀਮ ਕੋਰਟ ਦਾ ਕੇਂਦਰ ਤੋਂ ਸਵਾਲ

ਮਨੋ ਰੰਜਨ

ਜੈਪੁਰ ‘ਚ ਅੱਜ ਫਿਲਮ ‘ਦੇਵੀ ਵਿਗਿਆਨਮ’
ਦਾ ਟ੍ਰੇਲਰ ਹੋਵੇਗਾ ਲਾਂਚ
ਦੇਵੀ ਮਾਂ ਕਰਨੀ ਦੀ ਮਹਿਮਾ ਅਤੇ ਸਦੀਵੀ ਸੱਭਿਆਚਾਰ ’ਤੇ
ਆਧਾਰਿਤ ਹਿੰਦੀ ਫਿਲਮ ‘ਦੇਵੀ ਵਿਗਿਆਨਮ’ ਦਾ ਟ੍ਰੇਲਰ ਮੰਗਲਵਾਰ
ਨੂੰ ਜੈਪੁਰ ਵਿੱਚ ਲਾਂਚ ਕੀਤਾ ਜਾਵੇਗਾ। ਇਸ ਸਬੰਧੀ ਸਮਾਰੋਹ
ਰਾਜਸਥਾਨ ਦੇ ਕਾਂਸਟੀਚਿਊਸ਼ਨ ਕਲੱਬ, ਲਾਲਕੋਠੀ ਵਿਖੇ ਸ਼ਾਮ 4 ਵਜੇ
ਕਰਵਾਇਆ ਜਾਵੇਗਾ।

ਸਮਾਗਮ ਵਿੱਚ ਫਿਲਮ ਦੀ ਸਟਾਰ ਕਾਸਟ ਅਤੇ ਸ਼ਿਵ ਵਿਧਾਨ ਸਭਾ
ਹਲਕੇ ਦੇ ਵਿਧਾਇਕ ਰਵਿੰਦਰ ਸਿੰਘ ਭਾਟੀ ਦੇ ਮੌਜੂਦ ਰਹਿਣ ਦੀ
ਜਾਣਕਾਰੀ ਦਿੱਤੀ ਗਈ ਹੈ। ਟ੍ਰੇਲਰ ਲਾਂਚ ਸਮਾਰੋਹ ਦੌਰਾਨ ਫਿਲਮ ਦੀ
ਕਹਾਣੀ ਅਤੇ ਇਸ ਦੇ ਸੱਭਿਆਚਾਰਕ ਵਿਸ਼ੇ ਨੂੰ ਦਰਸ਼ਕਾਂ ਸਾਹਮਣੇ ਪੇਸ਼
ਕੀਤਾ ਜਾਵੇਗਾ।

ਫਿਲਮ ‘ਦੇਵੀ ਵਿਗਿਆਨਮ’ ਦਾ ਕੇਂਦਰੀ ਵਿਸ਼ਾ ਦੇਵੀ ਮਾਂ ਕਰਨੀ ਦੀ
ਮਹਿਮਾ ਅਤੇ ਭਾਰਤੀ ਸੱਭਿਆਚਾਰਕ ਵਿਰਾਸਤ ਹੈ। ਇਸ ਦੇ ਟ੍ਰੇਲਰ
ਲਾਂਚ ਨੂੰ ਲੈ ਕੇ ਜੈਪੁਰ ਵਿੱਚ ਸਮਾਗਮ ਦੀਆਂ ਤਿਆਰੀਆਂ ਕੀਤੀਆਂ
ਜਾ ਰਹੀਆਂ ਹਨ।

ਇਸ ਸਮਾਗਮ ਵਿੱਚ ਫਿਲਮ ਨਾਲ ਜੁੜੇ ਕਲਾਕਾਰਾਂ ਦੀ ਹਾਜ਼ਰੀ ਖਾਸ
ਰਹੇਗੀ। ਹਾਲਾਂਕਿ, ਉਪਲਬਧ ਜਾਣਕਾਰੀ ਵਿੱਚ ਫਿਲਮ ਦੀ ਪੂਰੀ
ਸਟਾਰ ਕਾਸਟ, ਨਿਰਦੇਸ਼ਕ, ਨਿਰਮਾਤਾ ਅਤੇ ਰਿਲੀਜ਼ ਦੀ ਤਾਰੀਖ ਬਾਰੇ
ਵੇਰਵਾ ਨਹੀਂ ਦਿੱਤਾ ਗਿਆ ਹੈ। ਟ੍ਰੇਲਰ ਲਾਂਚ ਤੋਂ ਬਾਅਦ ਫਿਲਮ ਬਾਰੇ
ਹੋਰ ਜਾਣਕਾਰੀ ਸਾਹਮਣੇ ਆਉਣ ਦੀ ਉਮੀਦ ਹੈ।

ਵਿਸ਼ਵ • ਕੈਨੇ ਡਾ

ਟਾਂਡਾ ਦੀ ਜਸਵਿੰਦਰ ਕੌਰ ਨੇ ਕੈਨੇਡਾ ‘ਚ 42.2
ਕਿਲੋਮੀਟਰ ਮੈਰਾਥਨ ਪੂਰੀ ਕੀਤੀ
ਹੁਸ਼ਿਆਰਪੁਰ ਜ਼ਿਲ੍ਹੇ  ਦੇ ਟਾਂਡਾ ਦੇ ਮਾਡਲ ਟਾਊਨ ਨਾਲ ਸਬੰਧਤ 32
ਸਾਲਾ ਜਸਵਿੰਦਰ ਕੌਰ ਨੇ ਕੈਨੇਡਾ ਵਿੱਚ ਵਾਟਰਫਰੰਟ ਮੈਰਾਥਨ ਪੂਰੀ
ਕਰਕੇ ਆਪਣੇ ਇਲਾਕੇ ਦਾ ਨਾਮ ਰੌਸ਼ਨ ਕੀਤਾ ਹੈ। ਜਸਵਿੰਦਰ ਕੌਰ ਨੇ
42.2 ਕਿਲੋਮੀਟਰ ਦੀ ਦੌੜ 5 ਘੰਟੇ 29 ਮਿੰਟ ਵਿੱਚ ਪੂਰੀ ਕੀਤੀ।

ਜਸਵਿੰਦਰ ਕੌਰ, ਅੰਮ੍ਰਿਤਪਾਲ ਸਿੰਘ ਦੀ ਪਤਨੀ ਅਤੇ ਦੋ ਧੀਆਂ ਦੀ
ਮਾਂ ਹੈ। ਉਹ ਪਿਛਲੇ ਕੁਝ ਸਮੇਂ ਤੋਂ ਵਿਦੇਸ਼ ਵਿੱਚ ਰਹਿ ਰਹੀ ਹੈ।
ਮੈਰਾਥਨ ਵਿੱਚ ਉਸ ਦੀ ਭਾਗੀਦਾਰੀ ਅਤੇ ਦੌੜ ਪੂਰੀ ਕਰਨ ਦੀ
ਪ੍ਰਾਪਤੀ ਨੇ ਟਾਂਡਾ ਦੇ ਲੋਕਾਂ ਵਿੱਚ ਖੁਸ਼ੀ ਪੈਦਾ ਕੀਤੀ ਹੈ।

ਇਸ ਦੌੜ ਦੀ ਖਾਸ ਗੱਲ ਇਹ ਵੀ ਰਹੀ ਕਿ ਜਸਵਿੰਦਰ ਕੌਰ ਦੇ ਨਾਲ
ਉਸ ਦੀ ਧੀ ਅਬਲੀਨ ਕੌਰ ਅਤੇ ਸੱਸ ਵਰਿੰਦਰ ਕੌਰ ਨੇ ਵੀ ਭਾਗ
ਲਿਆ। ਇਸ ਤਰ੍ਹਾਂ ਇੱਕੋ ਪਰਿਵਾਰ ਦੀਆਂ ਤਿੰਨ ਪੀੜ੍ਹੀਆਂ ਨੇ ਖੇਡ
ਸਮਾਗਮ ਵਿੱਚ ਹਿੱਸਾ ਲੈ ਕੇ ਆਪਣੀ ਸ਼ਮੂਲੀਅਤ ਦਰਜ ਕਰਵਾਈ।

ਟਾਂਡਾ ਦੀ ਜਸਵਿੰਦਰ ਕੌਰ ਨੇ ਕੈਨੇਡਾ ‘ਚ 42.2 ਕਿਲੋਮੀਟਰ ਮੈਰਾਥਨ ਪੂਰੀ ਕੀਤੀ
(ਜਾਰੀ)

42.2 ਕਿਲੋਮੀਟਰ ਦੀ ਮੈਰਾਥਨ ਪੂਰੀ ਕਰਨਾ ਸਰੀਰਕ ਤਾਕਤ,
ਸਹਿਣਸ਼ੀਲਤਾ ਅਤੇ ਲਗਾਤਾਰ ਅਭਿਆਸ ਦੀ ਮੰਗ ਕਰਦਾ ਹੈ।
ਜਸਵਿੰਦਰ ਕੌਰ ਵੱਲੋਂ ਇਹ ਦੌੜ ਤੈਅ ਸਮੇਂ ਵਿੱਚ ਪੂਰੀ ਕਰਨਾ ਉਸ ਦੀ
ਮਿਹਨਤ ਅਤੇ ਲਗਨ ਨੂੰ ਦਰਸਾਉਂਦਾ ਹੈ। ਉਸ ਦੀ ਇਸ ਪ੍ਰਾਪਤੀ
ਨਾਲ ਟਾਂਡਾ ਅਤੇ ਪੰਜਾਬੀ ਭਾਈਚਾਰੇ ਵਿੱਚ ਖੁਸ਼ੀ ਦਾ ਮਾਹੌਲ ਹੈ।

ਪੰਜਾਬ • ਅਮਰੀਕਾ

ਅਮਰੀਕਾ ‘ਚ ਨਗਰ ਕੀਰਤਨ ਦੌਰਾਨ ਹਿੰਸਾ,
ਗੋਲੀਬਾਰੀ ਤੇ ਛੁਰੇਬਾਜ਼ੀ ਨਾਲ ਦੋ ਜ਼ਖਮੀ
ਅਮਰੀਕਾ ਦੇ ਕੈਲੀਫੋਰਨੀਆ ਸੂਬੇ ਵਿੱਚ ਨਗਰ ਕੀਰਤਨ ਦੌਰਾਨ ਹਿੰਸਾ
ਦੀਆਂ ਦੋ ਘਟਨਾਵਾਂ ਸਾਹਮਣੇ ਆਈਆਂ ਹਨ। ਸਟਰ ਕਾਉਂਟੀ ਵਿੱਚ
ਸ਼ਨੀਵਾਰ ਨੂੰ ਕਰਵਾਏ ਗਏ 47ਵੇਂ ਸਾਲਾਨਾ ਨਗਰ ਕੀਰਤਨ ਦੌਰਾਨ
ਗੋਲੀਬਾਰੀ ਹੋਈ, ਜਦਕਿ ਐਤਵਾਰ ਨੂੰ ਛੁਰੇਬਾਜ਼ੀ ਦੀ ਘਟਨਾ
ਵਾਪਰੀ। ਇਨ੍ਹਾਂ ਘਟਨਾਵਾਂ ਵਿੱਚ ਦੋ ਵਿਅਕਤੀ ਜ਼ਖਮੀ ਹੋਏ ਹਨ।

ਮਿਲੀ ਜਾਣਕਾਰੀ ਅਨੁਸਾਰ, ਨਗਰ ਕੀਰਤਨ ਦੌਰਾਨ ਦੋ ਧੜਿਆਂ
ਵਿਚਕਾਰ ਤਕਰਾਰ ਨੇ ਹਿੰਸਕ ਰੂਪ ਧਾਰ ਲਿਆ। ਇਸ ਦੌਰਾਨ
ਗੋਲੀਬਾਰੀ ਹੋਣ ਦੀ ਘਟਨਾ ਸਾਹਮਣੇ ਆਈ। ਇਸ ਤੋਂ ਇਲਾਵਾ
ਤਲਵਾਰਾਂ ਦੀ ਵਰਤੋਂ ਕੀਤੇ ਜਾਣ ਦੀ ਵੀ ਜਾਣਕਾਰੀ ਮਿਲੀ ਹੈ।

ਇੱਕ ਹੋਰ ਘਟਨਾ ਵਿੱਚ ਛੁਰੇ ਨਾਲ ਹਮਲਾ ਕੀਤਾ ਗਿਆ, ਜਿਸ ਕਾਰਨ
ਦੋ ਲੋਕ ਜ਼ਖਮੀ ਹੋ ਗਏ। ਘਟਨਾਵਾਂ ਤੋਂ ਬਾਅਦ ਪੁਲਿਸ ਨੇ ਕਾਰਵਾਈ
ਕਰਦਿਆਂ ਇੱਕ ਸ਼ੱਕੀ ਨੂੰ ਹਿਰਾਸਤ ਵਿੱਚ ਲਿਆ ਹੈ।

ਇਨ੍ਹਾਂ ਘਟਨਾਵਾਂ ਨੇ ਕੈਲੀਫੋਰਨੀਆ ਵਿੱਚ ਨਗਰ ਕੀਰਤਨ ਦੇ ਪ੍ਰਬੰਧਾਂ
ਅਤੇ ਸੁਰੱਖਿਆ ਨੂੰ ਲੈ ਕੇ ਚਿੰਤਾ ਪੈਦਾ ਕਰ ਦਿੱਤੀ ਹੈ। ਹਾਲਾਂਕਿ,
ਉਪਲਬਧ ਜਾਣਕਾਰੀ ਵਿੱਚ ਜ਼ਖਮੀਆਂ ਦੀ ਪਛਾਣ, ਉਨ੍ਹਾਂ ਦੀ ਸਿਹਤ
ਸਥਿਤੀ, ਗੋਲੀਬਾਰੀ ਵਿੱਚ ਵਰਤੇ ਗਏ ਹਥਿਆਰ ਅਤੇ ਹਿਰਾਸਤ
ਵਿੱਚ ਲਏ ਗਏ ਸ਼ੱਕੀ ਦੀ ਭੂਮਿਕਾ ਬਾਰੇ ਵਿਸਤ੍ਰਿਤ ਵੇਰਵਾ ਸਾਹਮਣੇ
ਨਹੀਂ ਆਇਆ ਹੈ। ਪੁਲਿਸ ਜਾਂਚ ਤੋਂ ਬਾਅਦ ਹੀ ਘਟਨਾਵਾਂ ਦੇ ਪੂਰੇ
ਕਾਰਨਾਂ ਬਾਰੇ ਸਪੱਸ਼ਟ ਜਾਣਕਾਰੀ ਮਿਲ ਸਕੇਗੀ।

ਖੇਤੀ

ਨਾਰਨੌਲ ਮੰਡੀ ’ਚ ਬਾਜਰੇ ਦੀ ਸਰਕਾਰੀ
ਖਰੀਦ ਦਾ ਸ਼ਡਿਊਲ ਜਾਰੀ
ਨਾਰਨੌਲ: ਨਵੀਂ ਅਨਾਜ ਮੰਡੀ ਨਾਰਨੌਲ ਵਿੱਚ ਚੱਲ ਰਹੀ ਬਾਜਰੇ ਦੀ
ਸਰਕਾਰੀ ਖਰੀਦ ਨੂੰ ਸੁਚਾਰੂ, ਸੁਚੱਜੇ ਅਤੇ ਵਿਵਸਥਿਤ ਢੰਗ ਨਾਲ
ਨੇਪਰੇ ਚਾੜ੍ਹਨ ਲਈ 4 ਤੋਂ 6 ਨਵੰਬਰ ਤੱਕ ਪਿੰਡਾਂ ਅਨੁਸਾਰ ਸ਼ਡਿਊਲ
ਜਾਰੀ ਕੀਤਾ ਗਿਆ ਹੈ।

ਇਹ ਜਾਣਕਾਰੀ ਦਿੰਦਿਆਂ ਮਾਰਕੀਟ ਕਮੇਟੀ ਦੇ ਸਕੱਤਰ ਅਤੇ
ਕਾਰਜਕਾਰੀ ਅਧਿਕਾਰੀ ਨੁਕੁਲ ਯਾਦਵ ਨੇ ਦੱਸਿਆ ਕਿ ਮੰਡੀ ਵਿੱਚ
ਵਿਵਸਥਾ ਬਣਾਈ ਰੱਖਣ ਅਤੇ ਕਿਸਾਨਾਂ ਨੂੰ ਕਿਸੇ ਵੀ ਤਰ੍ਹਾਂ ਦੀ
ਪਰੇਸ਼ਾਨੀ ਤੋਂ ਬਚਾਉਣ ਲਈ ਇਹ ਸ਼ਡਿਊਲ ਤਿਆਰ ਕੀਤਾ ਗਿਆ
ਹੈ। ਉਨ੍ਹਾਂ ਕਿਸਾਨਾਂ ਨੂੰ ਅਪੀਲ ਕੀਤੀ ਕਿ ਉਹ ਆਪਣੇ ਪਛਾਣ ਪੱਤਰ
ਜਾਂ ਹੋਰ ਦਸਤਾਵੇਜ਼ਾਂ (ਜਿਵੇਂ ਆਧਾਰ ਕਾਰਡ) ਵਿੱਚ ਦਰਜ ਪਤੇ ਦੇ
ਆਧਾਰ ‘ਤੇ ਆਪਣੇ ਪਿੰਡ ਦਾ ਸ਼ਡਿਊਲ ਦੇਖਣ ਅਤੇ ਉਸੇ ਅਨੁਸਾਰ
ਆਪਣੀ ਬਾਜਰੇ ਦੀ ਫ਼ਸਲ ਵੇਚਣ ਲਈ ਮੰਡੀ ਵਿੱਚ ਲੈ ਕੇ ਆਉਣ।

4 ਨਵੰਬਰ: ਮੰਢਾਣਾ, ਮੰਡਲਾਣਾ, ਮੇਈ, ਮੀਰਪੁਰ ਅਤੇ ਨਿਵਾਜ਼ਨਗਰ
ਪਿੰਡਾਂ ਦੇ ਕਿਸਾਨਾਂ ਦਾ ਬਾਜਰਾ ਖਰੀਦਿਆ ਜਾਵੇਗਾ।

5 ਨਵੰਬਰ: ਮਿੱਤਰਪੁਰਾ, ਮੁਹੰਮਦਪੁਰ ਹਮੀਦ ਖਾਂ, ਮੁਕੰਦਪੁਰਾ,
ਮੁਰਾਰੀਪੁਰ ਅਤੇ ਨੰਗਲ ਕਾਠਾ ਪਿੰਡਾਂ ਦੇ ਕਿਸਾਨਾਂ ਦਾ ਬਾਜਰਾ
ਖਰੀਦਿਆ ਜਾਵੇਗਾ।

6 ਨਵੰਬਰ: ਨੰਗਲ ਸ਼ਾਲੂ, ਨੰਗਲ ਤਿਹਾੜੀ, ਨਾਰਨੌਲ, ਨਸੀਬਪੁਰ
ਅਤੇ ਲੁਤਫ਼ਪੁਰ ਪਿੰਡਾਂ ਦੇ ਕਿਸਾਨਾਂ ਲਈ ਖਰੀਦ ਦਾ ਸਮਾਂ ਨਿਰਧਾਰਤ
ਕੀਤਾ ਗਿਆ ਹੈ।

ਪੰਜਾਬ

ਐੱਸ.ਆਈ.ਆਰ. : ਪੰਜਾਬ ਸਮੇਤ 5 ਰਾਜਾਂ
‘ਚ ਵੋਟਰਾਂ ਦੀ ਗਿਣਤੀ 13.24 ਫੀਸਦੀ ਘਟੀ
ਨਵੀਂ ਦਿੱਲੀ, 3 ਨਵੰਬਰ (ਪੰਜਾਬ ਮੇਲ)- ਅੰਕੜਿਆਂ ਦੀ ਮੰਨੀਏ ਤਾਂ
ਪੰਜਾਬ, ਉੱਤਰ ਪ੍ਰਦੇਸ਼, ਉੱਤਰਾਖੰਡ, ਗੋਆ ਅਤੇ ਮਨੀਪੁਰ ਵਿਚ ਵੋਟਰ
ਸੂਚੀਆਂ ਦੀ ਵਿਸ਼ੇਸ਼ ਸੁਧਾਈ (ਐੱਸ.ਆਈ.ਆਰ.) ਦਾ ਅਮਲ
ਮੁਕੰਮਲ ਹੋਣ ਮਗਰੋਂ ਵੋਟਰਾਂ ਦੀ ਗਿਣਤੀ 13.24 ਫੀਸਦੀ ਤੱਕ ਘਟੀ
ਹੈ। ਇਨ੍ਹਾਂ ਪੰਜ ਰਾਜਾਂ ਵਿਚ ਅਗਲੇ ਸਾਲ ਦੇ ਸ਼ੁਰੂ ਵਿਚ ਅਸੈਂਬਲੀ
ਚੋਣਾਂ ਹਨ। ਪੰਜਾਬ ਵਿਚ ਅੰਤਿਮ ਸੂਚੀਆਂ ‘ਚ ਸਭ ਤੋਂ ਵੱਧ ਸੁਧਾਰ
ਦੇਖਣ ਨੂੰ ਮਿਲਿਆ। ਉਪਰੋਕਤ ਪੰਜਾਂ ਵਿਚੋਂ ਗੋਆ ਇਕੱਲਾ ਅਜਿਹਾ
ਹੈ, ਜਿੱਥੇ ਅੰਤਿਮ ਵੋਟਰ ਸੂਚੀ ਇਸ ਦੇ ਖਰੜੇ ਨਾਲੋਂ ਛੋਟੀ ਹੈ। ਚੋਣ
ਕਮਿਸ਼ਨ ਅਤੇ ਰਾਜ ਦੇ ਮੁੱਖ ਚੋਣ ਅਧਿਕਾਰੀਆਂ ਵੱਲੋਂ ਹਾਲ ਹੀ ਵਿਚ
ਜਨਤਕ ਕੀਤੇ ਅੰਕੜਿਆਂ ਅਨੁਸਾਰ ਪੰਜ ਰਾਜਾਂ ਵਿਚ ਵੋਟਰਾਂ ਦੀ
ਗਿਣਤੀ ਲਗਪਗ 18.71 ਕਰੋੜ ਤੋਂ ਘੱਟ ਕੇ 16.43 ਕਰੋੜ ਰਹਿ
ਗਈ ਹੈ; ਇਸ ਵਿਚ ਖਾਲਸ 2.29 ਕਰੋੜ ਦੀ ਕਮੀ ਆਈ ਹੈ, ਜੋ
ਲਗਪਗ 12.2 ਫੀਸਦੀ ਬਣਦੀ ਹੈ।

ਪੰਜਾਬ ਵਿਚ ਤੀਜੇ ਪੜਾਅ ਦੌਰਾਨ ਐੱਸ.ਆਈ.ਆਰ. ਦਾ ਅਮਲ ਸ਼ੁਰੂ
ਹੋਇਆ ਸੀ। ਵਿਸ਼ੇਸ਼ ਸੁਧਾਈ ਮਗਰੋਂ ਖਰੜਾ ਸੂਚੀ ਵਿਚ ਵੋਟਰਾਂ ਦੀ
ਗਿਣਤੀ 2.15 ਕਰੋੜ ਤੋਂ ਘੱਟ ਕੇ 1.94 ਕਰੋੜ ਰਹਿ ਗਈ ਸੀ ਅਤੇ
ਫਿਰ ਅੰਤਿਮ ਸੂਚੀਆਂ ਵਿਚ ਇਹ 2.01 ਕਰੋੜ ਦਰਜ ਹੋਈ। ਵੋਟਰਾਂ
ਦੀ ਗਿਣਤੀ ਵਿਚ ਕੁੱਲ ਕਮੀ ਕਰੀਬ 0.14 ਕਰੋੜ ਜਾਂ 6.34 ਫੀਸਦੀ
ਰਹੀ। ਖਰੜਾ ਸੂਚੀ ਵਿਚੋਂ ਹਟਾਏ ਗਏ ਲਗਪਗ 0.21 ਕਰੋੜ ਵੋਟਰਾਂ
ਵਿਚੋਂ ਕਰੀਬ 0.07 ਕਰੋੜ (34 ਫੀਸਦੀ) ਵੋਟਰ ਵਾਪਸ ਸੂਚੀਆਂ
ਵਿਚ ਸ਼ਾਮਲ ਹੋ ਗਏ।

ਐੱਸ.ਆਈ.ਆਰ. : ਪੰਜਾਬ ਸਮੇਤ 5 ਰਾਜਾਂ ‘ਚ ਵੋਟਰਾਂ ਦੀ ਗਿਣਤੀ 13.24
ਫੀਸਦੀ ਘਟੀ (ਜਾਰੀ)

ਇਸੇ ਤਰ੍ਹਾਂ ਉੱਤਰ ਪ੍ਰਦੇਸ਼ ਵਿਚ ਦੂਜੇ ਪੜਾਅ ਦੌਰਾਨ ਐੱਸ.ਆਈ.ਆਰ.
ਦਾ ਅਮਲ ਸ਼ੁਰੂ ਹੋਇਆ। ਵਿਸ਼ੇਸ਼ ਸੁਧਾਈ ਤੋਂ ਪਹਿਲਾਂ ਵੋਟਰਾਂ ਦੀ
ਗਿਣਤੀ 15.44 ਕਰੋੜ ਸੀ, ਜੋ ਖਰੜਾ ਸੂਚੀ ਵਿਚ ਘੱਟ ਕੇ 12.56
ਕਰੋੜ ਰਹਿ ਗਈ ਅਤੇ ਅੰਤਿਮ ਸੂਚੀਆਂ ਵਿਚ 13.40 ਕਰੋੜ ਦਰਜ
ਕੀਤੀ ਗਈ। ਇਸ ਵਿਚ ਕੁੱਲ ਕਮੀ ਕਰੀਬ 2.04 ਕਰੋੜ ਜਾਂ
13.24 ਫੀਸਦੀ ਰਹੀ, ਜੋ ਪੰਜਾਂ ਰਾਜਾਂ ਵਿਚੋਂ ਸਭ ਤੋਂ ਵੱਧ ਹੈ। ਖਰੜਾ
ਸੂਚੀ ਵਿਚੋਂ ਕਰੀਬ 2.89 ਕਰੋੜ ਨਾਮ ਹਟਾਏ ਗਏ, ਜਿਨ੍ਹਾਂ ਵਿਚੋਂ
0.84 ਕਰੋੜ (29 ਫੀਸਦੀ) ਨਾਂ ਬਹਾਲ ਕਰ ਦਿੱਤੇ ਗਏ। ਉੱਤਰਾਖੰਡ
ਵਿਚ ਤੀਜੇ ਪੜਾਅ ਦੌਰਾਨ ਵੋਟਰ ਸੂਚੀਆਂ ਦੀ ਸੋਧ ਕੀਤੀ ਗਈ।
ਇਥੇ ਵੋਟਰਾਂ ਦੀ ਗਿਣਤੀ 0.80 ਕਰੋੜ ਤੋਂ ਬਦਲ ਕੇ 0.71 ਕਰੋੜ ਹੋ
ਗਈ ਅਤੇ ਅੰਤ ਵਿਚ 0.72 ਕਰੋੜ ‘ਤੇ ਆ ਕੇ ਰੁਕੀ। ਵੋਟਰਾਂ ਦੀ ਕੁੱਲ
ਗਿਣਤੀ ਵਿਚ 0.08 ਕਰੋੜ ਜਾਂ 10.07 ਫੀਸਦੀ ਦੀ ਕਮੀ ਆਈ।
ਅੰਤਿਮ ਸੂਚੀ ਵਿਚ ਸਿਰਫ਼ 0.0025 ਕਰੋੜ ਵੋਟਰ ਹੀ ਵਾਪਸ ਆਏ।
ਮਨੀਪੁਰ ਵਿਚ ਵੀ ਤੀਜੇ ਪੜਾਅ ਤਹਿਤ ਐੱਸ.ਆਈ.ਆਰ. ਦਾ
ਅਮਲ ਸ਼ੁਰੂ ਹੋਇਆ। ਵੋਟਰਾਂ ਦੀ ਗਿਣਤੀ 0.209 ਕਰੋੜ ਤੋਂ ਘੱਟ ਕੇ
0.193 ਕਰੋੜ ਰਹਿ ਗਈ। ਅੰਤਿਮ ਸੂਚੀ ਵਿਚ ਇਹ ਅੰਕੜਾ
0.196 ਕਰੋੜ ਰਿਹਾ। ਵੋਟਰਾਂ ਦੀ ਕੁੱਲ ਕਮੀ ਕਰੀਬ 0.013 ਕਰੋੜ
ਜਾਂ 6.33 ਫੀਸਦੀ ਰਹੀ, ਜੋ ਪੰਜਾਬ ਦੇ ਬਰਾਬਰ ਹੈ। ਵਿਸ਼ੇਸ਼ ਸੁਧਾਈ
ਦੇ ਦੂਜੇ ਪੜਾਅ ਤਹਿਤ ਗੋਆ ਵਿਚ ਵੋਟਰਾਂ ਦੀ ਗਿਣਤੀ 0.1185
ਕਰੋੜ ਤੋਂ ਘੱਟ ਕੇ 0.1085 ਕਰੋੜ ਰਹਿ ਗਈ, ਜੋ ਅੰਤਿਮ ਸੂਚੀ ਵਿਚ
ਹੋਰ ਡਿੱਗ ਕੇ 0.1058 ਨੂੰ ਪਹੁੰਚ ਗਈ। ਯੂ.ਪੀ. ਅਸੈਂਬਲੀ ਦਾ
ਕਾਰਜਕਾਲ ਅਗਲੇ ਸਾਲ 22 ਮਈ ਨੂੰ ਜਦੋਂਕਿ ਪੰਜਾਬ, ਮਨੀਪੁਰ,
ਗੋਆ ਤੇ ਉੱਤਰਾਖੰਡ ਦਾ ਮਾਰਚ ਵਿਚ ਵੱਖ-ਵੱਖ ਤਰੀਕਾਂ ਨੂੰ ਖ਼ਤਮ ਹੋ
ਰਿਹਾ ਹੈ।

ਦੇਸ਼

200 ਕਰੋੜ ਦੀ ਫਿਰੌਤੀ ਦਾ ਮਾਮਲਾ:
ਅਦਾਕਾਰਾ ਨੋਰਾ ਫਤੇਹੀ ਨੂੰ ਅਦਾਲਤ ਵੱਲੋਂ ਨਵੇਂ
ਸੰਮਨ ਜਾਰੀ
ਨਵੀਂ ਦਿੱਲੀ, 3 ਨਵੰਬਰ (ਪੰਜਾਬ ਮੇਲ)- ਰੋਜ਼ ਐਵੇਨਿਊ ਅਦਾਲਤ ਨੇ
ਸੁਕੇਸ਼ ਚੰਦਰਸ਼ੇਖਰ ਨਾਲ ਜੁੜੇ 200 ਕਰੋੜ ਰੁਪਏ ਦੇ ਫਿਰੌਤੀ ਮਾਮਲੇ
ਵਿਚ ਬੌਲੀਵੁੱਡ ਅਦਾਕਾਰਾ ਨੋਰਾ ਫਤੇਹੀ ਨੂੰ ਸਰਕਾਰੀ ਗਵਾਹ ਵਜੋਂ
ਪੇਸ਼ ਹੋਣ ਲਈ ਨਵੇਂ ਸੰਮਨ ਜਾਰੀ ਕੀਤੇ ਹਨ। ਵਿਸ਼ੇਸ਼ ਜੱਜ
ਗਗਨਦੀਪ ਸਿੰਘ ਨੇ ਉਸ ਨੂੰ 6 ਨਵੰਬਰ ਨੂੰ ਅਦਾਲਤ ਵਿਚ ਹਾਜ਼ਰ
ਹੋਣ ਦਾ ਨਿਰਦੇਸ਼ ਦਿੱਤਾ ਹੈ।

ਸੁਣਵਾਈ ਦੌਰਾਨ ਜਦੋਂ ਨੋਰਾ ਫਤੇਹੀ ਦੇ ਵਕੀਲ ਨੇ ਪੇਸ਼ੀ ਤੋਂ ਛੋਟ ਦੀ
ਮੰਗ ਕੀਤੀ, ਤਾਂ ਅਦਾਲਤ ਨੇ ਸਖ਼ਤ ਰੁਖ਼ ਅਪਣਾਉਂਦਿਆਂ ਫਿਟਕਾਰ
ਲਗਾਈ ਅਤੇ ਕਿਹਾ, ”ਉਹ ਇੱਕ ਗਵਾਹ ਹੈ, ਉਸ ਦਾ ਇਹ ਰਵੱਈਆ
ਠੀਕ ਨਹੀਂ ਹੈ। ਅਦਾਲਤ ਨੂੰ ਹਲਕੇ ਵਿਚ ਨਾ ਲਿਆ ਜਾਵੇ।”

ਇਹ ਮਾਮਲਾ ਰੋਹਿਣੀ ਜੇਲ੍ਹ ਵਿਚ ਬੰਦ ਸੁਕੇਸ਼ ਚੰਦਰਸ਼ੇਖਰ ਵੱਲੋਂ
ਸੀਨੀਅਰ ਅਧਿਕਾਰੀ ਬਣ ਕੇ ਰੈਨਬੈਕਸੀ ਦੇ ਸਾਬਕਾ ਪ੍ਰਮੋਟਰ ਦੀ
ਪਤਨੀ ਅਦਿਤੀ ਸਿੰਘ ਤੋਂ 200 ਕਰੋੜ ਰੁਪਏ ਵਸੂਲਣ ਨਾਲ ਸਬੰਧਤ
ਹੈ। ਦਿੱਲੀ ਪੁਲਿਸ ਦੀ ਆਰਥਿਕ ਅਪਰਾਧ ਸ਼ਾਖਾ (ਈ.ਓ.ਡਬਲਯੂ.)
ਨੇ ਇਸ ਮਾਮਲੇ ਵਿਚ ਮਕੋਕਾ ਤਹਿਤ ਦੋਸ਼-ਪੱਤਰ ਦਾਇਰ ਕੀਤਾ ਹੈ।
ਪੁਲਿਸ ਨੇ ਨੋਰਾ ਫਤੇਹੀ ਦਾ ਧਾਰਾ 164 ਤਹਿਤ ਬਿਆਨ ਦਰਜ ਕਰਕੇ
ਉਸ ਨੂੰ ਸਰਕਾਰੀ ਗਵਾਹ ਬਣਾਇਆ ਸੀ। ਨੌਰਾ ਨੇ ਦੱਸਿਆ ਸੀ ਕਿ
ਉਸ ਦਾ ਸੁਕੇਸ਼ ਨਾਲ ਸੰਪਰਕ ਉਸ ਦੀ ਪਤਨੀ ਰਾਹੀਂ ਹੋਇਆ ਸੀ।

ਦੇਸ਼ • ਭਾਰਤ

ਭਾਰਤ ‘ਚ ਬਣੀ ਐੱਚ.ਆਈ.ਵੀ. ਦਵਾਈ ਨੂੰ
ਮਿਲੀ ਮਨਜ਼ੂਰੀ
ਲੂਇਸਵਿਲੇ (ਅਮਰੀਕਾ), 3 ਨਵੰਬਰ (ਪੰਜਾਬ ਮੇਲ)- ਅਮਰੀਕੀ
ਖੁਰਾਕ ਅਤੇ ਡਰੱਗ ਪ੍ਰਸ਼ਾਸਨ (ਯੂ.ਐੱਸ.-ਐੱਫ.ਡੀ.ਏ.) ਵੱਲੋਂ
ਐੱਚ.ਆਈ.ਵੀ. ਤੋਂ ਬਚਾਅ ਲਈ ਭਾਰਤ ਵਿਚ ਬਣੇ ਇੰਜੈਕਸ਼ਨ ਨੂੰ
ਮਨਜ਼ੂਰੀ ਦਿੱਤੇ ਜਾਣ ਨਾਲ ਇੱਕ ਵੱਡੀ ਉਮੀਦ ਜਾਗੀ ਹੈ। ਇਸ
ਮਨਜ਼ੂਰੀ ਨਾਲ 120 ਘੱਟ ਅਤੇ ਦਰਮਿਆਨੀ ਆਮਦਨ ਵਾਲੇ ਦੇਸ਼ਾਂ
ਨੂੰ ਇਸ ਜਾਨਲੇਵਾ ਬਿਮਾਰੀ ਦੀ ਦਵਾਈ ਜਲਦੀ ਅਤੇ ਘੱਟ ਕੀਮਤ
‘ਤੇ ਮਿਲਣ ਦੀ ਆਸ ਬੱਝੀ ਹੈ।

ਭਾਰਤ ਵਿਚ ਤਿਆਰ ਕੀਤੇ ਗਏ ਇਸ ਇੰਜੈਕਸ਼ਨ (ਦਵਾਈ ਦੇ
ਜੈਨੇਰਿਕ ਸੰਸਕਰਣ) ਨੂੰ ਸਾਲ ਵਿਚ ਸਿਰਫ਼ ਦੋ ਵਾਰ ਲੈਣ ਦੀ ਲੋੜ
ਹੋਵੇਗੀ। ਇਸ ਨੂੰ ‘ਲੇਨਾਕਾਪਾਵੀਰ’ ਦਾ ਨਾਮ ਦਿੱਤਾ ਗਿਆ ਹੈ।

ਯੂ.ਐੱਸ.-ਐੱਫ.ਡੀ.ਏ. ਤੋਂ ਮਨਜ਼ੂਰੀ ਮਿਲਣ ਦਾ ਐਲਾਨ ਸੋਮਵਾਰ
ਸਵੇਰੇ ਦਵਾਈ ਬਣਾਉਣ ਵਾਲੀ ਕੰਪਨੀ ਅਤੇ ਇਸਦੇ ਵਿਕਾਸ ਕਾਰਜ
ਵਿਚ ਮਦਦ ਕਰਨ ਵਾਲੀਆਂ ਸੰਸਥਾਵਾਂ ਨੇ ਕੀਤਾ। ਇਹ ਜੈਨੇਰਿਕ
ਦਵਾਈ ਭਾਰਤ ਦੀ ‘ਡਾ. ਰੈੱਡੀਜ਼ ਲੈਬਾਰਟਰੀਜ਼’ ਵੱਲੋਂ ਵਿਕਸਿਤ ਕੀਤੀ
ਗਈ ਹੈ। ਇਸ ਨੂੰ ‘ਯੂਨਿਟੇਡ’, ‘ਕਲਿੰਟਨ ਹੈਲਥ ਐਕਸੈਸ
ਇਨੀਸ਼ੀਏਟਿਵ’ ਅਤੇ ਅਫਰੀਕਾ ਦੇ ਸਿਹਤ ਖੋਜ ਸੰਸਥਾਨ ‘ਵਿਟਸ
ਆਰ.ਐੱਚ.ਆਈ.’ ਵਿਚਾਲੇ ਹੋਏ ਸਮਝੌਤੇ ਤਹਿਤ ਤਿਆਰ ਕੀਤਾ
ਗਿਆ ਹੈ। ਇਨ੍ਹਾਂ ਭਾਈਵਾਲਾਂ ਦਾ ਮੁੱਖ ਉਦੇਸ਼ ਦਵਾਈ ਦੇ ਵਿਕਾਸ
ਵਿਚ ਤੇਜ਼ੀ ਲਿਆਉਣਾ ਅਤੇ ਇਸਨੂੰ ਕਿਫਾਇਤੀ ਦਰਾਂ ‘ਤੇ ਲੋਕਾਂ ਤੱਕ
ਪਹੁੰਚਾਉਣਾ ਹੈ।

ਜਿਨ੍ਹਾਂ ਦੇਸ਼ਾਂ ਵਿਚ ਇਹ ਇੰਜੈਕਸ਼ਨ ਉਪਲਬਧ ਹੋਵੇਗਾ, ਉੱਥੇ ਪ੍ਰਤੀ
ਵਿਅਕਤੀ ਇਸਦਾ ਸਾਲਾਨਾ ਖਰਚਾ ਲਗਪਗ 40 ਅਮਰੀਕੀ ਡਾਲਰ
ਹੋਣ ਦੀ ਉਮੀਦ ਹੈ। ਇਹ ਕੀਮਤ ਓਨੀ ਹੀ ਹੈ, ਜਿੰਨੀ ਰੋਜ਼ਾਨਾ ਖਾਣ
ਵਾਲੀਆਂ ਗੋਲੀਆਂ ‘ਤੇ ਆਉਂਦੀ ਹੈ। ਪਰ, ਗੋਲੀਆਂ ਦੇ ਮੁਕਾਬਲੇ ਇਹ
ਇੰਜੈਕਸ਼ਨ ਕਿਤੇ ਜ਼ਿਆਦਾ ਸੁਵਿਧਾਜਨਕ ਹੈ ਕਿਉਂਕਿ ਇਸਨੂੰ ਵਾਰ-
ਵਾਰ ਲੈਣ ਦੀ ਲੋੜ ਨਹੀਂ ਪੈਂਦੀ। ਇਸ ਤੋਂ ਇਲਾਵਾ, ਵੱਧ ਖਤਰੇ ਵਾਲੇ
ਲੋਕਾਂ ‘ਤੇ ਕੀਤੇ ਗਏ ਦੋ ਅਹਿਮ ਅਧਿਐਨਾਂ ਵਿਚ ਸਾਹਮਣੇ ਆਇਆ
ਹੈ ਕਿ ਇਨ੍ਹਾਂ ਇੰਜੈਕਸ਼ਨਾਂ ਨੇ ਨਵੇਂ ਇਨਫੈਕਸ਼ਨ ਨੂੰ ਲਗਪਗ ਪੂਰੀ
ਤਰ੍ਹਾਂ ਖਤਮ ਕਰ ਦਿੱਤਾ ਹੈ।

ਭਾਰਤ ‘ਚ ਬਣੀ ਐੱਚ.ਆਈ.ਵੀ. ਦਵਾਈ ਨੂੰ ਮਿਲੀ ਮਨਜ਼ੂਰੀ (ਜਾਰੀ)

ਗ੍ਰਾਂਟ ਦੇਣ ਵਾਲੀ ਸੰਸਥਾ ‘ਯੂਨਿਟੇਡ’ ਵਿਚ ਐੱਚ.ਆਈ.ਵੀ.
ਮਾਮਲਿਆਂ ਦੀ ਮੁਖੀ ਕਾਰਮੇਨ ਪੇਰੇਜ਼ ਕਾਸਾਸ ਨੇ ਕਿਹਾ, ”ਲੋਕ ਹਮੇਸ਼ਾ
ਆਪਣੀ ਰੋਜ਼ਾਨਾ ਦੀ ਦਵਾਈ ਨਹੀਂ ਲੈਂਦੇ ਅਤੇ ਜੇਕਰ ਤੁਸੀਂ ਦਵਾਈ
ਨਹੀਂ ਲੈਂਦੇ, ਤਾਂ ਤੁਸੀਂ ਐੱਚ.ਆਈ.ਵੀ. ਤੋਂ ਸੁਰੱਖਿਅਤ ਨਹੀਂ ਰਹਿ
ਸਕਦੇ। ਇਸ ਲਈ, ਲੇਨਾਕਾਪਾਵੀਰ ਤੋਂ ਸਾਨੂੰ ਬਹੁਤ ਉਮੀਦਾਂ ਹਨ।”

ਵਿਸ਼ਵ ਸਿਹਤ ਸੰਗਠਨ (ਡਬਲਯੂ.ਐੱਚ.ਓ.) ਦੇ ਅੰਕੜਿਆਂ ਮੁਤਾਬਕ,
ਪਿਛਲੇ ਸਾਲ ਦੁਨੀਆਂ ਭਰ ਵਿਚ ਲਗਪਗ 4.1 ਕਰੋੜ ਲੋਕ
ਐੱਚ.ਆਈ.ਵੀ. ਤੋਂ ਸੰਕ੍ਰਮਿਤ ਸਨ ਅਤੇ ਇਸ ਬਿਮਾਰੀ ਕਾਰਨ
5,70,000 ਲੋਕਾਂ ਦੀ ਮੌਤ ਹੋਈ ਸੀ।

ਵਿਸ਼ਵ • ਬਰੈਂਪਟਨ

ਬਰੈਂਪਟਨ ‘ਚ ਮਹਿਲਾ ਨਾਲ ਛੇੜਛਾੜ ਕਰਨ ਦੇ
ਦੋਸ਼ ‘ਚ ਪੰਜਾਬੀ ਗ੍ਰਿਫਤਾਰ
ਬਰੈਂਪਟਨ, 3 ਨਵੰਬਰ (ਪੰਜਾਬ ਮੇਲ)- ਟੋਰਾਂਟੋ ਵਿਚ ਰਾਈਡ-
ਸ਼ੇਅਰਿੰਗ ਗੱਡੀ ਦੀ ਸਵਾਰ ਮਹਿਲਾ ਨਾਲ ਜਿਨਸੀ ਛੇੜਛਾੜ ਅਤੇ
ਉਸ ਨੂੰ ਬੰਧਕ ਬਣਾ ਕੇ ਰੱਖਣ ਦੇ ਦੋਸ਼ ਹੇਠ ਪੰਜਾਬੀ ਮੂਲ ਦੇ 32 ਸਾਲਾ
ਬਰੈਂਪਟਨ ਨਿਵਾਸੀ ਸਾਹਿਬ ਬਰਾੜ ਨੂੰ ਗ੍ਰਿਫ਼ਤਾਰ ਕੀਤਾ ਗਿਆ ਹੈ।

ਟੋਰਾਂਟੋ ਪੁਲਿਸ ਮੁਤਾਬਕ ਇਹ ਘਟਨਾ ਸ਼ਨਿੱਚਰਵਾਰ, 31 ਅਕਤੂਬਰ
2026 ਨੂੰ ਰਾਤ ਲਗਪਗ 9:50 ਵਜੇ ਯੋਂਗ ਸਟਰੀਟ ਅਤੇ ਵੈਲੇਸਲੇ
ਸਟਰਟੀਰ ਈਸਟ ਇਲਾਕੇ ਵਿਚ ਵਾਪਰੀ।

ਪੁਲਿਸ ਅਨੁਸਾਰ ਪੀੜਤਾ ਇੱਕ ਰਾਈਡ-ਸ਼ੇਅਰਿੰਗ ਗੱਡੀ ਵਿਚ ਸਵਾਰ
ਹੋ ਕੇ ਅਗਲੀ ਸੀਟ ‘ਤੇ ਬੈਠੀ ਸੀ, ਜਿੱਥੇ ਚਾਲਕ ਨੇ ਉਸ ਨਾਲ ਜਿਨਸੀ
ਛੇੜਛਾੜ ਕੀਤੀ।

ਜਦੋਂ ਗੱਡੀ ਆਪਣੀ ਮੰਜ਼ਿਲ ‘ਤੇ ਪਹੁੰਚੀ, ਤਾਂ ਔਰਤ ਨੇ ਬਾਹਰ
ਨਿਕਲਣ ਦੀ ਕੋਸ਼ਿਸ਼ ਕੀਤੀ, ਪਰ ਡਰਾਈਵਰ ਨੇ ਉਸ ਨੂੰ ਜਾਣ ਤੋਂ ਰੋਕ
ਲਿਆ ਅਤੇ ਉਸ ਨਾਲ ਮੁੜ ਜਿਨਸੀ ਛੇੜਛਾੜ ਕੀਤੀ।

ਇਸ ਤੋਂ ਬਾਅਦ ਪੀੜਤ ਔਰਤ ਕਿਸੇ ਤਰ੍ਹਾਂ ਗੱਡੀ ਵਿਚੋਂ ਬਾਹਰ
ਨਿਕਲਣ ਵਿਚ ਕਾਮਯਾਬ ਹੋ ਗਈ, ਪਰ ਉਸ ਦਾ ਪਰਸ ਗੱਡੀ ਅੰਦਰ
ਹੀ ਰਹਿ ਗਿਆ। ਦੋਸ਼ ਹੈ ਕਿ ਡਰਾਈਵਰ ਗੱਡੀ ਤੋਂ ਬਾਹਰ ਆਇਆ
ਅਤੇ ਉਸ ਨੇ ਔਰਤ ਨਾਲ ਇੱਕ ਵਾਰ ਫਿਰ ਜਿਨਸੀ ਛੇੜਛਾੜ ਕੀਤੀ।

ਗ੍ਰਿਫ਼ਤਾਰ ਕੀਤੇ ਗਏ ਮੁਲਜ਼ਮ ਦੀ ਪਛਾਣ ਬਰੈਂਪਟਨ ਦੇ ਰਹਿਣ ਵਾਲੇ
32 ਸਾਲਾ ਸਾਹਿਬ ਬਰਾੜ ਵਜੋਂ ਹੋਈ ਹੈ। ਉਸ ‘ਤੇ ਜਿਨਸੀ ਛੇੜਛਾੜ
ਦੇ ਦੋ ਦੋਸ਼ ਅਤੇ ਔਰਤ ਨੂੰ ਬੰਧਕ ਬਣਾਉਣ ਦਾ ਇੱਕ ਦੋਸ਼ ਲਗਾਇਆ
ਗਿਆ ਹੈ।

ਮੁਲਜ਼ਮ ਨੂੰ ਟੋਰਾਂਟੋ ਰੀਜਨਲ ਬੇਲ ਸੈਂਟਰ (ਜ਼ਮਾਨਤ ਅਦਾਲਤ) ਵਿਚ
ਪੇਸ਼ ਕੀਤਾ ਜਾਣਾ ਸੀ। ਜਾਂਚਕਰਤਾਵਾਂ ਦਾ ਮੰਨਣਾ ਹੈ ਕਿ ਇਸ ਮਾਮਲੇ
ਵਿਚ ਹੋਰ ਵੀ ਪੀੜਤ ਹੋ ਸਕਦੇ ਹਨ, ਇਸ ਲਈ ਉਨ੍ਹਾਂ ਨੇ ਆਮ
ਜਨਤਾ ਤੋਂ ਜਾਣਕਾਰੀ ਮੰਗੀ ਹੈ। ਪੁਲਿਸ ਨੇ ਅਪੀਲ ਕੀਤੀ ਹੈ ਕਿ
ਜੇਕਰ ਕਿਸੇ ਕੋਲ ਵੀ ਇਸ ਕੇਸ ਬਾਰੇ ਕੋਈ ਜਾਣਕਾਰੀ ਹੋਵੇ, ਤਾਂ ਉਹ
ਟੋਰਾਂਟੋ ਪੁਲਿਸ ਨਾਲ ਸੰਪਰਕ ਕਰੇ।

ਭਾਰਤ ਨਾਲ ਵਪਾਰ ਬੰਦ ਹੋਣ ਕਾਰਨ
ਪਾਕਿਸਤਾਨ ਨੂੰ 40 ਅਰਬ ਡਾਲਰ ਦਾ
ਆਰਥਿਕ ਨੁਕਸਾਨ ਦਾ ਦਾਅਵਾ
ਲਾਹੌਰ, 3 ਨਵੰਬਰ (ਪੰਜਾਬ ਮੇਲ)- ਪੁਲਵਾਮਾ ਅੱਤਵਾਦੀ ਹਮਲੇ ਅਤੇ
ਉਸ ਤੋਂ ਬਾਅਦ ਦੇ ਤਣਾਅ ਕਾਰਨ 2019 ਵਿਚ ਭਾਰਤ ਨਾਲ ਵਪਾਰ
ਮੁਅੱਤਲ ਹੋਣ ਤੋਂ ਲੈ ਕੇ ਹੁਣ ਤੱਕ ਪਾਕਿਸਤਾਨ ਨੂੰ ਕਥਿਤ ਤੌਰ ‘ਤੇ
ਲਗਪਗ 40 ਅਰਬ ਡਾਲਰ ਦਾ ਆਰਥਿਕ ਨੁਕਸਾਨ ਝੱਲਣਾ ਪਿਆ
ਹੈ। ਪਾਕਿ-ਇੰਡੀਆ ਬਿਜ਼ਨਸ ਕੌਂਸਲ (ਪੀ.ਆਈ.ਬੀ.ਸੀ.) ਦੇ
ਚੇਅਰਮੈਨ ਨੂਰ ਮੁਹੰਮਦ ਕਸੂਰੀ ਨੇ ਇਹ ਦਾਅਵਾ ਕਰਦਿਆਂ ਦੋਵਾਂ
ਗੁਆਂਢੀ ਦੇਸ਼ਾਂ ਨੂੰ ਵਪਾਰਕ ਸਬੰਧ ਮੁੜ ਬਹਾਲ ਕਰਨ ਦੀ ਅਪੀਲ
ਕੀਤੀ ਹੈ, ਤਾਂ ਜੋ ਨਿਵੇਸ਼, ਸੈਰ-ਸਪਾਟੇ ਅਤੇ ਖੇਤਰੀ ਸਹਿਯੋਗ ਨੂੰ
ਹੁਲਾਰਾ ਮਿਲ ਸਕੇ।

ਆਪਣੇ ਬਿਆਨ ਵਿਚ ਕਸੂਰੀ ਨੇ ਕਿਹਾ ਕਿ ਵਪਾਰ ਬੰਦ ਹੋਣ ਕਾਰਨ
ਪਾਕਿਸਤਾਨੀ ਕਾਰੋਬਾਰੀਆਂ ਨੂੰ ਜ਼ਰੂਰੀ ਕੱਚਾ ਮਾਲ ਅਤੇ ਹੋਰ ਵਸਤਾਂ
ਦੂਰ-ਦੁਰਾਡੇ ਦੀਆਂ ਮੰਡੀਆਂ ਤੋਂ ਮੰਗਵਾਉਣ ਲਈ ਮਜਬੂਰ ਹੋਣਾ ਪੈ
ਰਿਹਾ ਹੈ। ਇਸ ਨਾਲ ਢੋਆ-ਢੁਆਈ ਦਾ ਖਰਚਾ ਅਤੇ ਸਾਮਾਨ
ਪਹੁੰਚਣ ਦਾ ਸਮਾਂ ਕਾਫ਼ੀ ਵਧਿਆ ਹੈ।

ਭਾਰਤ ਨਾਲ ਵਪਾਰ ਬੰਦ ਹੋਣ ਕਾਰਨ ਪਾਕਿਸਤਾਨ ਨੂੰ 40 ਅਰਬ ਡਾਲਰ ਦਾ
ਆਰਥਿਕ ਨੁਕਸਾਨ ਦਾ ਦਾਅਵਾ (ਜਾਰੀ)

ਉਨ੍ਹਾਂ ਦੱਸਿਆ ਕਿ ਪਾਕਿਸਤਾਨ ਦਾ ਦਵਾਈ (ਫਾਰਮਾ) ਉਦਯੋਗ
ਭਾਰਤੀ ਕੱਚੇ ਮਾਲ ‘ਤੇ ਨਿਰਭਰ ਸੀ ਅਤੇ ਭਾਰਤ ਤੋਂ ਦਰਾਮਦ ਨਾਲ
ਸਾਲਾਨਾ 2 ਤੋਂ 3 ਅਰਬ ਡਾਲਰ ਦੀ ਬਚਤ ਹੋ ਸਕਦੀ ਹੈ।

ਉਨ੍ਹਾਂ ਕਿਹਾ ਕਿ ਘਰੇਲੂ ਕਪਾਹ ਉਤਪਾਦਨ ਘਟਣ ਕਾਰਨ
ਟੈਕਸਟਾਈਲ (ਕੱਪੜਾ) ਸੈਕਟਰ ਨੂੰ ਬ੍ਰਾਜ਼ੀਲ, ਮਿਸਰ, ਚੀਨ ਅਤੇ
ਅਮਰੀਕਾ ਤੋਂ ਕਪਾਹ ਮੰਗਵਾਉਣੀ ਪੈ ਰਹੀ ਹੈ, ਜਿਸ ਨਾਲ ਲਗਪਗ 5
ਅਰਬ ਡਾਲਰ ਦਾ ਵਾਧੂ ਖਰਚਾ ਆਇਆ ਹੈ। ਉਨ੍ਹਾਂ ਚਿੰਤਾ ਜਤਾਈ ਕਿ
ਪਾਕਿਸਤਾਨੀ ਕਿਸਾਨ ਕਪਾਹ ਦੀ ਬਜਾਏ ਗੰਨੇ ਦੀ ਖੇਤੀ ਵੱਲ ਜਾ ਰਹੇ
ਹਨ, ਜਿਸ ਕਾਰਨ ਕੱਪੜਾ ਉਦਯੋਗ ਪ੍ਰਭਾਵਿਤ ਹੋ ਰਿਹਾ ਹੈ, ਇਸ ਲਈ
ਖੇਤੀਬਾੜੀ ਨੀਤੀਆਂ ਵਿਚ ਸੁਧਾਰ ਦੀ ਲੋੜ ਹੈ। ਭਾਰਤ ਦੀ ਵੱਡੀ
ਉਤਪਾਦਨ ਸਮਰੱਥਾ ਦੇ ਬਾਵਜੂਦ, ਪਾਕਿਸਤਾਨ ਖੰਡ, ਖਾਦ, ਸੀਮਿੰਟ,
ਪੈਟਰੋਲੀਅਮ, ਲੋਹਾ, ਸਟੀਲ ਅਤੇ ਭਾਰੀ ਮਸ਼ੀਨਰੀ ਦੂਰ ਦੇ ਦੇਸ਼ਾਂ ਤੋਂ
ਮੰਗਵਾ ਰਿਹਾ ਹੈ। ਕਸੂਰੀ ਮੁਤਾਬਕ, ਭਾਰਤੀ ਤੇਲ ਰਿਫਾਇਨਰੀਆਂ
ਪਾਕਿਸਤਾਨ ਦੇ ਨੇੜੇ ਹਨ, ਜਿਸ ਨਾਲ ਪੈਟਰੋਲੀਅਮ ਸਸਤਾ ਮਿਲ
ਸਕਦਾ ਹੈ।

ਉਨ੍ਹਾਂ ਕਿਹਾ ਕਿ ਵਪਾਰ ਬਹਾਲ ਹੋਣ ਨਾਲ ਭਾਰਤੀ ਸੈਲਾਨੀ, ਖਾਸ
ਕਰਕੇ ਆਪਣੇ ਜੱਦੀ ਪਿੰਡਾਂ ਅਤੇ ਧਾਰਮਿਕ ਸਥਾਨਾਂ ਦੇ ਦਰਸ਼ਨਾਂ ਦੇ
ਚਾਹਵਾਨ, ਵੱਡੀ ਗਿਣਤੀ ਵਿਚ ਆ ਸਕਦੇ ਹਨ। ਸ਼੍ਰੀਲੰਕਾ ਦੇ
ਆਰਥਿਕ ਸੰਕਟ ਦੌਰਾਨ ਭਾਰਤ ਵੱਲੋਂ ਕੀਤੀ ਮਦਦ ਦਾ ਹਵਾਲਾ
ਦਿੰਦਿਆਂ ਕਸੂਰੀ ਨੇ ਕਿਹਾ ਕਿ ਗੁਆਂਢੀ ਦੇਸ਼ ਔਖੇ ਸਮੇਂ ਇੱਕ-ਦੂਜੇ ਦੀ
ਮਦਦ ਕਰ ਸਕਦੇ ਹਨ। ਉਨ੍ਹਾਂ ਜ਼ੋਰ ਦਿੱਤਾ ਕਿ ਰਾਜਨੀਤਿਕ ਮਤਭੇਦਾਂ ਨੂੰ
ਆਰਥਿਕ ਮੌਕਿਆਂ ਦੇ ਰਾਹ ਦਾ ਅੜਿੱਕਾ ਨਹੀਂ ਬਣਨ ਦੇਣਾ ਚਾਹੀਦਾ।
ਕਸੂਰੀ ਨੇ ਕਿਹਾ, ”ਪਾਕਿਸਤਾਨ ਅਤੇ ਭਾਰਤ ਦੀਆਂ ਇਤਿਹਾਸਕ,
ਸੱਭਿਆਚਾਰਕ ਅਤੇ ਪਰਿਵਾਰਕ ਸਾਂਝਾਂ ਹਨ, ਜੋ ਬਿਹਤਰ ਸਬੰਧਾਂ ਦੀ
ਨੀਂਹ ਰੱਖ ਸਕਦੀਆਂ ਹਨ।”

ਕੈਲੀਫੋਰਨੀਆ ਵਿੱਚ ਇਮੀਗ੍ਰੇਸ਼ਨ ਵਿਵਾਦ:
ਚਮਕੌਰ ਸਿੰਘ ਸਮੇਤ ਕਈ ਭਾਰਤੀ ਮੂਲ ਦੇ
ਵਿਅਕਤੀਆਂ ਦੇ ਨਾਮ ਰਿਪੋਰਟ ਵਿੱਚ ਸ਼ਾਮਲ
ਵਾਸ਼ਿੰਗਟਨ: ਅਮਰੀਕਾ ਦੇ ਗ੍ਰਹਿ ਸੁਰੱਖਿਆ ਵਿਭਾਗ ਨੇ
ਕੈਲੀਫੋਰਨੀਆ ਦੀਆਂ ਇਮੀਗ੍ਰੇਸ਼ਨ ਨੀਤੀਆਂ ਅਤੇ ਸਥਾਨਕ ਜੇਲ੍ਹਾਂ
ਵਿੱਚੋਂ ਰਿਹਾਅ ਕੀਤੇ ਗਏ ਗੈਰ-ਦਸਤਾਵੇਜ਼ੀ ਪ੍ਰਵਾਸੀਆਂ ਦੇ ਮਾਮਲੇ ਨੂੰ
ਲੈ ਕੇ ਗਵਰਨਰ ਗੈਵਿਨ ਨਿਊਸਮ ਦੀ ਸਰਕਾਰ ਦੀ ਆਲੋਚਨਾ ਕੀਤੀ
ਹੈ। ਵਿਭਾਗ ਵੱਲੋਂ ਜਾਰੀ ਬਿਆਨ ਵਿੱਚ ਚਮਕੌਰ ਸਿੰਘ, ਮਨਵੀਰ
ਸਿੰਘ, ਮਨਜੀਤ ਸਿੰਘ, ਹਰਜਿੰਦਰ ਸਿੰਘ, ਰਾਜਿੰਦਰ ਕੁਮਾਰ, ਪ੍ਰਤਾਪ
ਸਿੰਘ, ਗੁਨਪ੍ਰੀਤ ਸਿੰਘ ਅਤੇ ਜਸਵੀਰ ਸਿੰਘ ਸਮੇਤ ਕਈ ਭਾਰਤੀ
ਨਾਗਰਿਕਾਂ ਦੇ ਨਾਮ ਵੀ ਸ਼ਾਮਲ ਕੀਤੇ ਗਏ ਹਨ।

ਵਿਭਾਗ ਨੇ ਦਾਅਵਾ ਕੀਤਾ ਹੈ ਕਿ ਇਨ੍ਹਾਂ ਮਾਮਲਿਆਂ ਨਾਲ 81,000
ਤੋਂ ਵੱਧ ਅਪਰਾਧਿਕ ਦੋਸ਼ ਜਾਂ ਸਜ਼ਾਵਾਂ ਜੁੜੀਆਂ ਹੋਈਆਂ ਹਨ। ਇਹ
ਅੰਕੜੇ ਵੱਲੋਂ ਕੈਲੀਫੋਰਨੀਆ ਦੀਆਂ ਅਖੌਤੀ ਸੈਂਕਚੂਅਰੀ ਨੀਤੀਆਂ ਦੀ
ਆਲੋਚਨਾ ਕਰਦਿਆਂ ਪੇਸ਼ ਕੀਤੇ ਗਏ ਹਨ।

ਇਹ ਮਾਮਲਾ ਓਨਟਾਰੀਓ, ਕੈਲੀਫੋਰਨੀਆ ਵਿੱਚ ਇੱਕ ਸੈਮੀ-ਟਰੱਕ
ਹਾਦਸੇ ਨਾਲ ਸਬੰਧਤ ਹੈ, ਜਿਸ ਵਿੱਚ ਦੋ ਵਿਅਕਤੀਆਂ ਦੀ ਮੌਤ ਹੋਈ
ਸੀ। ਵਿਭਾਗ ਦਾ ਦਾਅਵਾ ਹੈ ਕਿ ਚਮਕੌਰ ਸਿੰਘ ਨੂੰ ਕੈਲੀਫੋਰਨੀਆ ਦੇ
ਮੋਟਰ ਵਹੀਕਲ ਵਿਭਾਗ ਵੱਲੋਂ ਕਮਰਸ਼ੀਅਲ ਡਰਾਈਵਿੰਗ ਲਾਇਸੈਂਸ
ਦਿੱਤਾ ਗਿਆ ਸੀ।

ਇਸੇ ਤਰ੍ਹਾਂ ਮਨਵੀਰ ਸਿੰਘ ਦਾ ਨਾਮ ਵੀ ਦੇ ਬਿਆਨ ਵਿੱਚ ਸ਼ਾਮਲ ਹੈ।
ਵਿਭਾਗ ਅਨੁਸਾਰ ਮਈ 2026 ਵਿੱਚ ਲੋਡੀ, ਕੈਲੀਫੋਰਨੀਆ ਨੇੜੇ
ਇੱਕ ਸੈਮੀ-ਟਰੱਕ ਹਾਦਸੇ ਦੇ ਸਬੰਧ ਵਿੱਚ ਉਸ ਵਿਰੁੱਧ ਡਿਟੇਨਰ ਜਾਰੀ
ਕੀਤਾ ਗਿਆ ਸੀ। ਇਸ ਹਾਦਸੇ ਵਿੱਚ ਦੋ ਵਿਅਕਤੀਆਂ ਦੀ ਮੌਤ ਹੋਣ
ਦਾ ਜ਼ਿਕਰ ਕੀਤਾ ਗਿਆ ਹੈ।

ਪ੍ਰਤਾਪ ਸਿੰਘ ਦਾ ਮਾਮਲਾ ਵੀ ਰਿਪੋਰਟ ਵਿੱਚ ਦਰਜ ਹੈ। ਅਨੁਸਾਰ,
ਸੈਨ ਬਰਨਾਰਡੀਨੋ ਵਿੱਚ 18 ਪਹੀਆਂ ਵਾਲੇ ਟਰੱਕ ਨਾਲ ਵਾਪਰੇ ਇੱਕ
ਬਹੁ-ਵਾਹਨ ਹਾਦਸੇ ਵਿੱਚ ਪੰਜ ਸਾਲਾ ਬੱਚੀ ਡਾਲਿਲਾਹ ਕੋਲਮੈਨ ਸਮੇਤ
ਕਈ ਲੋਕ ਜ਼ਖ਼ਮੀ ਹੋਏ ਸਨ। ਵਿਭਾਗ ਨੇ ਇਸ ਹਾਦਸੇ ਨੂੰ ਕਥਿਤ
ਲਾਪਰਵਾਹੀ ਨਾਲ ਟਰੱਕ ਚਲਾਉਣ ਨਾਲ ਜੋੜਿਆ ਹੈ।

ਮਨਜੀਤ ਸਿੰਘ ਦਾ ਨਾਮ ਓਹਾਇਓ ਰਾਜ ਦੇ ਬ੍ਰਾਊਨ ਕਾਊਂਟੀ ਵਿੱਚ
ਵਾਪਰੇ ਇੱਕ ਘਾਤਕ ਸੈਮੀ-ਟਰੱਕ ਹਾਦਸੇ ਦੇ ਸਬੰਧ ਵਿੱਚ ਦਰਜ ਕੀਤਾ
ਗਿਆ ਹੈ। ਵਿਭਾਗ ਨੇ ਇਹ ਵੀ ਦਾਅਵਾ ਕੀਤਾ ਕਿ ਉਸ ਨੂੰ ਪਹਿਲਾਂ
ਕੈਲੀਫੋਰਨੀਆ ਤੋਂ ਕਮਰਸ਼ੀਅਲ ਡਰਾਈਵਿੰਗ ਲਾਇਸੈਂਸ ਮਿਲਿਆ
ਸੀ।

ਇਸ ਤੋਂ ਇਲਾਵਾ ਗੁਨਪ੍ਰੀਤ ਸਿੰਘ ਅਤੇ ਜਸਵੀਰ ਸਿੰਘ ਦੇ ਨਾਮ ਵੀ
ਰਿਪੋਰਟ ਵਿੱਚ ਸ਼ਾਮਲ ਹਨ। ਅਨੁਸਾਰ, ਜਨਵਰੀ 2026 ਵਿੱਚ
ਇੰਡੀਆਨਾ ਰਾਜ ਵਿੱਚ ਇੱਕ ਸੈਮੀ-ਟਰੱਕ ਵਿੱਚੋਂ 300 ਪੌਂਡ ਤੋਂ ਵੱਧ
ਕੋਕੀਨ ਦੀ ਕਥਿਤ ਤਸਕਰੀ ਦੇ ਮਾਮਲੇ ਵਿੱਚ ਦੋਵਾਂ ਨੂੰ ਗ੍ਰਿਫ਼ਤਾਰ
ਕੀਤਾ ਗਿਆ ਸੀ। ਵਿਭਾਗ ਦਾ ਦਾਅਵਾ ਹੈ ਕਿ ਦੋਵਾਂ ਕੋਲ
ਕੈਲੀਫੋਰਨੀਆ ਵੱਲੋਂ ਜਾਰੀ ਕੀਤੇ ਗਏ ਕਮਰਸ਼ੀਅਲ ਡਰਾਈਵਿੰਗ
ਲਾਇਸੈਂਸ ਸਨ।

ਰਾਜਿੰਦਰ ਕੁਮਾਰ ਦਾ ਨਾਮ ਓਰੇਗਨ ਵਿੱਚ ਵਾਪਰੇ ਇੱਕ ਹੋਰ ਦਰਦਨਾਕ
ਸੈਮੀ-ਟਰੱਕ ਹਾਦਸੇ ਨਾਲ ਜੋੜਿਆ ਗਿਆ ਹੈ, ਜਿਸ ਵਿੱਚ ਨਵ-
ਵਿਆਹੇ ਜੋੜੇ ਦੀ ਮੌਤ ਹੋ ਗਈ ਸੀ। ਅਨੁਸਾਰ, ਅਪ੍ਰੈਲ 2026 ਵਿੱਚ
ਨੇ ਉਸ ਨੂੰ ਗ੍ਰਿਫ਼ਤਾਰ ਕੀਤਾ ਸੀ। ਇਸੇ ਤਰ੍ਹਾਂ ਹਰਜਿੰਦਰ ਸਿੰਘ ਦਾ
ਨਾਮ ਫਲੋਰੀਡਾ ਵਿੱਚ ਇੱਕ ਟਰੱਕ ਹਾਦਸੇ ਦੇ ਸਬੰਧ ਵਿੱਚ ਲਿਆ
ਗਿਆ ਹੈ, ਜਿਸ ਵਿੱਚ ਤਿੰਨ ਵਿਅਕਤੀਆਂ ਦੀ ਮੌਤ ਹੋਈ ਸੀ।
ਵਿਭਾਗ ਅਨੁਸਾਰ, ਇਹ ਹਾਦਸਾ ਸੈਮੀ-ਟਰੱਕ ਵੱਲੋਂ ਗੈਰ-ਕਾਨੂੰਨੀ ਯੂ-
ਟਰਨ ਲੈਣ ਕਾਰਨ ਵਾਪਰਿਆ ਸੀ।

ਕੈਲੀਫੋਰਨੀਆ ਵਿੱਚ ਇਮੀਗ੍ਰੇਸ਼ਨ ਵਿਵਾਦ: ਚਮਕੌਰ ਸਿੰਘ ਸਮੇਤ ਕਈ ਭਾਰਤੀ
ਮੂਲ ਦੇ ਵਿਅਕਤੀਆਂ ਦੇ ਨਾਮ ਰਿਪੋਰਟ ਵਿੱਚ ਸ਼ਾਮਲ (ਜਾਰੀ)

ਦੂਜੇ ਪਾਸੇ, ਸੈਂਕਚੂਅਰੀ ਨੀਤੀਆਂ ਨੂੰ ਲੈ ਕੇ ਕੇਂਦਰ ਅਤੇ ਕੈਲੀਫੋਰਨੀਆ
ਸਰਕਾਰ ਵਿਚਕਾਰ ਸਿਆਸੀ ਟਕਰਾਅ ਲਗਾਤਾਰ ਵਧ ਰਿਹਾ ਹੈ।

ਇਸ ਪੂਰੇ ਮਾਮਲੇ ਨੇ ਅਮਰੀਕਾ ਵਿੱਚ ਕਮਰਸ਼ੀਅਲ ਡਰਾਈਵਿੰਗ
ਲਾਇਸੈਂਸ ਜਾਰੀ ਕਰਨ ਦੀ ਪ੍ਰਕਿਰਿਆ, ਸੜਕ ਸੁਰੱਖਿਆ,
ਇਮੀਗ੍ਰੇਸ਼ਨ ਕਾਨੂੰਨਾਂ ਅਤੇ ਸੰਘੀ ਤੇ ਰਾਜ ਸਰਕਾਰਾਂ ਵਿਚਕਾਰ
ਸਹਿਯੋਗ ਬਾਰੇ ਨਵੇਂ ਸਵਾਲ ਖੜ੍ਹੇ ਕੀਤੇ ਹਨ। ਖ਼ਾਸ ਤੌਰ ’ਤੇ ਪੰਜਾਬੀ
ਅਤੇ ਭਾਰਤੀ ਪ੍ਰਵਾਸੀ ਭਾਈਚਾਰੇ ਵਿੱਚ ਅਜਿਹੀਆਂ ਖ਼ਬਰਾਂ ਨੂੰ ਲੈ ਕੇ
ਚਿੰਤਾ ਪੈਦਾ ਹੋ ਸਕਦੀ ਹੈ।

ਹਾਲਾਂਕਿ, ਇਹ ਸਪੱਸ਼ਟ ਕਰਨਾ ਜ਼ਰੂਰੀ ਹੈ ਕਿ ਇਸ ਰਿਪੋਰਟ ਵਿੱਚ
ਦਿੱਤੇ ਗਏ ਦੋਸ਼ ਅਤੇ ਜਾਣਕਾਰੀ ਅਮਰੀਕੀ ਗ੍ਰਹਿ ਸੁਰੱਖਿਆ ਵਿਭਾਗ
ਦੇ ਅਧਿਕਾਰਤ ਬਿਆਨ ’ਤੇ ਆਧਾਰਿਤ ਹਨ। ਹਰ ਵਿਅਕਤੀ ਦੇ
ਮਾਮਲੇ ਦੀ ਕਾਨੂੰਨੀ ਸਥਿਤੀ ਵੱਖਰੀ ਹੈ ਅਤੇ ਸਿਰਫ਼ ਕਿਸੇ ਰਿਪੋਰਟ
ਵਿੱਚ ਨਾਮ ਆਉਣ ਨਾਲ ਕਿਸੇ ਵਿਅਕਤੀ ਨੂੰ ਦੋਸ਼ੀ ਨਹੀਂ ਮੰਨਿਆ ਜਾ
ਸਕਦਾ। ਦੋਸ਼ ਸਾਬਤ ਹੋਣ ਤੱਕ ਹਰ ਵਿਅਕਤੀ ਕਾਨੂੰਨ ਅਨੁਸਾਰ
ਬੇਗੁਨਾਹ ਮੰਨਿਆ ਜਾਂਦਾ ਹੈ।

ਸਰਕਾਰੀ ਬੰਗਲੇ, ਸਿਆਸੀ ਪਹੁੰਚ ਤੇ ਅਧਿਕਾਰਾਂ ਦਾ ਹਿਸਾਬ ਕੌਣ
ਦੇਵੇਗਾ?

ਪੰਜਾਬ

ਚਰਨਜੀਤ ਚੰਨੀ ਦਾ ਪੰਡਿਤਾਂ ਨਾਲ ਵਾਅਦਾ,
’27 ‘ਚ ਸਰਕਾਰ ਬਣਨ ‘ਤੇ ਖੋਲ੍ਹਾਂਗੇ ਸੰਸਕ੍ਰਿਤ
ਯੂਨੀਵਰਸਿਟੀ
ਸਰੀ ’ਚ ਦੇਰ ਰਾਤ ਕਾਰ ਨੂੰ ਅੱਗ, ਬੱਸ ’ਤੇ ਵੀ ਸਪਰੇਅ ਪੇਂਟ—ਨਿੱਝਰ
ਦੇ ਸਹਿਯੋਗੀ ਦੇ ਘਰ ਬਾਹਰ ਕੀ ਵਾਪਰਿਆ?

ਪੰਜਾਬ ਦੇ ਸਾਬਕਾ ਮੁੱਖ ਮੰਤਰੀ ਚਰਨਜੀਤ ਸਿੰਘ ਚੰਨੀ ਵੱਲੋਂ ਬ੍ਰਾਹਮਣ
ਭਾਈਚਾਰੇ ਨਾਲ ਸੰਸਕ੍ਰਿਤ ਯੂਨੀਵਰਸਿਟੀ ਖੋਲ੍ਹਣ ਦਾ ਵਾਅਦਾ ਕੀਤੇ
ਜਾਣ ਦੀ ਜਾਣਕਾਰੀ ਸਾਹਮਣੇ ਆਈ ਹੈ। ਪ੍ਰਾਪਤ ਜਾਣਕਾਰੀ ਮੁਤਾਬਕ,
ਚੰਨੀ ਨੇ ਕਿਹਾ ਕਿ ਜੇਕਰ 2027 ਦੀਆਂ ਵਿਧਾਨ ਸਭਾ ਚੋਣਾਂ ਤੋਂ
ਬਾਅਦ ਪੰਜਾਬ ਵਿੱਚ ਕਾਂਗਰਸ ਦੀ ਸਰਕਾਰ ਬਣਦੀ ਹੈ ਤਾਂ ਸੂਬੇ ਵਿੱਚ
ਸੰਸਕ੍ਰਿਤ ਯੂਨੀਵਰਸਿਟੀ ਸਥਾਪਿਤ ਕੀਤੀ ਜਾਵੇਗੀ।

ਇਹ ਵਾਅਦਾ ਭਵਿੱਖ ਵਿੱਚ ਸਰਕਾਰ ਬਣਨ ਦੀ ਸ਼ਰਤ ਨਾਲ ਜੁੜਿਆ
ਹੋਇਆ ਹੈ। ਦਿੱਤੀ ਗਈ ਜਾਣਕਾਰੀ ਵਿੱਚ ਪ੍ਰਸਤਾਵਿਤ ਯੂਨੀਵਰਸਿਟੀ
ਦੀ ਥਾਂ, ਬਜਟ, ਕੋਰਸਾਂ ਜਾਂ ਇਸ ਦੀ ਸਥਾਪਨਾ ਲਈ ਸਮਾਂ-ਸੀਮਾ ਦਾ
ਵੇਰਵਾ ਨਹੀਂ ਹੈ। ਇਸ ਲਈ ਯੋਜਨਾ ਦਾ ਪੂਰਾ ਖਾਕਾ ਸਾਹਮਣੇ
ਆਉਣਾ ਅਜੇ ਬਾਕੀ ਹੈ।

ਸੰਸਕ੍ਰਿਤ ਯੂਨੀਵਰਸਿਟੀ ਦੀ ਸਥਾਪਨਾ ਨਾਲ ਭਾਸ਼ਾ, ਸਾਹਿਤ ਅਤੇ
ਪ੍ਰਾਚੀਨ ਗ੍ਰੰਥਾਂ ਦੀ ਪੜ੍ਹਾਈ ਤੇ ਖੋਜ ਲਈ ਮੌਕੇ ਵਧ ਸਕਦੇ ਹਨ।

ਪੰਜਾਬ

ਇੱਕ ਦਿਨ ਦੇ ਰਿਮਾਂਡ ‘ਤੇ ਲੱਖਾ ਸਿਧਾਣਾ ਤੇ
ਮੋਹਨਜੀਤ ਸ਼ੇਰੋਂ, ਮੋਬਾਈਲ ਬਰਾਮਦ ਕਰਨਾ
ਚਾਹੁੰਦੀ ਹੈ ਪੁਲਿਸ
ਸਰੀ ’ਚ ਦੇਰ ਰਾਤ ਕਾਰ ਨੂੰ ਅੱਗ, ਬੱਸ ’ਤੇ ਵੀ ਸਪਰੇਅ ਪੇਂਟ—ਨਿੱਝਰ
ਦੇ ਸਹਿਯੋਗੀ ਦੇ ਘਰ ਬਾਹਰ ਕੀ ਵਾਪਰਿਆ?

ਮਾਨਸਾ, 2 ਨਵੰਬਰ 2026: ਮਾਨਸਾ ਵਿੱਚ ਪੁਲਿਸ ਅਤੇ
ਪ੍ਰਦਰਸ਼ਨਕਾਰੀਆਂ ਵਿਚਾਲੇ ਹੋਏ ਟਕਰਾਅ ਸਬੰਧੀ ਦਰਜ ਮਾਮਲੇ
ਵਿੱਚ ਲੱਖਾ ਸਿਧਾਣਾ ਅਤੇ ਮੋਹਨਜੀਤ ਸਿੰਘ ਸ਼ੇਰੋਂ ਨੂੰ ਅਦਾਲਤ ਨੇ
ਇੱਕ ਦਿਨ ਦੇ ਹੋਰ ਪੁਲਿਸ ਰਿਮਾਂਡ ’ਤੇ ਭੇਜ ਦਿੱਤਾ ਹੈ। ਪਹਿਲਾਂ ਮਿਲੇ
ਚਾਰ ਦਿਨਾਂ ਦੇ ਰਿਮਾਂਡ ਦੀ ਮਿਆਦ ਮੁੱਕਣ ਤੋਂ ਬਾਅਦ ਦੋਵਾਂ ਦੀ ਪੇਸ਼ੀ
ਵੀਡੀਓ ਕਾਨਫਰੰਸਿੰਗ ਰਾਹੀਂ ਹੋਈ। ਸੁਣਵਾਈ ਦੌਰਾਨ ਪੁਲਿਸ ਨੇ
ਲੱਖਾ ਸਿਧਾਣਾ ਦਾ ਮੋਬਾਈਲ ਫੋਨ ਬਰਾਮਦ ਕਰਨ ਦੀ ਲੋੜ ਦੱਸੀ।

ਇਹ ਕੇਸ ਪਿੰਡ ਭੰਮੇ ਕਲਾਂ ਦੇ ਨੌਜਵਾਨ ਦਲਜੀਤ ਸਿੰਘ ਦੀ ਮੌਤ
ਮਗਰੋਂ ਪੈਦਾ ਹੋਏ ਵਿਵਾਦ ਨਾਲ ਜੁੜਿਆ ਹੈ। 27 ਅਕਤੂਬਰ ਨੂੰ ਉਸ
ਦੀ ਮ੍ਰਿਤਕ ਦੇਹ ਧਰਨੇ ਵਾਲੀ ਥਾਂ ਲਿਜਾਣ ਦੌਰਾਨ ਪੁਲਿਸ ਅਤੇ
ਪ੍ਰਦਰਸ਼ਨਕਾਰੀਆਂ ਵਿਚਾਲੇ ਟਕਰਾਅ ਹੋਇਆ ਸੀ। ਪੁਲਿਸ ਦਾ ਦੋਸ਼
ਹੈ ਕਿ ਘਟਨਾ ਦੌਰਾਨ ਪੁਲਿਸ ਕਰਮਚਾਰੀਆਂ ਨੂੰ ਸੱਟਾਂ ਲੱਗੀਆਂ।
ਇਸ ਸਬੰਧੀ ਕਤਲ ਦੀ ਕੋਸ਼ਿਸ਼ ਸਮੇਤ ਹੋਰ ਧਾਰਾਵਾਂ ਹੇਠ ਮਾਮਲਾ
ਦਰਜ ਕੀਤਾ ਗਿਆ ਸੀ।

ਪੰਜਾਬ

ਬ੍ਰਿਟਿਸ਼ ਕੋਲੰਬੀਆ ’ਚ ਪੰਜਾਬੀ ਪੁਲਿਸ
ਅਧਿਕਾਰੀ ਨੂੰ ਮਿਲਿਆ ਅਹਿਮ ਅਹੁਦਾ
ਐਬਟਸਫੋਰਡ, 3 ਨਵੰਬਰ (ਗੁਰਦੀਪ ਸਿੰਘ ਗਰੇਵਾਲ)- ਰਾਇਲ
ਕੈਨੇਡੀਅਨ ਮਾਊਂਟਿਡ ਪੁਲਿਸ ਦੇ ਸੀਨੀਅਰ ਪੰਜਾਬੀ ਪੁਲਿਸ
ਅਧਿਕਾਰੀ ਚੀਫ਼ ਸੁਪਰਡੈਂਟ ਮਨਦੀਪ ਸਿੰਘ ਮੁੱਕਰ ਨੂੰ ਕੰਬਾਈਂਡ
ਫੋਰਸਿਜ਼ ਸਪੈਸ਼ਲ ਇਨਫੋਰਸਮੈਂਟ ਯੂਨਿਟ ਬ੍ਰਿਟਿਸ਼ ਕੋਲੰਬੀਆ ਅਤੇ
‘ਆਰਗੇਨਾਈਜ਼ਡ ਕਰਾਈਮ ਏਜੰਸੀ’ ਬੀ.ਸੀ. ਦੇ ਮੁੱਖ ਅਧਿਕਾਰੀ
ਨਿਯੁਕਤ ਕੀਤਾ ਹੈ। ਕੰਬਾਈਂਡ ਫੋਰਸਿਜ਼ ਸਪੈਸ਼ਲ ਇਨਫੋਰਸਮੈਂਟ
ਯੂਨਿਟ ਬ੍ਰਿਟਿਸ਼ ਕੋਲੰਬੀਆ ਸੂਬੇ ਦੀਆਂ 13 ਪੁਲਿਸ ਏਜੰਸੀਆਂ ਦੀ
ਸਾਂਝੀ ਗੈਂਗ ਵਿਰੋਧੀ ਏਜੰਸੀ ਹੈ, ਜਿਸ ਵਿਚ 450 ਪੁਲਿਸ ਅਧਿਕਾਰੀ
ਗੈਂਗ ਹਿੰਸਾ ਤੇ ਸੰਗਠਿਤ ਅਪਰਾਧਿਕ ਗਤੀਵਿਧੀਆਂ ਦੀ ਰੋਕਥਾਮ
ਵਾਸਤੇ ਸੇਵਾਵਾਂ ਪ੍ਰਦਾਨ ਕਰ ਰਹੇ ਹਨ

ਚੀਫ਼ ਸੁਪਰਡੈਂਟ ਮਨਦੀਪ ਸਿੰਘ ਮੁੱਕਰ ਸੰਨ 2003 ਵਿਚ ਰਾਇਲ
ਕੈਨੇਡੀਅਨ ਮਾਊਂਟਿਡ ਪੁਲਿਸ ਵਿਚ ਭਰਤੀ ਹੋਏ ਸਨ ਤੇ 2008 ’ਚ
ਉਹ ਜਾਂਚ ਏਜੰਸੀ ‘ਇੰਟਾਗਰੇਟਿਡ ਹੋਮੋਸਾਈਡ ਇਨਵੈਸਟੀਗੇਸ਼ਨ’
ਟੀਮ ’ਚ ਸ਼ਾਮਿਲ ਹੋਏ, ਜਿੱਥੇ ਉਨ੍ਹਾਂ ਨੇ ਕਈ ਗੁੰਝਲਦਾਰ ਕਤਲਾਂ ਅਤੇ
ਵੱਡੇ ਅਪਰਾਧਾਂ ਦੀ ਜਾਂਚ ਕਰ ਕੇ ਹੱਲ ਕਰਨ ਵਿਚ ਅਹਿਮ ਯੋਗਦਾਨ
ਪਾਇਆ।

ਬ੍ਰਿਟਿਸ਼ ਕੋਲੰਬੀਆ ’ਚ ਪੰਜਾਬੀ ਪੁਲਿਸ ਅਧਿਕਾਰੀ ਨੂੰ ਮਿਲਿਆ ਅਹਿਮ ਅਹੁਦਾ
(ਜਾਰੀ)

ਮਨਦੀਪ ਸਿੰਘ ਇੰਟਾਗਰੇਟਿਡ ਹੋਮੋਸਾਈਡ ਇਨਵੈਸਟੀਗੇਸ਼ਨ ਟੀਮ
ਦੇ ਇੰਚਾਰਜ ਅਧਿਕਾਰੀ ਸਨ। ਮੁੱਖ ਅਧਿਕਾਰੀ ਮੁੱਕਰ ਨੂੰ ਗੈਂਗ
ਗਤੀਵਿਧੀਆਂ ਨੂੰ ਰੋਕਣ ਅਤੇ ਸੂਬੇ ਵਿਚ ਸੰਗਠਿਤ ਅਪਰਾਧ ਦੇ
ਨੈੱਟਵਰਕ ਨੂੰ ਖ਼ਤਮ ਕਰਨ ਲਈ ਲੋੜੀਂਦੀ ਗੁੰਝਲਦਾਰ ਪ੍ਰਕਿਰਿਆ
ਬਾਰੇ ਪੂਰੀ ਜਾਣਕਾਰੀ ਹੈ।

ਪੰਜਾਬ • ਭਾਰਤ

ਰਾਜਕੁਮਾਰੀ ਲੈਂਚੇਨਬੀ ਚਾਨੂ ਨੇ ਰਚਿਆ
ਇਤਿਹਾਸ, ਯੂਥ ਓਲੰਪਿਕ ’ਚ ਭਾਰਤ ਲਈ
ਜਿੱਤਿਆ ਪਹਿਲਾ ਵੁਸ਼ੂ ਤਮਗਾ
ਨਵੀਂ ਦਿੱਲੀ, 3 ਨਵੰਬਰ (ਇੰਟ)-ਭਾਰਤੀ ਖਿਡਾਰਨ ਰਾਜਕੁਮਾਰੀ
ਲੈਂਚੇਨਬੀ ਚਾਨੂ ਨੇ ਡਕਾਰ 2026 ਯੂਥ ਓਲੰਪਿਕ ਖੇਡਾਂ ਵਿਚ
ਸ਼ਾਨਦਾਰ ਪ੍ਰਦਰਸ਼ਨ ਕਰਦਿਆਂ ਇਤਿਹਾਸ ਰਚ ਦਿੱਤਾ ਹੈ।

ਨਵੀਂ ਦਿੱਲੀ, 3 ਨਵੰਬਰ (ਇੰਟ)- ਭਾਰਤੀ ਖਿਡਾਰਨ ਰਾਜਕੁਮਾਰੀ
ਲੈਂਚੇਨਬੀ ਚਾਨੂ ਨੇ ਡਕਾਰ 2026 ਯੂਥ ਓਲੰਪਿਕ ਖੇਡਾਂ ਵਿਚ
ਸ਼ਾਨਦਾਰ ਪ੍ਰਦਰਸ਼ਨ ਕਰਦਿਆਂ ਇਤਿਹਾਸ ਰਚ ਦਿੱਤਾ ਹੈ। ਉਨ੍ਹਾਂ ਨੇ
ਮਹਿਲਾ ਚਾਂਗਕੁਆਨ ਸੰਯੁਕਤ ਮੁਕਾਬਲੇ ਵਿਚ ਕਾਂਸੀ ਦਾ ਤਮਗਾ
ਜਿੱਤ ਕੇ ਯੂਥ ਓਲੰਪਿਕ ਵਿਚ ਭਾਰਤ ਲਈ ਪਹਿਲਾ ਵੁਸ਼ੂ ਤਮਗਾ
ਹਾਸਲ ਕੀਤਾ।

ਰਾਜਕੁਮਾਰੀ ਨੇ ਮੁਕਾਬਲੇ ਵਿਚ ਕੁੱਲ 18.039 ਅੰਕ ਪ੍ਰਾਪਤ ਕਰਕੇ
ਤੀਜਾ ਸਥਾਨ ਹਾਸਲ ਕੀਤਾ ਅਤੇ ਕਾਂਸੀ ਦੇ ਤਮਗੇ ’ਤੇ ਕਬਜ਼ਾ ਕੀਤਾ।
ਇਸ ਇਤਿਹਾਸਕ ਜਿੱਤ ਨਾਲ ਭਾਰਤ ਦੀ ਯੂਥ ਓਲੰਪਿਕ ਤਮਗਾ
ਸੂਚੀ ਵਿਚ ਇਕ ਹੋਰ ਤਮਗਾ ਜੁੜ ਗਿਆ ਹੈ ਅਤੇ ਦੇਸ਼ ਦੀ ਕੁੱਲ
ਤਮਗਾ ਗਿਣਤੀ ਤਿੰਨ ਹੋ ਗਈ ਹੈ। ਰਾਜਕੁਮਾਰੀ ਦੀ ਇਸ ਪ੍ਰਾਪਤੀ
ਨਾਲ ਭਾਰਤੀ ਖੇਡ ਜਗਤ ਵਿਚ ਖੁਸ਼ੀ ਦੀ ਲਹਿਰ ਹੈ।

ਪੰਜਾਬ

ਪਰਾਲੀ ਸਾੜਨ ਦੇ ਮਾਮਲੇ ’ਚ ਕਿਸਾਨਾਂ ਨੂੰ
ਤੰਗ ਕਰਨ ਦੇ ਵਿਰੋਧ ’ਚ ਉਗਰਾਹਾਂ ਜਥੇਬੰਦੀ
ਵਲੋਂ ਕੇਂਦਰੀ ਟੀਮ ਦਾ ਘਿਰਾਓ
ਦਿੜ੍ਹਬਾ ਮੰਡੀ (ਸੰਗਰੂਰ), 3 ਨਵੰਬਰ (ਜਸਵੀਰ ਸਿੰਘ ਔਜਲਾ)–
ਪਰਾਲੀ ਸਾੜਨ ਦੇ ਮਾਮਲੇ ਵਿਚ ਕਿਸਾਨਾਂ ਖ਼ਿਲਾਫ਼ ਕਾਰਵਾਈ ਕਰਨ
ਪਹੁੰਚੀ ਕੇਂਦਰੀ ਟੀਮ ਦਾ ਭਾਰਤੀ ਕਿਸਾਨ ਯੂਨੀਅਨ ਏਕਤਾ ਉਗਰਾਹਾਂ
ਦੇ ਦਿੜ੍ਹਬਾ ਬਲਾਕ ਵਲੋਂ ਪਿੰਡ ਮਹਿਲਾਂ ਚੌਂਕ ਵਿਖੇ ਘਿਰਾਓ ਕੀਤਾ
ਗਿਆ।

ਦਿੜ੍ਹਬਾ ਮੰਡੀ (ਸੰਗਰੂਰ), 3 ਨਵੰਬਰ (ਜਸਵੀਰ ਸਿੰਘ ਔਜਲਾ)
–ਪਰਾਲੀ ਸਾੜਨ ਦੇ ਮਾਮਲੇ ਵਿਚ ਕਿਸਾਨਾਂ ਖ਼ਿਲਾਫ਼ ਕਾਰਵਾਈ ਕਰਨ
ਪਹੁੰਚੀ ਕੇਂਦਰੀ ਟੀਮ ਦਾ ਭਾਰਤੀ ਕਿਸਾਨ ਯੂਨੀਅਨ ਏਕਤਾ ਉਗਰਾਹਾਂ
ਦੇ ਦਿੜ੍ਹਬਾ ਬਲਾਕ ਵਲੋਂ ਪਿੰਡ ਮਹਿਲਾਂ ਚੌਂਕ ਵਿਖੇ ਘਿਰਾਓ ਕੀਤਾ
ਗਿਆ। ਇਹ ਪ੍ਰਦਰਸ਼ਨ ਇਕਾਈ ਪ੍ਰਧਾਨ ਜਗਜੀਤ ਸਿੰਘ ਦੀ
ਅਗਵਾਈ ਹੇਠ ਕੀਤਾ ਗਿਆ।

ਇਸ ਮੌਕੇ ਬਲਾਕ ਪ੍ਰਧਾਨ ਹਰਜੀਤ ਸਿੰਘ ਮਹਿਲਾਂ, ਜਗਦੀਪ ਸਿੰਘ,
ਅਮਨਦੀਪ ਸਿੰਘ ਮਹਿਲਾਂ, ਮਨਜੀਤ ਸਿੰਘ ਘਰਾਚੋਂ ਅਤੇ ਹਰਜਿੰਦਰ
ਸਿੰਘ ਘਰਾਚੋਂ ਨੇ ਦੋਸ਼ ਲਾਇਆ ਕਿ ਸਰਕਾਰਾਂ ਵਲੋਂ ਡਰੋਨਾਂ ਰਾਹੀਂ
ਕਿਸਾਨਾਂ ਦੀਆਂ ਲੋਕੇਸ਼ਨਾਂ ਭੇਜ ਕੇ ਉਨ੍ਹਾਂ ਵਿਰੁੱਧ ਪੁਲਿਸ ਕੇਸ ਦਰਜ
ਕਰਵਾਏ ਜਾ ਰਹੇ ਹਨ। ਉਨ੍ਹਾਂ ਕਿਹਾ ਕਿ ਪਰਾਲੀ ਸਾੜਨ ਦੇ ਮੁੱਦੇ ’ਤੇ
ਕਿਸਾਨਾਂ ਨੂੰ ਨਿਸ਼ਾਨਾ ਬਣਾਉਣ ਦੀ ਬਜਾਏ ਉਨ੍ਹਾਂ ਦੀਆਂ ਸਮੱਸਿਆਵਾਂ
ਨੂੰ ਸਮਝਣ ਦੀ ਲੋੜ ਹੈ।

ਕਿਸਾਨ ਆਗੂਆਂ ਨੇ ਕਿਹਾ ਕਿ ਹਰੀ ਕ੍ਰਾਂਤੀ ਦੇ ਨਾਂ ’ਤੇ ਕਿਸਾਨਾਂ ਨੂੰ ਰੇਹਾਂ
ਅਤੇ ਕੀਟਨਾਸ਼ਕ ਦਵਾਈਆਂ ਦੇ ਵਧਦੇ ਖਰਚਿਆਂ ਹੇਠ ਦਬਾਇਆ
ਗਿਆ, ਜਦਕਿ ਮੁਨਾਫ਼ਾਖੋਰ ਕੰਪਨੀਆਂ ਨੇ ਕਰੋੜਾਂ ਰੁਪਏ ਕਮਾਏ।
ਉਨ੍ਹਾਂ ਮੁਤਾਬਕ ਕਿਸਾਨ ਪਹਿਲਾਂ ਹੀ ਕਰਜ਼ੇ ਦੀ ਮਾਰ ਝੱਲ ਰਹੇ ਹਨ
ਅਤੇ ਹੁਣ ਉਨ੍ਹਾਂ ਨੂੰ ਹੋਰ ਪੇ੍ਸ਼ਾਨ ਕੀਤਾ ਜਾ ਰਿਹਾ ਹੈ।

ਆਗੂਆਂ ਨੇ ਚਿਤਾਵਨੀ ਦਿੱਤੀ ਕਿ ਕਿਸਾਨਾਂ ਨਾਲ ਕੀਤੀ ਜਾ ਰਹੀ
ਕਥਿਤ ਧੱਕੇਸ਼ਾਹੀ ਬਰਦਾਸ਼ਤ ਨਹੀਂ ਕੀਤੀ ਜਾਵੇਗੀ। ਪ੍ਰਸ਼ਾਸਨ ਵਲੋਂ
ਮਹਿਲਾਂ ਚੌਂਕ ਦੇ ਕਿਸਾਨਾਂ ਨੂੰ ਤੰਗ ਨਾ ਕਰਨ ਦਾ ਭਰੋਸਾ ਦਿੱਤੇ ਜਾਣ ਤੋਂ
ਬਾਅਦ ਦੇਰ ਰਾਤ ਕਿਸਾਨਾਂ ਨੇ ਆਪਣਾ ਘਿਰਾਓ ਸਮਾਪਤ ਕਰ ਦਿੱਤਾ।
ਇਸ ਮੌਕੇ ਪਿੰਡ ਘਰਾਚੋਂ ਤੋਂ ਵੱਡੀ ਗਿਣਤੀ ਵਿੱਚ ਕਿਸਾਨਾਂ ਦਾ ਜਥਾ
ਅਤੇ ਹੋਰ ਕਿਸਾਨ-ਮਜ਼ਦੂਰ ਵੀ ਹਾਜ਼ਰ ਸਨ।

ਪੰਜਾਬ

ਡੀਏ ਮਾਮਲੇ 'ਚ ਪੰਜਾਬ ਦੇ ਮੁੱਖ ਸਕੱਤਰ ਨੂੰ
ਮਾਣਹਾਨੀ ਦਾ ਨੋਟਿਸ ਜਾਰੀ
ਪੰਜਾਬ ਦੇ ਸਰਕਾਰੀ ਮੁਲਾਜ਼ਮਾਂ ਦੇ ਮਹਿੰਗਾਈ ਭੱਤਾ ਨੂੰ ਲੈ ਕੇ ਪੰਜਾਬ
ਤੇ ਹਰਿਆਣਾ ਹਾਈਕੋਰਟ ਨੇ ਸਖਤ ਐਕਸ਼ਨ ਲਿਆ ਹੈ।

ਅਦਾਲਤ ਨੇ ਸਰਕਾਰ ਨੂੰ 17 ਨਵੰਬਰ ਤੱਕ ਆਪਣਾ ਜਵਾਬ ਦਾਇਰ
ਕਰਨ ਦਾ ਨਿਰਦੇਸ਼ ਦਿੱਤਾ ਹੈ।

ਮੁੱਖ ਸਕੱਤਰ ਨੇ ਹਾਈ ਕੋਰਟ ਨੂੰ ਦੱਸਿਆ ਕਿ ਲੰਬਿਤ ਅਪੀਲ ਵਿੱਚ
ਸਾਰੀਆਂ ਕਮੀਆਂ ਨੂੰ ਦੂਰ ਕਰ ਦਿੱਤਾ ਗਿਆ ਹੈ। ਅਗਲੇ ਹਫ਼ਤੇ
ਸੁਣਵਾਈ ਦੀ ਉਮੀਦ ਹੈ

ਅਦਾਲਤ ਨੇ ਇਸ ਗੱਲ਼ ਦਾ ਸਖਤ ਨੋਟਿਸ ਲਿਆ ਕਿ ਸਰਕਾਰ ਅਜੇ
ਤੱਕ ਵੀ ਇਹ ਦੱਸਣ ਦੇ ਯੋਗ ਨਹੀਂ ਕਿ ਹੁਕਮਾਂ ਦੀ ਪਾਲਣਾ ਕਿਉਂ ਨਹੀਂ
ਕੀਤੀ ਗਈ।

ਹਾਈ ਕੋਰਟ ਨੇ ਸਪੱਸ਼ਟ ਤੌਰ 'ਤੇ ਮਾਮਲੇ ਨੂੰ ਮਾਣਹਾਨੀ ਦਾ ਕੇਸ
ਐਲਾਨਦੇ ਹੋਏ ਮੁੱਖ ਸਕੱਤਰ ਨੂੰ ਨੋਟਿਸ ਜਾਰੀ ਕਰ ਦਿੱਤਾ। ਇਸ ਦੇ
ਨਾਲ ਹੀ ਸਰਕਾਰ ਨੂੰ 17 ਨਵੰਬਰ ਤੱਕ ਜਵਾਬ ਦਾਇਰ ਕਰਨ ਦਾ
ਨਿਰਦੇਸ਼ ਦਿੱਤਾ ਗਿਆ ਹੈ।

ਇਸ ਵਿੱਚੋਂ ₹22,818 ਕਰੋੜ ਤੋਂ ₹22,828 ਕਰੋੜ ਸਿਰਫ਼
ਮਹਿੰਗਾਈ ਭੱਤੇ ਦੇ ਬਕਾਏ ਹਨ। ਸਰਕਾਰ ਅਨੁਸਾਰ ਇਹ ਬਕਾਇਆ
1 ਜੁਲਾਈ, 2021 ਤੋਂ ਲੈ ਕੇ 30 ਸਤੰਬਰ, 2026 ਤੱਕ ਦਾ ਹੈ।


